
Cant promier

Lo Mas dei Falabregas

Exposicion. — Invocacion au Crist, nascut dins la pastrilha. — Un vi¢lh panieraire, Méste Ambrosi,
emé son drolle, Vincent, van demandar la retirada au Mas dei Falabregas. — Mir¢lha, filha de
Meste Ramond, lo mestre dau mas, i¢ fai la bénvenguda. — Lei rafis, apres sopar, fan cantar
Meéste Ambrosi. — Lo viélh, autrei fés marin, canta un combat navau dau Baile Sufrén. —
Mir¢lha questiona Vincént. — Recit de Vincent: la caca dei cantaridas, la pesca deis iruges, lo
miracle dei Santei Marias, la corsa deis Omes a Nimes. — Mir¢lha es espantada e son amor
poncheja.

Cante una chata de Provénca.
Dins leis amors de sa jovenca,
A través de la Crau, vérs la mar, dins lei blats,
Umble escolan dau grand Omeéra,
Ieu la vole seguir. Come ¢ra
Rén qu'una chata de la térra,
En fora de la Crau se n'es gaire parlat.

E mai son front non lusiguésse
Que de joinessa; e mai n'aguesse
Ni diadéma d'or ni mantéu de Damas,
Vole qu'en gloria fugue augada
Come una r¢ina, e caregada
Pér nosta lenga mespresada,
Car cantam que per vautre', O pastre' e gents dei mas!

Tu, Senhor Dieu de ma patria,

Que nasqueres dins la pastrilha,
Enfudca mei paraulas e dona-me d'alen!

Lo sabes: entre la verdura

Au soléu em' ai banhaduras

Quand lei figas se fan maduras,
Vén '0me alobatit desfruchar 'aubre en plen.

Mai sus l'aubre qu'eu espalanca,
Tu totjorn quilhes quauca branca
Onte 1'0me abramat non posque augar la man,
Bela gitela promierenca
E redolénta e vierginenca,
Bela frucha magdalenenca
Onte 'aucéu de 1'ér se ven levar la fam.



Ieu la vese, aquela branqueta,
E sa frescor me fai lingueta!
Ieu vese, ai ventolets, bolegar dins lo céu
Sa rama e sa frucha immortalas...
Béu Dieu, Dieu amic, sus leis alas
De nosta lenga provencala,
Fai que posque averar la branca deis auccus!

De long dau Rose, entre lei pibols
E lei sausetas de la riba,
En un paure ostalon pér 'aiga rosigat
Un panieraire demorava,
Qu'emé son drolle puéi passava
De mas en mas e pedacava
Lei canestelas rotas e lei paniers traucats.

Un jorn qu'éran ansin pér Orta,
Emé sei longs fais de redorta:
— Paire, diguét Vincent, espinchatz lo soleu!
Vesétz, aila sus Magalona,
Come lo nivol l'empielona!
S'aquela empara s'amolona,
Paire, avans qu'éstre au mas nos banharem benleu.

— Ou! lo vént-larg branda lei fuelhas....
Non!... aquo sara pas de plueia,
Respondeguét lo viclh... A! s'aquo 'ra lo Rau,
Es diferént!... — Quant fan d'araires,
Au Mas dei Falabregas, paire?
— Sieis, respondet lo panieraire.
A!'quo 's un tenement dei plus fort de la Crau!

Te, veses pas son ouliveta?
Entremitan i a quauquei vetas

De vinha e d'ametlier... Mai lo béu, recopét,
(E n'i a pas dos dins la costiera!)
Lo beu, es que i a tant de tieras
Come a de jorns I'annada entiera

E, tan come de tieras, en chasca i a de pés!

Mai, faguet Vincent, caspitela!
Déu bén faler d'oulivarélas
Pér oulivar tant d'aubres! — Ou! tot aquo se fai!
Véngue Totssants, e lei Baucencas,
De vermelhalas, d'ametlencas,
Te van clafir saca' e borrencas!...



Tot en cangonejant n'acamparian beén mai!

E Méste Ambroi totjorn parlava....
E lo soléu que trecoulava

Dei plus belei colors tenhia lei nivolons;
E lei boiers, sus sei coladas,
Veniéan plan-plan a la sopada,
Tenént en 1'ér seis agulhadas...

E la nuech sombrejava alin dins la palun.

— An! deja s'entrevei dins l'iera

Lo camelum de la palhi¢ palhierara,
Diguét mai Vincenet: siam au recaptador!...

— Aqui, ié vénon ben lei fedas!

A! pér l'estiu, an la pineda,

Pér dins l'iveérn, la clapareda,
Recomencét lo vielh... Ou! aqui i a de tot!

E totei aquélei grands aubratges
Que sus lei teules fan ombratge!
E 'quela béla font que raia en un pesquier!
E totei aquélei bruscs d'abilhas
Que chasca autona desabilha,
E, tre que mai s'escarrabilha,
Pendolan cent eissames ai grands falabreguiers!

— Ho! pugi, en tota la terrada,
Paire, lo mai qu'a ieu m'agrada,
Aqui faguét Vincent, es la chata dau mas...
E, se vos ne'n sovén, mon paire,
L'estiu passat, nos faguet faire
Dos canestelas d'oulivaire,
E metre Ginei manilhas a son pichot cabas.

En devisant de tala sorta,
Se capiteron vers la porta.
La chatona venia d'arribar sei manhans;
E sus lo lindau, a l'aiganha,
Anava alor torcer una escanha.
— Bon véspre en tota la companha!
Faguét lo panieraire en gitant sei vergans.

— Méste Ambrosi, Dieu vos lo done!
Digucét la chata: moscolone
La poncha de mon fus, vétz!...Vautres? siatz tardiers!



D'onte venétz? de Valabrega?
— Just! e lo Mas dei Falabregas
Se devinant sus nosta rega,
Se fai tard, avém dich, cocharem au palher.

E 'mé son fiu, lo panieraire

S'anét 'setar sus 'n barrutlaire.
Sénsa mai de resons, a trenar totei dos

Una banasta comengada

Se gropéron una passada,

E de sa garba desnosada
Crosavan e torcian lei veges volontos.

Vincent avia setze an pas 'ncara;
Mai tan dau cors que de la cara,
Certa', aquo 'ra un béu drolle, e dei mieus estampats;
Emé lei gautas pron moretas,
Se volétz... Mai térra negreta
Adutz totjorn bona seisseta,
E sort dei rasims negres un vin que fai trepar.

De quete biais fau que lo vege
E se prepare e se gaubege,
Eu lo sabia de fons; non pas que sus lo fin
Travalhegésse d'ordinari:
Mai de banastas per ensarrias
Tot ¢0 qu'ai mas es necessari,
E de ros terreirous, e de bravei cofins,

De paniers de cana fenduda,
Qu'es tot d'aisina léu venduda,
E d'escobas de milh,... tot aqud, mai bén mai,
Eu lo fagonava a grand destre
Bon e polit, de man de mestre...
Mai, de l'estobla e dau campestre
Leis Omes eran deja revenguts dau travalh.

Deja defora, a la fresquiera,
Mir¢lha, la génta masiera,
Sus la taula de péira avid mes lo bajan;
E dau platas que trevirava
Chasque rafi deja tirava,
A plen culher de bois, lei favas..
E lo vi¢lh e son fiu trenavan. — Bén? vejam!

Venetz pas sopar, Méste Ambrosi?
Emé son ér un pauc rendsi



Diguet Méste Ramond, 1o majorau dau mas.
An! laissatz donc la canestela!
Vesétz pas naisser leis estelas?...
Mirelha, porge una escudéla.

An! a la taula! dau! que devétz ¢estre las.

— Anem! faguét lo panieraire.
E s'avancéron a-n-un caire
De la taula de peira, e coperon de pan.
Mirelha, vitament, braveta,
Emé I'0li de l'ouliveta
I¢ garniguet un plat de favetas;
Venguet puéi en corrént i' adurre de sei mans.

Dins sei quinze ans era Mir¢lha...
Costiera bluia de Font-Vi¢lha,

E vos, cola Baucenca, e vos plana de Crau,
N'avetz plus vist de tan polida!
Lo gai soleu 'avia 'spelida;
E noveleta, afrescolida,

Sa cara, a flor de gauta, avia dos pichots traucs.

E son regard ¢ra una aiganha
Qu'esvalissid tota maganha...

Deis estelas mens dog es lo rai, e mens pur;
I¢é negrejava de tren¢las
Que tot de long fasian d'an¢las;
E sa peitrina redon¢la

Era un pességue doble e pas 'nca' bén madur.

E foligauda, e belugueta,
E sauvatgela una briguetal...
A! dins un veire d'aiga entre veire aqueu biais,
Tota a la fes 'auriatz beguda!
Quand puei chascun, a I'abituda,
Aguct parlat de sa batuda
(Come au mas, come au témps de mon paire, ai! ai! ai!),

— Bén? Méste Ambrdi, aquesta bruna,
Nos ne'n cantaretz pas quaucuna?
Diguéron: es ai¢o lo repas que se dorm!
— Chut! meis bons amics... Quau se trufa,
Respondét lo vielh, Dieu lo bufa
E fai virar come baudufa...
Cantatz vautres, jovent, que siatz joines e mai forts!



— Méste Ambroi, digueron lei rafis,
Non, non, parlam pas pér escafi!

Mai vetz! lo vin de Crau vai totara escampar
De voste got... Dau! toquem, paire!
— Al de mon témps €re un cantaire,
Alor faguét lo panieraire;

Mai ara, que voletz? lei miraus son crebats!

— Si! Méste Ambroi, aquo recreia:
Cantatz un pauc, diguét Mir¢lha.
— Beéla chatona, Ambroi venguét donc come aquo,
Ma voes non a plu que l'aresta;
Mai pér te plaire es deja presta.
E tot d'un témps comencet 'questa,
Aprées aguer de vin escolat son plen got:

I

Lo baile Sufrén, que sus mar comanda,
Au port de Tolon a donat sinhau...
Partém de Tolon cinc cént Provengaus.

D'ensacar I'Anglés l'enveja éra granda:
Volem plus tornar dins nosteis ostaus
Que non de 1'Anglés veguem la desbranda.

II

Mai lo promier mes que navegaviam,
N'avem vist degun, que dins leis antenas
Lei vous de gabians volant pér centenas...

Mai lo segond mes que venegaviam,
Una brofonid nos balhét pron pena!
E la nuech, lo jorn, dur agotaviam.

III

Mai lo tresen mes, nos prenguét l'enrabia:
Nos bolhét lo sang, de degun trobar
Que noste canon posquesse escobar.

Mai alor Sufrén: — Pichon, a la gabia!
Nos fai; e subran lo gabier corbat

Espincha ailalin vérs la costa arabia...

IV



— O tron de bon goi! cridét lo gabier,
Tres gros bastiments tot drech nos arriba.
— Alerta, pichons! lei canons en riba!

Cridet quatequand lo grand marinier.
Que tastan d'abord lei figas d'Antibol!
N'ié'n porgirem, puei, d'un autre panier.

v

N'avia pas 'nca’ dich, se vei qu'una flama:
Quaranta bolets van come d'ulhaug
Traucar de 1'Anglés lei vaisseus reiaus..

Un dei bastiments, i¢ restet que 1'amal!
Longtémps s'enténd plus que lei canons raucs,
Lo bosc que cracina e la mar que brama.

VI

Dei nemics pasmens un pas tot au mai
Nos tén separats: que bonur! que chale!
Lo Baile Sufrén, intrepide e palle,

E que sus lo pont brandava jamai:
— Pichots! crida enfin, que voste fudc cale!
E vonhem-1¢i dur 'mé d'oli de-z-Ais!

VIl

N'avid pas 'nca' dich, mai tot I'equipatge
Lampa ais alabardas, ai visplas, ai destraus,
E, grapin en man, l'ardit Provencau,

D'un solet alen, crida: — A 'arrambatge!
Sus lo bord anglés sautam dins qu'un saut,
E comenga alor lo grand mortalatge!

VIII
Oh! quéntei bacéus! oh! que chapladis!
Que crebis que fan 1'aubre que s'esclapa,

Sota lei marins lo pont que s'aclapa!

Mai que d'un Anglés cabussa e peris;



Mai d'un Provengau a 1'Anglés s'arrapa
L'estrenh dins seis arpas, e s'aprefondis.

— Sémbla, parai? qu'es pas de creire!
Aqui se copet lo bon réire.
Es pasmens arribat tau que dins la cangon.
Certas, podem parlar séns crenta,
Ieu i ere que tenidu I'empenta!
A! a! tanbén, dins ma mementa,
Quand visquésse mila ans, mila ans sara rejonch!

— Oil... siatz estat d'aqueu grand chaple?

Mai, come un dalh sota l'enchaple,
Degucéron, tres contra un, vos escrapochinar!

— Quau? leis Anglés? fai en colera

Lo vi¢lh marin que s'engimerra...

Tornarmai, risolet come éra,
Reprenguet fierament son cant entamenat:

IX

Lei pes dins lo sang, duret 'quela guerra
Desempucei dos oras enjusqu'a la nuech.
Verai, quand la podra embornhét plus 1'uelh,

Mancava ceént Omes a nosta galéra;
Mai tres bastiments passéron per uelh,
Tres beus bastiments, dau réi d' Anglaterra!

X

Pue¢i quand se'n veniam au pais tan dog
Emé cént bolets dins nostei muradas,
Emé verga< en trog, vela' espelhandradas,

Tot en galejant, lo Baile amistos:
— Botatz, nos diguét, botatz, cambaradas!
Au r¢i de Paris parlarai de vos.

XI

— O noste amirau, ta paraula es franca,
I' avem respondut, lo réi t'ausira...
Mai, paurei marins, de que nos fara?

Aveém tot quitat, I'ostau, la calanca,



Pér correr a sa guerra e pér l'aparar,
E veses pasmens que lo pan nos manca!

XII

Mai se vas amont, ensovene-te,
Quand se clinaran sus ton béu passatge,
Que res t'ama autant que ton equipatge.

Car, 0 bon Sufrén, s'aviam lo poder,
Davant que tornar dins nostei vilatges,
Te portariam r¢i sus lo bot dau det!

XIII

Es un Martegau qu'a la vesprada
A fach la cangon, en calant sei tis...
Lo Baile Sufrén partet per Paris;

E dien que lei gros d'aquela encontrada
Fuguéron jalés de sa renomada
E sei vielhs marins jamai I'an plus vist!

A témps lo vielh amarina
Acabéet sa cangon marina,
Que sa voes dins lei plors anava s'annegar;
Mai pér lei rafis non pas cértas,
Car séns mutar, la tésta alérta,
E 'mé lei bocas entredubeértas,
Longtémps apres lo cant escotavan enca.

— E vaqui, quand Marta fielava,
Lei cangons, ditz, que se cantava!
Eran bélas, o jovénts, e tiravan de long...
L'¢r s'es fach 'n pauc vielh, mai que prova?
Ara ne'n cantan de plus novas,
En franchimand, onta s'atrova
De mots forga plus fins... Mai quau i' enténd quicom?

E dau vi¢lh su' aquela paraula,
Lei boiers, s'aucant de la taula,
Eran anats menar sei si¢is cobles au raiou
De la bela aiga coladissa;
E sot la trilha penjadissa,
En zonzonant la cantadissa
Dau vielh Valabregan, abeuravan lei mudus.



Mai Mir¢élha, tota soleta,
Era restada, risoleta,
Restada em¢ Vinceént, lo fiu de Méste Ambroi:
E totei dos enséms parlavan,
E sei dos téstas pendolavan
Una vers l'autra, que semblavan
Dos cabridelas en flor que clina un vent galoi.

— A! ¢o ! Vincént, fasia Mir¢lha,
Quand sus I'esquina as ta borreia
E que te'n vas per orta adobant lei paniers,
Ne'n déves veire, dins tei viatges,
De castelas, de luocs sauvatges,
D'endrechs, de vots, de romavatges!...
Nautres, sortém jamai de noste pijonier!

— Aquo's bén dich, madamis¢la!
De I'enterigo dei gronselas

Tan vos levatz la set que de beure au bocau;
E se, per acampar I'obratge,
Dau temps fau eissugar l'otrage,
Tanbén a son plesir, lo viatge,

E I'ombra dau camin fai oublidar la caud.

Come totara, tre qu'estiva,
Tanléu que leis aubres d'oulivas

Se saran tot de long enrasinats de flors,
Dins lei plantadas emblanquesidas
E sus lei frais, a la sentida,
Anam cagar la cantarida,

Quand verdeja e lusis au gros de la calor.

Pug¢i nos lei crompan ai botigas...
Quora culhém, dins lei garrigas,

Lo vermet roge; quora, ai clars, anam pescar
De tira-sang. La brava pesca!
Pas besonh de fielat ni d'esca:
I a que de batre 1'aiga fresca,

L'iruge a vostei cambas arriba s'empegar.

Mai siatz jamai estada ai Santas?...
Es aqui, paura! que se canta,

Aqui que de pertot s'adutz lei malandros!
I¢ passeriam qu'era la vota...
Ceértas, la gleisa éra pichota,
Mai quéntei crits! e quant d'ex-voto!



— O Santas, grandei Santas aguetz pietat de nos!

Es I'an d'aqueu tan grand miracle...

Mon Dieu! mon Dieu! quet espetacle!
Un enfant éra au sou, plorant, malautonet,

Polit come sant Jan-Batista;

E d'una voés pietosa e trista:

— O Santas, rendétz-me la vista,
Fasia, vos adurrai mon anhelon banet.

A son entorn lei plors colavan.

Dau témps, lei caissas davalavan,
Plan-plan, d'ailamoundaut, sus lo poble agrovat;

E pas pusléu la tortoliera

Molava un pauc, la gléisa entiera,

Come un gros vent dins lei brotieras,
Cridava: — Grandei Santas, oh! venétz nos sauvar!

Mai, dins lei brags de sa mairina
De sei manotas mistolinas

Tre que l'enfantonet posquet tocar leis 0s
Dei tres Marias benurosas,
S'arrapa ai caissas miraclosas
Emé l'arpiado vigorosa

Dau negadis en quau la mar gita una post.

Mai pas pusléu sa man aganta
Em' afeccion leis 0s dei Santas,
(Lo veguére!) subran cridet I'enfantonet
Em¢ 'na fe meravilhosa:
— Vese lei caissas miraclosas!
Vese ma grand tota plorosa!
Anem querre, 1¢u, 1éu mon grand anhelon banet!

E vos tanbén, madamiséla,
Dieu vos manténgue urosa e bela!
Mai s' un chin, un lesért, un lop, 0 'n serpatas,
O tota autra béstia corrénta;
Vos fai sentir sa dént ponhénta;
Se lo malur vos despoténta,
Corrétz, corrétz ai Santas! auretz 1éu de solag!

Ansin fusava la vilhada.
La carreta desatalada
Emé sei grandei rodas ombrejava pas liunch;



Temps en temps dins lei palunalhas
S'entendia dindar 'no sonalha...
E la machota que pantaia

Au cant dei rossinhous apondid son planhum.

— Mai, dins leis aubres e dins lei lonas
D'abord qu'anuech la luna dona,

Voletz, ditz, que vos conte una fes qu'en corrent
D'en-tanléu ganhave lei joias?
La chatoneta diguét: — Soia!
E mai qu'urosa, la ninoia

En tenént son alen s'aprochet de Vincent.

— Era a Nimes, sus I'Esplanada,
Qu'aquélei corsa eran donadas,

A Nimes, 0 Mir¢lha!...Un poble amolonat
E mai espés que peu de testa
Era aqui pér véire la fésta.
En peu, descaug e sénsa vesta,

Pron corréires au mitan deja venian d'anar;

Tot en un cop van entreveire
Lagalanta, aqueu fort que son nom de segur
Es coneigut de vosta aurilha,
Aqueu celebre de Marsilha,
Que de Provenca e d'Italia
Avia desalenat leis Omes lei plus durs.

T'avia de cambas, avia de cueissas
Come lo senescau Jan Cueissa!
De largei plats d'estam avia 'n plen estanhier,
Monte sei corsas eran escrichas;
E tan n'avid, de chérpas richas,
Qu'auriatz jurat qu'a sei trafichas,
Mir¢lha, l'arc-de-seda espandit se tenid!

Mai tot d'un témps, baissant la testa,
Leis autres cargan mai sei vestas...
Res emé Lagalanta ausa correr. Lo Cri,
Un joveinet de prima traca
(Mai qu'avia pas la camba flaca!)
Era vengut menar de vacas
A Nimes, aqueu jorn: sol, auset I'agarrir.

Ieu que d'azard me i' atrouvere;
— E! nom-d'un-garri! m'escridére,
Siam corréires pereu!... — Mai qu'ai dich, foligaud!



Tot aquo vén: — Dau! te fau correr!

E jujatz veire: sus lei morres,

E pér temoin rén que lei rores,
N'avidu just corregut qu'apres lei perdigaus!

Fauguet i' anar! I a Lagalanta,
Qu'entre me veire, ansin m'aplanto:
— Pos, mon paure pichot, ligar tei correjons!
E 'nterin, de sei cueissas regdas
Eu estremava la moleda
En de braietas fachas en seda,
Que deétz cascaveus d'or a l'entorn i' €éran jonchs.

Pér que l'alen se i¢ repause,
Preném ai bocas un brot de sause;
Totei, come d'amics, nos tocam 1éu la man;
Trefolits de la petelega,
Emé lo sang que nos bolega,
Tétei tres, lo pe sus la rega,
Esperam lo sinhau!... Es donat! Come un lamp

Tétei tres avalam la plana!
Te tu! t¢ ieu! E dins 1'andana
Un revolum de poussa embara nostei sauts!
E 1'ér nos porta, e lo peu tuba...
Oh! qu'afeccion! oh! queta estuba!
Longtémps, dau vanc que nos atuba,
Cresegueron qu'en front emportariam l'assaut!

Ieu a la fin prene l'avanga.
Mai fuguet ben ma maluranga!
Car, en estént que ieu, come un fiér foleton,
A la perduda m'abrivave,
Tot en un cop, morent e blave,
Au béu moment que lei passave,
Darbone, cort d'alen, e de morre-bordon!

Mai ¢lei dos, come quand dangan
A-z-Ais lei Chivaus-frus, se langan,
Reglats, totjorn reglats. Lo famds Marsilhés
Cresia segur de l'aver bela!
S'es dich qu'avia ges de ratela...
Lo Marsilhés, madamisé¢la,
Pasmens trovet son 0me en Lo Cri de Moriés!

Dintre lo poble que i' afloca
Deja brutlavan de la toca...



Ma bela, aguessiatz vist landar lo Cri!...Vétz-lo!
Ni per lei monts ni per lei servis,
I a ges de Iebre, ges de cervi
Qu'agan au correr tant de nérvi!
Lagalanta s'alongo en orlant come un lop...

E lo Cri, coronat de gloia,
Embraca la barra dei joias!
Tétei lei Nimesencs, en se precipitant,
Volon congisser sa patria;
Lo plat d'estam au soléu brilha,
Leis palets dindan, ais aurilhas
Canta 1'auboi... Lo Cri regaup lo plat d'estam.

— E Lagalanta? fét Mir¢lha.
— Agromelit, dins la tubéia
Que lo trapeg dau poble auborava a 1'entorn,
Tenié sarrats de sei mans jonchas
Sei dos geinons; e I'ama poncha
De l'escorna que tant lo concha,
Ai degots de son front eu mesclava de plors.

Lo Cri I'aborda e lo saluda:
— Sota 'autin d'una beguda,

Fraire, diguét lo Cri, 'mé ieu véne-te'n l¢u!
Vuei lo plesir, deman la rena!
Véne, que beguem leis estrenas!
Alin, darrier lei grands Arenas,

Pér tu, come pér ieu, i a 'nca pron soleu!

Mai, auborant sa cara blava,
E de sa carn que trampelava
Arrancant sei braietas emé d'esquerlas d'or:
— D'abord que ieu 'atge m'esbreuna,
Te! ié respondeguét, son tieunas!
Tu, Cri, la joinessa t'assieuna:
Em' onor pos portar lei braias dau plus fort!

Aquo d'aqui fuguet sa dicha.
E dins la preissa que s'esquicha,

Triste come un long frais que I'an descapelat,
Despareiguét lo grand correire.
Ni per Sant-Jan ni per Sant-Péire,
Enludc jamai s'es plus fach veire

Pér correr vo sautar sus l'oire bodenflat.



Davant Lo Mas dei Falabregas,
Ansin Vinceént fasia desplega

Dei causas que sabia. Lei roitas i€ venian,
E son uelh negre flamejava.
Co que disia, lo bracejava,
E la paraula i' aboundavo

Come un ruscle subit sus'n reviure maienc.

Lei grilhets, cantant dins lei motas,
Mai d'un cop fagueron escota;
Sovent lei rossinhous, sovent 'aucéu de nuech
Dins lo bosc fagueron calama;
E pertocada au fons de l'ama,
Ela, assetada sus la rama,
Enjusqu'a la prima auba aurié pas plegat l'uelh.

— Ieu m'es d'avis, fasi' a sa maire,

Que, pér I'enfant d'un panieraire,
Parla rudament bén!... O maire, es un plesir

De somilhar, 1'ivérn; mai ara

Pér somilhar la nuech 's trop clara:

Escotem, escotem-I'encara...
Passaridu mei vilhadas e ma vida a l'ausir!



Cant segond

La culida

Mir¢lha cuelh de fuelha d'amorier pér sei manhans. — D'azard, Vincént lo panieraire passa au
carrairon vesin. — La chata lo sona. — Lo drdlle cor, e pér i' ajudar, monta em' ela sus 1'aubre.
— Charradissa dei dos enfants. — Vinceént fai la compareson de sa sorre Vinceneta emé
Mirelha. — Lo nis de pimparrins. — La branca rota; Mir¢lha emé Vinceént tomban de 'aubre. —
L'amorosa chatona se declara. — Lo drolle apassionat desbonda. — La cabra d'or, la figuiera de
Vau-Clusa. — Mir¢lha es sonada pér sa maire. — Escauféstre e separacion dei calinhaires.

Cantatz, cantatz, manhanar¢las,
Que la culida es cantaré¢la!
Galants son lei manhans e s'endormon dei tres:
Leis amoriers son plens de filhas
Que lo béu temps escarrabilha,
Come un vou de blondeis abilhas
Que rauban sa melica ai romanins dau gres.

En desfulhant vostei verguelas,
Cantatz, cantatz manhanarélas!
Mire¢lha es a la fuelha, un béu matin de mai.
Aqueu matin, per pendelota,
A seis aurilhas, la farota!
Avia penjat dos agriotas...
Vincent, aqueu matin, passet 'qui tornarmai.

A sa barreta escarlatina,
Come an lei génts dei mars latinas,
Avia polidament una pluma de gau;
E 'n trepejant dins lei dralholas
Fasia fugir lei serps corriolas,
E dei dindantei clapairolas
Emé son bastonet bandissia lei frejaus.

— O Vinceént, ié faguét Mirélha
D'entremitan lei vérdei l€ias,

Passes ben vite, que! Vincenet tot d'un témps
Se reviret vers la plantada,
E, sus un amorier quilhada
Come una gaia coquilhada,

Destoquet la chatona, e i€ landeét, contént.

— Bén? Mirélha, vén bén la fuelha?
— He! pauc a pauc tot se despuelha..



— Volétz que vos ajude? — O!... Dau témps qu'ailamont
Ela risia gitant de siules,
Vincent, picant dau pe lo treule,
Escalét 'aubre come un greule.

— Mir¢lha, n'a que vos lo vielh Meéste Ramond:

Fasétz lei baissa! aurai lei cimas,
Ieu, botatz! E'mé sa man prima,

Ela en mosent la rama: — Engardo de languir
De travalhar 'n pauc en companha!
Soleta, vos vén une canha!

Ditz. — Ieu pereu ¢0 que m'enlanha,

Respondeguét lo drolle, es just aquo d'aqui.

Quand siam ai¢a dins nosta boria,
Monte n'ausem que lo tafori

Dau Rose tormentau que manja leis auvas,
O! de fes, quétei languitudas!
Pas tan l'estiu; que, d'abituda,
Fasem nosteis escorregudas,

L'estiu, emé mon pair, d'un mas a l'autre mas.

Mai quand lo verdboisset vén roge,
Que lei jorns se fan ivernotges,

E longas lei vilhadas; autorn dau recaliu,
Entanterin qu'a la cadaula
Quauque esperiton sibla 6 miaula,
Seénsa lume e séns grand paraula

Fau esperar la som, tot solet ieu em'eu!...

La chata ié fai a la 1ésta:
— Mai donc ta maire, monte résta?

— Es morta!.. Lo drollon se taisét 'n momenet,
Pug¢i reprenguét: — Quand Vinceneta
Era emé nautres, e que joineta,
Gardava enca la cabaneta,

Alor ¢ra un plesir! — Mai come? Vincenet!,

As una sorre? — E la jovénta,
Braveta qu'es e ben fasenta,
Digueét lo verganier... trop! qu'a la Font-dau-Réi,
Alin en térra de Béu-Caire,
Era anada aprés lei segaires:
Tan 1' agradet son galant faire
Que per tanta I'an pressa, e tanta i' es dempuei.



— 1€ dones d'ér, a ta sorreta?
— Quau? ieu? Pas mai! Ela es saureta,
E ieu siau, lo vesétz, brun come un corcosson...
Mai pusléu, sabétz quau reverta?
Vos! Vostei téstas disavertas,
Come lei fuelhas de la nérta
Vostei peus abondos, diriatz que son bessons.

Mai pér sarrar la clara tela
De vosta coifa, bén mielhs qu'ela,
Mir¢lha, avetz lo fiu!... N'es pas laida, tanbeén,
Ma sorre, nimai endormida;
Mai vos, de quant siatz plus polida!
Mir¢lha aqui, mitat culida,
Laissant anar sa branca: — O! ditz, d'aqueu Vinceént!...

Cantatz, cantatz, manhanar¢las!
Deis amoriers la fuelha es béla,
Galants son lei manhans e s'endormon dei tres;
Leis amoriers son plens de filhas
Que lo béu temps escarrabilha
Come un vou de blondeis abilhas
Que rauban sa melica ai romanins dau gres.

— Alor, m'atroves galantona
Mai que ta sorre? la chatona
Faguét 'nsin a Vinceént. — De forga, eu respondét.
— E qu'ai de mai? — Maire divina!
E qu'a de mai la cardelina
Que la petosa mistolina,
Senon la beutat meme, e lo cant, e 1'estéc!

— Mai encara? — Ma paura sorre,
Non vas aguer lo blanc dau porre!
Come l'aiga de mar Vinceneta a leis uelhs
Que ié bluiejan e clarejan...
Lei vOstres come un jai negrejan;
E quand dessus me beluguejan,
Ieu me sémbla que chorle un cigau de vin cuech.

De sa voes linja e clarinela,
Quand cantava la Peironéla,
Ma sorre, avidu grand gaug d'ausir son dog acord;
Mai vos, la mendra resoneta
Que me diguetz, 0 joveineta!
Mai que pas ges de cangoneta



Encanta mon aurilha e borrola mon cor.

Ma sorre, en corrént per lei patis,
Ma sorre, come un brot de datil
S'es rostida lo cou e la cara au soléu;
Vos, béla, crese que siatz facha
Come lei flors de la porracha;
E de 1'Estiu la man moracha
Non ausa caregar voste front blanquinéu!

Come una dama de gandola
Ma sorre es enca primachola;

Pecaire! dins un an a fach tot son creissént...
Mai de I'espatla enjusqu'a l'anca,
Vos, 0 Miréelha rén vos manca!
Mirelha, lachant mai la branca,

E tota roginéla: — O! ditz, d'aqueu Vinceént!

En desfulhant vostei verguelas,
Cantatz, cantatz, manhanar¢las!...
Ansin lei béus enfants, de I'aubre panolhos
Esconduts sota lo ramatge,
Dins l'innoceéncia de son atge
S'assajavan au calinhatge.
Pasmens, de mens en mens lei sérres éran neblos.

Amont sus lei rocas peladas,
Sus lei grands torres esbarboladas
Onte trévan, la nuech, lei vi¢lhs princes dei Baugs,
Lei capons férs, que blanquejavan,
Dins l'estenduda s'enauravan,
E seis alassas foguejavan
Au soléu, que deja caufava leis avaus.

— O! n'avém rén fach! que vergonha!
Ela venguéet 'mé 'n er de fonha.
Aqueu gala-bon-temps ditz que vén m'ajudar,
Puei me fai rén que faire rire...
Anem! dau! que la man s'estire,
Que pue¢i ma maire porrié dire
Qu'ai pas 'nca pron de biais, 0, pér me maridar.

Vai, vai, ditz, tu que te vantaves,
Mon paure amic! se te logaves
Pér la cuélher a quintaus, la fuelha, crese que,



Quand fuguesse tota en pivela,

Porrids manjar de regard¢las!

— Me cresétz donc una ganchela?
Respondegucét lo drolle un brigolon moquet.

Beén! quau sara melhor culhéire,
Madamiséla, I'anam véire!
E zo ! 'mé lei dos mans, feron, atravalit,
Vague de torcer e méser rama!
Plus de resons! plus de calama!
(Perd lo mosseu feda que brama.)
L'amorier que lei porta es totara culit.

Fugueron l¢u, pasmens, a pausa.
Quand siatz joine, la béla causa!
Estént qu'au meme sac metidn la fuelha enséms,
Un cop lei polits dets cherescles
De la chatona, dins 1'arescle,
Se devineron entremescles
Emé¢ lei dets brutlants, lei dets d'aqueu Vincent.

Ela e mai eu trefoligueron;
D'amor sei gautas s'enfloréron,

E tétei dos au cop, d'un fudc non coneigut
Sentigueron l'escandilhada.
Mai come aquesta, a l'esfraiado,
Sortia sa man de la fulhada,

Eu, de la trebolina enca tot esmogut:

— Qu'avetz? Una guespa esconduda
Vos a benleu, ditz, ponheguda?
— Non sai! clinant lo front, ela respondét plan.
E sénsa mai, chascun se bota
A tornar cuélher quauca brota.
Em¢é d'uelhs coquins, tésta sota,
S'espinchavan pasmens quau riria de davant.

Lo pitre ié batia!...La fuelha
Tombeét puei mai come la plueia;
E quand pue¢i au saquet venia que la metidn,
Lei dos manotas blanca' e brunas,
Que fugue espres 0 per fortuna,
Venién totjorn una vérs 1'una,
Memament qu'au travalh grand joia élei prenian.

Cantatz, cantatz, manhanar¢las,
En desfulhant vostei verguélas!...



— Ve! ve ! tot en un cop Mir¢lha crida, ve!
— Qu'es aquo? Lo det sus la boca,
Viva come un creu sus 'na soca,
Drech de la branca onte s'ajoca
Fasia sinhe dau brag... Un nis... qu'anam aver!

— Espéral... E 'n retenént son greule,
Come un passeron long dei teules,

Vinceént de branca en branca a bombit vérs lo nis.
Au fons d'un trauc que de natura,
Entremitan la rusca dura,

S'éra fach, de I'embocadura
Lei pichots se vesian, flame' e bolegadis.

Mai Vincent qu'a la branca torta
Veén de nosar sei cambas fortas,
E penjat d'una man, dins lo tronc baumelut
Furna emé l'autra. Un pauc plus auta,
Mirelha alor, la flama ai gautas:
— Qu'es? ié demanda cauta-cauta.
— De pimparrins! — De qué? — De beu sarralhiers blus!

Mirelha esclafiguet lo rire.

— Que ! ditz, 1'as jamai ausit dire?
Quand, dos, trovatz un nis au bot d'un amorier,

O de tot aubre que lo sémble,

Passa pas I'an que non ensembles

La santa Gléisa vos assémble...
Proverbi, ditz mon paire, es totjorn vertadier.

— 0, ié fai eu; mai fau apondre
Qu'aquela espéra pou se fondre,
S'avans que d'éstre en gabia escapan lei pichots.
— Jésus, mon Dieu! dona-te-garda!
Crideét la chata; e sénsa tarda
Rejonh-1¢i bén, que nos regarda!
— Ma fista! lo jovént ié respond come aigo,

Lo mieus que lei podém rejonher
Saria bensai dins voste jonhe...
— Al te, balha! verai!... Lo drolle quatequand
Manda sa man dins la caforna;
E sa man plena que s'entorna
Quatre ne'n tira de la borna.
— Bodieu! diguét Mirélha en aparant, O! quants!



Queta nisada galantona!
Te! te pecaire, una potona!
E, fola de plesir, de mila potonets
Lei devoris e pomponeja;
Puei em' amor plan-plan lei veja
Sota son jonhe que gonfleja...
— Te! te! para la man, cridét mai Vincenet.

— O! lei polits! Sei téstas bluias
An d'ulhons fins come d'agulhas!
E 1éu mai, dins la blanca e lisqueta preson,
Tres pimparrins ela recapta;
E, dins lo sen caud de la chata,
La covadeta que s'amata
Se créi que 1'an remesa au fons de son nison.

— Mai, de bon? Vincenet, n'i a 'ncara?
— O! — Santa Vierge! Ve, totara

Dirai qu'as la man fada! — E! paura que vos siatz!
Lei pimparrins? quand vén Sant-Jorge,
Fan détz, dotze uous, ¢ mai catorze,
Soveéntei fes!... Mai te! te! porge,

Lei caganis!... E vos, béla borna, adessiatz!

Come lo drolle se despenja,
E qu'ela vite leis arrénja
Bén delicadament dins son fichu florit...
— Ai! ai! ai! d'una voés tendrina
Subitament fai la mesquina
E, vergonhosa, a la peitrina
S'esquicha lei dos mans. — Ai! ai! ai! vau morir!

Oi! oi! plorava, me grafinhan!

Ai! me grafinhan e m'espinhan!
Corre léu, Vincenet, I¢u!... — Es que, i a 'n moment...

Que vos dirai? dins l'esconduda

Granda e viva ¢éra I'esmoguda!

I a 'n moment, dins la banda aluda
Avian, lei caganis, mes lo borrolament.

E dins I'estrecho valonada,
La foligauda molonada

Que non pou librament faire son rodelet,
A grand varalh d'arpions e d'alas,
Fasia, dins lei monta-davala,
Tombareletas sénsa egala,



Fasia long dei galis mila béus redolets.

— Ai! ai! vene lei quérre! lampa
I¢ sospirava. E come pampa
Que l'aura atremolis, come dei cabrians
Quant se sent poncha una junega,
Ansin gemis, sauta e se plega
La chatona dei Falabregas....
Eu pasmens i a volat... — Cantatz, en desfulhant,

En desfulhant vostei gitélas,
Cantatz, cantatz, manhanar¢las!
Sus la branca onte plora eu pasmens a volat:
— La crenhétz donc ben, la cotiga?
Eu ié fai de sa boca amiga.
E! come ieu, dins leis ortigas,
Se descauca pron fes vos falid barrutlar,

Come fariatz? E pér rejonher
Leis enforniaus qu'a dins son jonhe,
Eu ié porge, en risént, son bonet de marin.
Deja Mirelha, sot I'estofa
Que la nisada rendié gofa,
Manda sa man e dins la cofa
Un peér un adeja torna lei pimparrins.

Deja, 'mé lo front clin, pecaire!
E revirada un pauc de caire,

Deja lo risolet se mesclava a sei plors,
Semblablament a l'aiganhola
Que, lo matin, dei correjolas
Banha lei campanetas molas,

E perleja, e s'esbéu ai promiérei clarors...

E sota ¢élei ven que la branca
Tot en un cop peta e s'escrancal...
Au cou dau panieraire, ela, en quilant d'esfrai,
Se precipita e se i' embraga;
E dau grand aubre que s'estraga,
En un rapide vira-passa
Tomban, embessonats, sus lo sople margalh...

Fresc ventolet, Larg e Gregali,
Que dei bosc bolegatz lo pali,
Sus lo joine paréu que voste gai murmur



Un momenet mole e se taise!
Foleis aureta', alenatz d'aise!
Donatz lo téemps que 1'0m pantaise,
Lo témps qu'a tot lo mens pantaisan lo bonur!

Tu que laleges dins ta gorga,
Vai plan, vai plan pichona sorga!
Dintre tei cascanhdus menes pas tant de bruch!
Pas tant de bruch, que sei dos amas
Son, dins lo meme rai de flama,
Partidas come un brusc qu'eissama...
Laissatz-1¢i s'emplanar dins leis ers bénastrucs!

Mai ela, au bot d'una passada,
Se daverét de la bracada...
Mens pallin¢las son lei flors dau codonhier.
Puéi sus la riba s'assetéron,
Un contra l'autre se botéron,
Un momenet se regardéron,
E 'm' aquo parlet 'nsin lo drolle dei paniers:

— Vos siatz rén facha mau, Mir¢lha?...
O la vergonha de la 1¢ia,
Aubre dau diable, aubras qu'un divendre' an plantat,
Que la marrana t'agarrigue,
Que l'artisoun te devorigue,
E que ton mestre t'aborrigue!
Mai ela, em 'un tramblum que non pou arrestar:

— Me siau pas, ditz, facha mau, nani!
Mai, come un enfant dins sei lanis,
Que de fes plorineja e non saup per de qué,
Ai quauqua rén, ditz, que me greva;
L'ausir, lo veire, aquo me léva;
Mon cor ne'n bolh, mon front ne'n réva,
E lo sang de mon cors non pou demorar quet...

— Benléu, diguet lo panieraire,
Es de la paur que vosta maire
Vos charpe qu'a la fuelha avetz mes trop de temps?
Come ieu, quand veniau subre ora,
Estragar, mostds come un Moro,
Pér estre anat cercar d'amoras...
— O! non, diguét Mirélha, autra pena me tén.

— O benléu una solelhada,
Faguét Vincent, vos a 'mbriada.



Sabe, ditz, una vi¢lha, aperamont ai Baugs
(I¢ dison Taven): vos asaiga
Bén sus lo front un got plen d'aiga,
E léu, dei cervelas embriaigas,

Lei rais esconjurats gisclan dins lo cristau.

— Non, non! respondét la Cravenca,;
Leis escandilhadas maiencas

N'es pas 'i chata de Crau que podon faire paur!...
Mai en que sierv de te decaupre?
Dins mon sen aquo pou plus caupre!
Vinceént, Vincent vos-ti lo saupre?

De tu sidu amorosa! — Au bord dau rageirou,

E mai I'ér linde, e mai la tepa,
E mai lei vi¢lhs sauses de cepa,
Fuguéron clarament espantats de plesir!...
— Al princessa, que, tan polida,
Aguetz la lenga tan marrida,
Lo panieraire aqui s'escrida,
I' a de qué per lo sou se traire estabosit!

Come! de ieu vos amorosa?
De ma vidassa encara urosa
Anetz pas vos jogar, Mirelha, au nom de Dieu!
Me faguetz pas creire de causas
Qu'aqui dedins una fes 'nclausas,
De ma mort sarian puei I'encausa!
Mirelha, d'aqueu biais vos trufetz plus de ieu!

— Que Dieu jamai m'emparadise,
Se i a messorga en ¢O que dise!

Vai, de creire que t'ame aquo fai pas morir,
Vinceént!... Mai se, pér marridessa,
Non vos de ieu per ta mestressa,
Sara ieu, de mala tristessa,

Sara ieu qu'a tei pés me veiras comborir!

— O! diguetz plus de causa' ansinta!
De icu a vos i a 'n laberinta,
L'enfant de Méste Ambroi faguét 'n bretonejant.
Vos siatz dau Mas dei Falabregas
La réina davant quau tot plega...
Ieu, banastier de Valabrega,
Sidu qu'un gandard, Mir¢lha, un trevaire de champ!



— E! que me'n chau que mon fringaire
Siegue un baron 0 'n panieraire,
Mai que m'agrade a ieu! ié respondeguet 1¢u,
E tota en fudc come una liandra.
Mai se non vos que la malandra
Fure mon sang, dins tei pelhandras
Perqué donc, 0 Vincént, m'aparéisses tan béu?

Davant la vierge raubativa,
Eu restét méc, come dei nivols
Quand tomba pauc a pauc un auceéu pivelat.
— Sias donc masca, puéi faguét prompte,
Pér que ta vista ansin me dompte,
Peér que ta voes au suc me monte
E me rénde folas come un dme enchusclat?

Lo veses pas que ta bragada
A mes lo fudc dins mei pensadas?
Car, te! se vos lo saupre, a l'agrat que de ieu,
Paure portaire de borreia,
Vogues faire que ta riséia,
T'ame pereu, t'ame Mirelha!
T'ame de tan d'amor que te devoririau!

T'ame, que se disian tei labras:
— Vole la Cabra d'or, la cabra

Que degun de mortau ni la pais ni la mos,
Que sot lo roc de Baug-Maniera
Lipa la mofa rocassiera,
O me perdriau dins lei peirieras,

O me veirias tornar la cabra dau peu ros!

T'ame, 0 chatona encantaré¢la,
Que se disias: — Vole una estela!

I a ni traveés de mar, ni bosc, ni gaudre fou,
I a ni borréu, ni fuoc, ni férre
Que m'aplantésse! Au bot dei serres,
Tocant lo céu, l'anaridu querre,

E dimenge 1'auriés, pendolada a ton cou.

Mai, 0 belassa! au mai t'aluque,

Au mai, pecaire! m'emberluque!...
Veguére una figuiera, un cop, dins mon camin,

Arrapada a la roca nusa

Contra la bauma de Vau-Clusa:

Maigra, pecaire! ai lagramusas



¢ donaria mai d'ombra un clot de jaussemin!

Un cop pér an vers sei racinas
Vén floquejar I'onda vesina;
E l'aubret secaros, a 1'abondosa font
Que monta a-n-eu pér que s'abeure,
Tant que ne'n vou, se bota a beure...
D'aquo tot I'an n'a pron pér viure.
Come a l'ane¢u la péira, a ieu aquo respond;

Que siau, Mirelha, la figuiera,
E tu, la font e la fresquiera!

E basta, a ieu pauret! basta una fes de 1'an,
Que posquesse, a geinons come ara,
Me soleiar ai rais de ta cara,
E subretot de poder 'ncara

Te florejar lei dets d'un poton tremolant!

Mirelha, d'amor tresananta,
L'escotava... Mai eu l'aganta!

Eu l'aganta esperdut; contra son pitre fort
L'adutz esperduda... — Mir¢lha!
Subran come ai¢o dins la l¢ia
S'entendeguet 'na voes de vielha,

Lei magans, a miegjorn, manjaran ren, alor?

Dedins un pin, en granda foga,

Un vou de passerons que joga
Emplisson, i a de fes, d'un chamatan galoi
La vesprada que s'enfresquéira;

Mai d'un glenaire que lei gueira
Se tot d'un cop tomba la péira,

De tot caire, esfraiats, taboscan dins lo boi.

Desmemoriat de 1'escaufeéstre,
Ansin fugis pér lo campéstre
Lo paréu amords. Ela, devers lo mas,
Sénsa mutar, part a la lésta,
Emé sa fuelha sus la testa...
Eu, plantat come un sonja-fésta,
L'arregarda landar peralin dins I'ermas.



Cant tresen

La descoconada

Lei recordas provengala. — Au Mas dei Falabregas, un gai rodolet de chata descoconan. — Jana-
Maria, maire de Mir¢lha. — Taven, la masca dei Baug. — La mala-vista. — Lei descoconarélas
fan, pér passa-temps, de castéus en Provénga. — La fieéra Laura, ré¢ina de Pamparigosta. —
Clemeénga, ré¢ina dei Baug. — Lo Ventor, lo Rose, la Durénga. — Asalais e Vioulana. — La cort
d'amor. — Leis amors de Mir¢lha e de Vincent descubertas per Norada. — La galejada. —
Taven la masca fai taisar lei chatas: 1'ermitan dau Leberon e lo sant pastre. — Nora canta
Magali.

Quand lei pausitas son bravetas,
Qu'a plens barraus leis oulivetas

Dins lei gerlas d'argelo escampan 1'0li ros;
Quand, sus lei térras e dins lei dralhas,
Dau garbejaire que varalha
Lo grand carri rena e trantralha,

E tuérta de pertot 'mé son front auturds;

Nus e galhard come un luchaire,
Quand Bacus vén, e dei chauchaires
Condutz la farandola ai vendémias de Crau;
E, de la caucadoira emplida,
Quand la bevénda benesida,
Sota lei cambas emmostosidas,
Dins l'escumosa tina escapa a plen de trauc.

E, clarinéu, sus lei genestas
Quand lei manhans montan en fésta

Pér fielar sei presons blondinelas; e que leu
Aquélei toras mai qu'abilas
S'ensevelisson, a cha mila,
Dins sei bregolas tan subtilas

Que vos semblan teissuda' em' un rai de soleu;

Alor, en terra de Proveénga,
I a mai que mai divertisseénca!
Lo bon muscat de Bauma e lo Ferigolet
Alor se chorla a la gargata;
Alor se canta e 1'0m se tracta;
Alor se véi e drolle e chata
Au son dau tamborin formar sei vertolets.



— Ieu clarament sidu fortunada!
Sus mei canissas encabanadas
Quétei flocs de cocons!... Un bosc mieu ensedat,
Un plus riche descoconatge,
L'avidu plus vist dins lo mainatge,
Vesina, dempuei mon joine atge,
Desempuei I'an de Dieu que nos siam maridats —

Dau temps que lo cocon se tria,
Ansin disia Jana-Maria,

Dau viélh Méste Ramond onorada molher,
de Mirelha orguelhosa maire;
E lei vesinas e lei comaires,
En trin de rire e de desfaire,

Eran a son entorn dins la manhanaria.

Descoconavan: ela-mema,
Mire¢lha, a tot moment, ai femnas
Porgié lei brot d'avaus, lei clots de romanin,
Onte, a I'oudor de la montanha,
Tan volontier 'mé son escanha
La nobla tora s'embaranha
Que, come rampaus d'0r, n'éran clafits dedins.

— Sus l'autar de la Bona Maire,
Jana-Maria a sei comaires

Venia dongc, aier, femnas, anére léu portar
De mei brots lo plus béu per déime:
Ansin fau, totei lei miléimes;
Car es puéi ela qu'a bel eime

Comanda, quand i¢é plai, ai manhans de montar.

— Ieu, diguét Zéu dau mas de 1'Oste,
Ai béla paur que me ne'n coste!

Lo jorn que tan bofava aqueu gros levantas,
(D'aqueu laid jorn vos ne'n remeémbre!)
Aviau laissat, per destinémbre,

A brand lo fenestron dau mémbre...

Ades n'ai comptat vint, canelats sus lo jag! -

Taven, pér donar son ajuda,
Pereu dei Baugs ¢ra venguda.
A Zeéu Taven diguet: — Totjorn, mai que lei vielhs,
Cresetz, lei joines, de conoisser!
Mai fau que 1'atge nos angoisse,
Fau que 1'0m plore e que 1'0m goisse:



Alor, mai bén trop tard, '0m véi e '0m congéis!

Vautrei, lei femnas tartavélas,
Se l'espelida pareis bela,

Leu-léu que pér carriera anatz en bardolhant:
I a mei manhans qu'es pas de créire
Come son béus! Veneétz lei veire!
L'Enveja résta pas a reire:

Darrier vos a la chambra escala en remomiant.

— Fan gaug! te dira la vesina;
Es bén tot clar qu'as ta crespina!-
Mai tan léu de contra ela auras virat lo pe,
Te i¢ dardalha, I'envejouso,
Una espinchada verinosa
Que te lei brutla e te lei nosa!...
Es 'aura, diré¢tz puéi, que me leis engipet!

— Dise pas qu'aquo non i¢ fague,
Respondét Zeu. Come que vague,
Podidu ben, aqueu jorn, barrar mon fenestron!

— Dei verinadas que l'uelh lanca,
Quand dins la testa brilha e danga,
Faguét Taven n'as donc dobtanga?... -
E sus Zeu entrement mandava d'uelhs ferons.

— O! pauc-de-sén qu'emé l'escaupre
Furnant la mort, creson de saupre
La vertut de I'abilha e lo secrét dau meu!
Quau t'a pas dich que, davant terme,
Pou, un regard lusént e férme,
Dau femelam torcer lo gérme,
Dei vacas possarudas agotar lei mameus!

Ais aucelons vén la mascota,
Reén qu'a l'aspect de la machota;
Au regard de la serp degolan tot-d'abord
Leis aucas... € sota I'uelh de 1'ome,
Tu, vOs qu'un vérme non s'endorme?...
Mai, contra 'uelh dau jovenome,
Quand trespira I'amor, la flama, 0 l'estrambord,

Monte es la chata pron saventa
Pér s'aparar? — Quatre joveéntas
Laisseron de sei mans escapar lei cocons:



— Que fugue en junh, fugue en outobre,
Ton agulhon fau totjorn qu'obre,
Que! ié cridéron, vi¢lh colobre!

Lei drolles?... diga-ié¢ qu'avancan un brigon!

Non! venié la gaia nin¢ia,
Ne'n volém ges! parai, Mirelha?

— Se descocona pas, faguet, totei lei jorns:
Sabe una fiola, dins I'estiva,
Qu'anatz trovar fort agradiva... -

E Mir¢lha, despachativa,

Davala dins lo mas escondre sa rojor.

— Beén! ieu, mei bonas, sidu bén paura!
Acomenceét la fiéra Laura.

Mai se, d'escotar res, ieu, l'aviau envelat,
Quand lo r¢ de Pamparigosta
De sa man me faria semosta,
Saria mon chale, ma congosta,

De lo véire set ans a mei pes barbelar!

— Ieu non! aqui diguét Clemenca.
Se quauque rei, per escasenga,
De ieu veni' amords, pou arribar bensai,
Subretot s'éra joine e léri
E lo plus béu de son emperi,
Que, sénsa tant de refoléri,
Me laissesse pér eu menar dins son palais.

Mai una fes que m'aurid messa
Emperairitz e senhoressa,
Emé capa ufanosa, a paparri d'orfré,
Em' autorn de ma testa cauda
Una corona qu'esbrilhauda,
Reén que de perlas e d'esmeraudas,
Me'n vendriau, ieu la réina, ai Baugs, mon paure endrech!

Dei Baugs faridu ma capitala!
Sus lo rocas que uei rebala,
De nou rebastiridu noste viclh castelas:
I' apondridu una torrela
Qu'emé sa poncha blanquinela
Ajonheguésse leis estelas!
E pue¢i, quand vodriau un pauquet de solag,

Au torrilhon de ma torrilha,
Sénsa corona ni mantilha,



Soleta emé mon prince amaridu d'escalar.
Soleta em' eu, saria, ma fista!
Causa de bon e de requista
Peralin de pérdre sa vista,

Contra lo relaisset, coide a coide apielats!

De veire en plen, fasid Clemencga,
Mon gai reiaume de Provénca
Come un claus d'arangiers davant ieu s'espandir.
E sa mar bluia estaloirada
Sota sei colas e sei terradas,
E lei grands barcas abandeiradas,
Pojanta a plen de vela ai pés dau Casteu d'l;

E Ventor que lo tron labora,
Ventor que, venerable, aubora
Subre lei montanholas amatadas sota eu,
Sa blanca teésta fin — qu'ais astres,
Come un grand e viclh baile-pastre
Qu'entre lei faus e lei pinastres,
Cotat 'mé son baston, contémpla son vaciu;

E lo Rose, onte tant de vilas
Pér beure vénon a la fila

En risént e cantant s'amorrar tot de long,
Lo Rose, tan fiér dins sei ribas,
E qu'Avinhon tanléu arriba
Consent pasmens a faire giba,

Pér venir saludar Nosta-Dama de Dom;

E la Durénca, aquela cabra,
Alandrida, ferotja, alabra,

Que rosiga en passant e cade e rebaudin,
Aquela chata bolegueta
Que ven dau potz 'mé sa dorgueta,
E que degalha son aigueta

En jogant 'mé lei chats que trova per camin.

Tot en diseént aico, Cleménga,
La genta réina de Provenca,
Quitet sa cadiereta, e dins lo canestéu
Anet vejar sa faudadona.
Asalais, bruna chatona,
Emé Vioulana, sa bessona,
(Que sei gents d'Estoblon menavan lo castéu),



Asalais, bruna chatona,
Emé Vioulana, sa bessona,
Au Mas dei Falabregas enséms venian sovent.
L'Amor, aqueu terrible glari
Qu'ais amas téndras e novelaris
Se plai qu'a faire de contraris,
I' avia donat d'ardor per lo meme jovent.

Asalais levet la testa:
Filhetas, perqué siam en festa,
Metem, ditz, qu'a mon torn fugue la réina, ieu!
E que Marsilha emé sei velas,
E la Ciutat, que ritz em' ela,
Emé Selon e seis amétlas,
Beu-Caire emé son Prat, tot aquo fugue mieu!

— Damiseleta' e bastidanas,

D'Arle, dei Baugs, de Barbentana,
Diriau, a mon palais landatz come d'auceus!

Vole chausir lei sét plus bélas,

E pesaran dins 1'archimbéla

L'amor que trompa 0 que barbéla...
Gaiament, totei sét, venétz tenir conscu!

N'i a pas pér estre maucorada,
Se i a 'n paréu que ben s'agrada,
Que, la mitat dau témps, non posque s'apariar?
Mai ieu, Asalais la réina,
Dins mon emperi, malapé¢ina!
De quauca injusta e laida geina
Se jamai un paréu se vei contrariat,

Au tribunau dei set chatonas
Trovara léi que ié perdona!

Pér joi¢u 0 per or, de sa rauba d'onor
Quau fara pache; a sa mestressa
Quau fara 'scorno vo treitessa,
Au tribunau dei set bailessas

Trovaran l¢i terribla e venjanga d'amor!

E quand pér una se rescontra
Dos calinhaires; v, pér contra,

Quand se vei dos chatonas amorosas que d'un,
Vole que lo conséu desinhe
Quau mielhs ame, quau mielhs calinhe,
E d'éstre amat quau es mai dinhe.



Enfin, e pér companha au béu damiselum,

Set felibres vole que véngan;
E, 'mé de mots que s'endeveéngan,
E monte enaugaran lo noble rodelet,
Vole qu'escrigan sus de ruscas
O sus de fuelhas de lambrusca
Lei léis d'amor; e tau dei bruscas
Lo bon méu cola, tau van colar sei coblets. —

Antan, dei pins sota lo téume,
Ansin Faneta de Gantéume

Devia parlar segur, quand son front estelat
De Romanin e deis Aupilhas
Enluminava lei montilhas;
Ansin la comtessa de Dia,

Quand tenid cort d'amor, segur devia parlar.

Mai, a sa man tenént un flasco,
Bela coma lo jorn de Pascas,
Dins la chambra dei femnas, en aqueu témps d'aqui,
Mir¢lha éra tornar venguda:
— An! se fasiam una begudal!
Aquo 'sgaieja la batuda,
Faguét; femnas, aparatz, avans de perseguir. -

E dau flasquet ben garnir d'aufa,
La liquoreta que rescaufa,
Dins la tassa, a de réng, rai¢t come un fiu d'or.
— Ieu l'ai facha, aquela menéstra,
Diguéet Mirelha; s'amagestro
Quaranta jorns sus la fenestra,
Pér fin que lo soléu n'adoucigue lo fort.

I a de tres érbas de montanha;
E lo sumostat que lei banha

Ne'n garda una sentor qu'embaimo I'estomac.
— Mai, que! Mir¢lha, — vaici qu'una
Veén a-n-aquesta, — ve, chascuna,
Se quauque jorn éra en fortuna,

Nos a dich ¢o que, réina, auria lo mai amat;

Tu pereu, diga léu, Mir¢lha,
Diga-nos tanbén ton id¢ia!
— Que voleétz que vos digue?... Urosa emé mei gents,



A noste mas de Crau conténta,
I a pas ren autre que me teénta.
— Al faguét 'lor una jovénta,
Verai, ¢0 que t'agrada es ni d'or ni d'argent!

Mai, un matin, ieu m'ensoveéne...
(Perdona-me, se non lo téne,

Mir¢lha!), éra un dimars; veniau de buscalhar;
Come anave éstre a la Crotz-Blanca,
Emé mon fais de bosc sus 1'anca,
T'entreveguere, dins lei brancas,

Que parlaves em' un, pron escarrabilhat!...

— Quau? quau? cridéron. De monte ¢ra?
— Emé leis aubres de la térra,
Norada respondét, destriave pas beén;
Mai, se non trompa lo par¢isser,
Me semblet ben de reconeisser
Aqueu que lei paniers saup teisser,
Aqueu Valabregan que ié¢ dison Vincent.

— 0! la capona, la capona!
Esclafiguéron lei chatonas.
Avia 'nveja, paréis, d'un polit gorbelin,
E i a fach 'ncréire au panieraire
Que lo volia pér calinhaire!
O! la plus béla dau terraire
Qu'a chausit pér galant Vincent lo rampelin!

E la galejavan. Tot-d'una,

E sus la cara de caduna
Permenant tot autorn un regard de galis:

— Malavalisca vautrei, pécas!

Faguéet Taven. Que la Romeéca

Vos rendeguésse totei mecas!
Passaria lo bon Dieu dins son camin d'Alix.

Que se ne'n trufarian, esturtas!
D'aqueu Vincént, a tota zurta,

Es beu, parai? de rire!... E sabétz ¢o que tén,
Paure que paure?... Ausetz l'oracle:
Meme davant son tabernacle,

Dieu, una fes, mostrét miracle!
Vos lo pode afortir, s'es passat de mon témps.

Era un pastre: tota sa vida,
L'avié viscuda assauvatgida



Dins I'aspre Leberon, en gardant son aver.
Enfin, devérs lo cementéri
Sentent plegar son cors de ferri,
A l'ermitan de Sant-Oqueri

Voguét se confessar, come €ra son dever.

Sol, esmarrat dins la Vau-Masca,
Desempucei sei promiérei pascas
Dins gléisa ni capéla avia plus mes lei pes;
I' avia passat de la memoria
Meme seis oras!... De sa boria
Eu montét donc a l'ermitori,
E davant 'ermitan jusqu'au sou se corbeét.

— De qué vos acusatz, mon fraire?
Digueét lo capelan. — Pecaire!
Respondegucét lo vielh, ieu m'acuse qu'un cop,
Dins mon tropéu, un gala-pastre
(Qu'es un auceu amic dei pastres)
Volastrejava... Pér malastre
Tuére em' un calhau lo paure guinha-co!

— Se non lo fai a b¢l espressi,
Aquel 0me deu estre neci!
Pensét 'ermita... E léu rompént la confession:
— Anatz penjar su' 'quela barra,
I¢ fai en estudiant sa cara,
Voste mantéu, que ieu vau ara,
Mon fraire, vos donar la santa absolucion.

Aquela barra que lo preire
Pér lo provar, i¢é fasia véire,

Era un rai de soléu que tombava en galis
Dins la capéla. De sa jarga
Lo bon vielh pastre se descarga,
E, creseréu, en I'ér la larga...

E la jarga tenguet, pendolada au rai lisc!

— Ome de Dieu! — cridét I'ermita...
E tot d'un témps se precepita
Ai geinons dau sant pastre, en plorant son sado:
— leu, se pou-ti que vos absougue?
A! de meis uelhs que l'aiga plougue,
E sus ieu vosta man se mougue,
Que vos siatz un santas, e ieu un pecador!



E Taven finiguet son dire.
Ai chatas avid copat lo rire.
— Aquo mostra, Laureta alor ajustét nsin,
Aquo mostra, e non lo conteésti,
Que non fau se trufar dau viesti,
E que de tot peu bona beéstia...
Mai, chata, revenem. Come un gran de rasim,

Nosta joineta majorala,
Al vist que venia vermelhala,
Tan léu que de Vincent lo dog nom s'es ausit....
I a mai que mai!...Vejam! polida,
Quand durét de témps la culida?
En estént dos, I'ora s'oblida,
Es que! 'mé 'n calinhaire, avétz totjorn lesir!...

— Travalhatz, descoconarélas!
N'i a pas 'nca pron, galejarclas?
Mirelha respondét: fariatz damnar lei sants!
O! ditz, mai vétz! pér vos confondre
Pusléu que de me veire apondre
A-n-un marit, me vole escondre
En un covént de morga', a la flor de meis ans.

— Tan-deran-lan! tan-deran-l¢ran!
Totei lei chatas enséms cantéron.
Anem! ai¢o sara la bela Magali,
Magali, que, dau grand esglasi
Qu'avid per l'amords extasi,

En Arle au covént de Sant Blasi,

Tota viva, am¢t mai correr s'ensevelir.

Nora, an! dau! dau! tu que tan beén cantes,
Tu que, quand vos, l'ausida espantes,
Canta-i¢ Magali, Magali qu'a I'amor
Escapava pér mila escampas,
Magali que se fasia pampa
Auceu que vola, rai que lampa,

E que tombeét, pasmens, amorosa a son torn.

— O Magali, ma tant amada!...
Comencét Nora; e 1'ostalada

A 1'0bra redoblet de gaietat de cor;
E come, quand d'una cigala
Brusis la cangon estivala,

En Cor totei reprenon, tala



Lei chatonas au refrin partidn toteis en Cor.

MAGALI

0 Magali, ma tant amada,
Mete la tésta au fenestron!
Escota un pauc aquesta aubada
De tamborins e de vioulons.

Es plen d'estelas, aperamont.
L'aura es tombada,

Mai leis estelas palliran,
Quand te veiran.

— Pas mai que dau murmur dei brondas
De ton aubada ieu fau cas!

Mai ieu me'n vau dins la mar blonda
Me faire angui¢la de rocas.

— O Magali, se tu te fas
Lo peis de l'onda,

Ieu, lo pescaire me farai
Te pescarai.

— O! mai, se tu te fas pescaire,
Tei vertolets quand gitaras,
Ieu me farai l'aucéu volaire,
M'envolarai dins lei campas.

— O Magali, se tu te fas
L'aucéu de l'aire,

Ieu lo cagaire me farai,
Te cagarai.

— Ai perdigaus, ai boscaridas,
Se veénes, tu, calar tei lags,
Ieu me farai I'érba florida

E m'escondrai dins lei pradas.

— O Magali, se tu te fas
La margarida,

Ieu I'aiga linda me farai,
T'arrosarai.



— Se tu te fas 'aigueta linda,
Ieu me farai lo nivolas,

E 1éu me'n anarai ansinda
A I'America, perabas...

— O Magali, se tu te'n vas
Alin ais Indas,

L'aura de mar icu me farai,
Te portarai.

— Se tu te fas la marinada,

Ieu fugirai d'un autre latz:

Ieu me farai l'escandilhada

Dau grand soléu que fond lo glag.

— O Magali, se tu te fas

La solelhada,

Lo verd limbért ieu me farai,
E te beurai.

— Se tu te réndes 1'alabrena

Que se rescond dins lo bartas,

Ieu me rendrai la luna plena

Que dins la nuech fai lum ai mascs.

— O Magali, se tu te fas
Luna serena,

Ieu béla neébla me farai,
T'acaptarai.

— Mai se la nébla m'emmantéla,
Tu, pér aquo, non me tendras;
Ieu, bela rosa vierginéla,
M'espandirai dins I'espinas!

— O Magali, se tu te fas
La rosa béla,

Lo parpalhon ieu me farai,
Te baisarai.

Vali, calinhaire, corre, corre
Jamai, jamai m'agantaras.

Ieu, de la rusca d'un grand rore
Me vestirai dins lo boscas.

— O Magali, se tu te fas
L'aubre dei morre,



Ieu lo clot d'éurre me farai,
T'embragarai!

— Se me vOs préner a la braceta,
Reén qu'un vielh chaine arraparas...
Ieu me farai blanca mongeta

Dau monastier dau grand sant Blas!

— O Magali, se tu te fas
Monja blanqueta,

Ieu, capelan, confessarai,
E t'ausirai!

Aqui lei femnas ressautéron;
Lei ros cocons dei mans tombeéron...
E cridavan a Nora: — O! diga, diga puéi
Co que faguet, 'n estént mongeta,
Magali, que deja, paureta!
S'éi facha rore e mai floreta,
Luna, soléu e nivol, eérba, aucelon e péis.

— De la cangon, reprenguet Nora,
Vos vau cantar ¢o que demora,
N'eriam, se m'ensouven, au rode onte ela ditz
Que dins la clastra vai se traire,
E que respond l'ardent cacgaire
Que 1' intrara pér confessaire...
Mai d'ela tornarmai ausétz l'entravadis:

— Se dau covent passes lei portas,
Tétei lei monjas trovaras

Qu'a mon entorn saran per orta,
Car en susari me veiras.

— O Magali, se tu te fas
La paura morta,

Adonc la térra me farai,
Aqui t'aurai!

Ara comence enfin de créire
Que non me parles en risent.
Vaqui mon anelon de véire

Pér soveneénga, 0 béu jovent!



— O Magali, me fas de bén!...
Mai, tre te veire,

Ve leis estelas, 0 Magali,
Come an pallit!

Nora se taisa; res mutava,
Talament bén Nora cantava,
Que leis autras, enterin, d'un clinament de front
L'acompanhavan, amistosa:
Coma lei matas de motosa
Que, penjoleta’ e volontosas,
Se laissan anar 'nsémble au corrént d'una font.

—O! lo béu témps que fai defora!
En acabant ajustet Nora....

Mai deja lei segaires, a 'aiga dau pesquier,
De sei dalhon lavan la goma..
Cuelh-nos, Mir¢lha, quauquei pomas
Dei sant-janencos, € 'mé 'na toma

Nautre' anarem gostar sot lei falabreguiers.



Cant quatren

Lei demandaires

Lo témps dei violetas. — Lei pescadors dau Martegue.— Tres calinhaires vénon demandar Mirelha:
Alari lo pastre, Veran lo gardian, Orrias lo tocador. — Alari, sei capitaus d'aver. — La
tondeson. — Vista d'un escabot que davala deis Aups, anant en ivernatge. — Entrevista d'Alari
emé Mirelha. — Leis Anticas de Sant-Romieg. — Liureia dau pastre, lo cocorelet de bois
escrincelat. — Alari es chabit. — Lo gardian Veran. — Lei cavalas blancas de Camarga. —
Veran demanda Mir¢lha a Méste Ramond. — Lo vi¢lh lo regaup en grand joia, Mirelha lo
refusa. — Orrias, lo domptaire de taurs. — Lei braus negres sauvatges. — La ferrada. — Ourias e
Mirelha a la font. — Lo tocador es chabit.

Véngue lo témps que lei viouletas,
Dins lei pradelas frescoletas,
Espelisson a flocs, manca pas de parcus
Pér anar lei cuélher a 'ombrina!
Véngue lo témps que la marina
Abauca sa ficra peitrina
E respira plan-plan de tétei sei mameus,

Manca pas betas e sicelandas

Que dau Martegue, a belei bandas,
Se'n van de sei palholas emborginar lo péis,

Se'n van, sus l'ala de sei remas,

Escampilhar sus la mar sema;

Venguet lo témps qu'entre lei femnas,
L'eissame dei chatonas e floris e pareis,

Que pastorelas vo comtessas
Prenon renom de polidessa,

Manca pas calinhaires, en Crau e ai castelas;
E rén qu'au Mas dei Falabregas
Ne'n vengueét tres: un gardian d'egas,
Un paissejaire de junegas,

Em' un pastre d'aver, totei tres béu drollas.

Venguet promier lo pastre Alari.
Dison qu'avid mila bestiaris
Arrapats, tot I'ivérn, 1ong dau clar d'Entressen,
Ai bonei baucas salabrosas.
Dison qu'ai¢a quand lo blat nosa,
Dins lei grandeis Aups fresqueirosas,



Eu-meme lei montava, entre que Mai se sent.

Dison pereu — e m'es de créire, -
Que, veérs Sant-Marc, i a nou tondéires
Que, tres jorns, ié tondidn, e d'0mes renomats!
E ieu non compte aqueu que léva
Leis aus de lana blanca e gréva,
Ni lo mendic que sénsa tréva
Carrejava ai tondeires un doire 1éu chimat.

Mai quand la caud puéi s'apasima,

E que la néu sus lei grands cimas
Adeja revoluna ai terraires gavots,

De I'immensa plana cravenca

Pér destepar I'érba ivernenca,

Deis autei combas daufinencas
Falia veire descéndre aqueu riche escabot!

Falid véire aquela escarrada
S'esperlongar dins la peirada!

En front de tot lo rai, I'anhelum promierenc
Sautorleja pér bandas gaias...
I a l'anhelier que leis endralha.
L'ensonalhada borriscalha,

E lei poutres, e lei saumas, a boudre lei seguian.

D'escambarlons, dessus la barda,
Es 'asenier que n'a la garda:
Dins leis ensarria d'aufa, es élei, sus lo bast,
Elei que portan la raubilha,
E la beveénda e la mangilha,
E dau bestiari que s'espelha
La peu enca saunosa, e l'anhelon qu'éi las.

Capitani de la bregada,
E lei banas revertagadas,
Aprées venian de front, en brandant sei redons.
E lo regard virat de caire,
Cinc fiers menons cabecejaire;
Darrier lei bochis vén lei maires,
E lei foleis cabretas, e lei blancs cabretons.

Tropa corriola e mai gromanda,
Es lo cabrier que la comanda.
Lei mascles de l'aver, leis grands esparradors



De quau lei morres en I'ér se dreissan

Dins la carraira aqui pareisson:

A sei grands banas se coneisson,
Tres fes envertolhadas autorn de 'ausidor.

E pereu (onorable sinhe
Que dau tropéu aquo 's lei sénhers)
An lei costas flocadas e l'esquina tanbén.
Camina en testa de la tropa
Lo baile-pastre, e de sa ropa
Lei dos espatlas s'agolopa.
Mai lo gros de I'armada arriba d'un tenent.

E 'n una poussa nivolosa,
E dei promieras, e dei cochosas,
Corron leis anheladas, en bramant longament
Au belament de sei berotges
E, lo cotet flocat de roge,
Enseéms poussejan leis anotges
E lei motons lanuts que an pallotament;

Lei pastrilhons de vouta en vouta,
E qu'ai chins cridan: A la vouta!
E, pegat sus lo flanc, I'innombrable vaciu,
Lei novélas, lei tardonieras,
E lei segondas, e lei manieras,
E lei fegondei bessonieras
Qu'an pena a tirassar son veéntre empachatiu.

Escarradon tot espelhoti,
Entre lei turgas, lei vielhs motis
Qu'an agut lo dessota ai batéstas d'amor,
Emé lei bercas e lei panardas,
Clausan enfin la réire-garda,
Arets crebats, tristas desfardas,
Qu'an perdut tot enseéms e lei banas e I'onor.

E tot aquo, feda' e cabrairas,

Tant que n't' avia dins la carraira,
Era d'Alari, tot, joine e vi¢lh, béu 0 laid...

E davant eu quand davalavan,

Qu'a cha centenas defilavan,

Avia seis uelhs que se chalavan...
Portava, come un sceptre, un rebatum de plais.

E 'mé sei blancs chinas de pargue
Que lo seguiadn dins lei relargues,



Lei geinons botonats dins sei guctas de peu,
E I'ér seren, e lo front savi,
L'auriatz cresut lo béu réi David
Quand, sus la tarda, au potz deis avi
Anava, en estént joine, abeurar lei tropéus.

— Vaqui Mir¢lha que vanega
Davant lo Mas dei Falabregas!
Diguét lo pastre... O! Dieu! m'an dich la veritat:
Ni dins lo plan, ni sus l'autura,
Ni per verai, ni peér pintura,
Ieu n'ai ges vist qu'a la centura
I¢ vague, pér lo biais, la gracia, la beutat!

Que, rén que per la veéire, Alari
S'éra escartat de son bestiari.
A drech d'ela pasmens quand fuguét: — Porrids-ti,
I¢ fai d'una voés que tremola,
Me faire veire una dralhola
Pér travessar lei montanholas?
Autrament, chata, ai paur de pas me ne'n sortir!

—1I a que de préner la drechiera,
Veétz! respondet la masagiera,
E puéi de Péira-Mala enregatz lo desert,
E caminatz dins la vau torta,
Fin que veguetz una grand porta
Emé 'na tomba que suporta
Dos generaus de peira, ailamont dins leis érs;

Es ¢0 qu'apélan leis Anticas.
— Gramaci! lo jovent replica...
Mila bestias d'aver, portant ma marca, en Crau,
Montan deman a la montanha,
E ieu precéde la companha
Pér i¢ marcar dins la campanha
Lei cossors, la cochada, e pereu lo carrau.

E tot de béstias finas!... E quora
Que me maride, ma pastora
Entendra tot lo jorn cantar lo rossinhou...
E s'aviau l'ur, b¢la Mirélha,
Que tu voguesses ma liureia,
Te semondriau, non de dauréia,
Mai un vas que t'ai fach, de bois, e flame nou. -



E de parlar tan l¢u s'arrésta,
Come un relicle, de sa vésta
Sort un cocorelet talhat dins lo bois viu;
Car, a seis oretas de pausa,
Amava, assetar sus 'na lausa,
De s'espagar 'n-aquélei causas;
E rén qu'emé 'n cotéu fasid d'obra de Dieu!

E d'una man cascareleta
Escrincelava de clincletas
Pér la nuech, dins lo champ, menar son abelier;
E sus lo cambis dei sonalhas,
E sus 1'0s blanc que lei matalha
Fasia de talha' ¢ d'entretalhas,
E de flors, e d'auceus, e tot ¢o que volia.

Mai lo vas que venid d'adurre,
Auriatz negat, vos l'assegure,
Que i' aguesse passat coteu de pastrilhon:
Una maguga bén florida
A son entorn éra espandida;
E dins sei rosas alangoridas
Dos cabrous ié paissian, formant lei manilhons.

Un pauc plus bas, vesiatz tres filhas
Qu'¢ran segur tres meravilhas!...

Pas luenh, dessota un cade, un pastoréu dormia.
Lei foligaudei chatonetas
Se n'aprochavan plan-planetas,
E ié metidn sus la boqueta

Una ala de rasim qu'avian dins son panier.

E lo pichot que somilhava
Tot risolet se revilhava;
E 'una dei chatonas avia 1'ér esmogut...
Sens la color dau racinatge,
Auriatz dich que lei personatges
Eran vius dins aquel obratge...
Senti¢ 'ncara lo ndu, i' avia pas 'nca begut.

— En veritat, diguet Mir¢lha,
Pastre, fai gaug, vosta liuréia...

E I'espinchava. Pu¢i partiguét tot d'un bond:
Mon bon-amic n'a 'na plus béla:
Son amor, pastre! E quand me b¢la,
O fau que baisse lei parpélas,



O dins ieu sénte correr un bonur que me ponh. -

E la chatona, come un glari
Despareiguet... Lo pastre Alari
Estremét son vaseu; e plan-plan, a 1'error,
Eu s'enanét de la bastida,
E la pensada entrebolida
Qu'aquela chata tan polida
Pér autre que pér eu aguesse tant d'amor!

Au meme Mas dei Falabregas

Venguét tanben un gardian d'egas,
Veran. Aqueu Veran ié venguet dau Sambuc.

Au Sambuc, dins lei grands pradélas

Onte floris la cabridéla,

Avia cént egas blanquinelas
Desponchant dei paluns lei roséus escambuts.

Cent egas blancas! La creniera,
Come la sanha dei sanhieras,
Ondejanta, fogosa, e franca dau cisc¢u:
Dins seis ardénteis abrivadas,
Quand pu¢i partian, descaucanadas,
Come la cherpa d'una fada
En dessus de sei cous flotava dins lo céu.

Vergonha a tu, raca omenenca!
Lei cavalotas camarguencas,

Au ponhént esperon que i' estraga lo flanc,
Come a la man que lei caregas,
Lei vegueéron jamai somessas.
Encabestradas pér tristessa,

N'ai vist despatriar luenh dau pati salan;

E 'n jorn, d'un bond rabin e prompte,

Embardassar quau que lei monte,
D'un galop avalar vint legas de palun,

La narra au vént! e revengudas

Au Vacarés, que son nascudas,

Aprées detz an d'esclavitudos,
Respirar de la mar lo libre salabrun.

Qu'aquela mena sauvatgina,
Son element es la marina:
Dau carri de Neptune escapada segur,



Es encara tencha d'escuma;
E quand la mar bofa e s'embruma,
Que dei vaisseus petan lei gumas,

Lei grinhons de Camarga endilhan de bonur;

E fan brusir come una chassa
Sa longa co que i€ tirassa;

E gravachan lo sou; e sénton dins sa carn
Intrar lo trent dau dieu terrible
Qu'en un barrejadis orrible
Mou la tempéesta e 'endolible,

E borrola de fons lei tomples de la mar.

Aqueu Veran lei pasturgava.
En Crau un jorn que traficava,
Enjusqua vers Mirelha, aquo s'es dich, Veran
Se gandiguét. Car en Camarga,
E fin qu'alin ai bocas largas
D'onte lo Rose se descarga,
Se disia qu'éra bela, e longtemps lo diran!

¢ venguet fier, emé rebonda
A 1'Arlatenca, longa e blonda,
Gitada sus I'espatla en guisa de manteu,
Emé¢ talhola chimarrada
Come una esquina de rassada,
E capéu de tela cirada
Onte se rebatid lo treslutz dau soléu.

E quand fuguet davant lo mestre:
— Bonjorn a vos e mai bénéstre!
Dau Rose camarguenc siau, ditz, un ribeirou;
Siau lo felen dau gardian Péire:
Es pas que non lo deguetz veire,
Qu'au mens vint ans 'mé sei correires,
Mon grand, lo gardian Péire, a caucar voste airou!

Dins la palun que nos enroda
Mon sénher grand n'avia tres rodas,
Vos ne'n sovén! Mai, méstre, 0! se vesiatz, dempuei,
Lo riche créis d'aqueu levame!
Pddon ne'n tombar lei volames!
N'avém set roda' emé set liames!
— Longamai! 6 mon fiu, respondeguet lo vielh.

O, longamai ne'n vegues naisser,
E lei condugues dins lo paisse!



Ai coneigut ton grand; e cértas, aquo 'ra em' eu
Una amistat de longa toca!
Mai quand pugi l'atge nos desfuoca,
A la clartat de nosta moca

Demoram en repaus, e I'amistanco, adieu!

— Es pas lo tot! venguet lo drolle,
E non sabétz ¢o que vos vole:
Mai d'un cop, au Sambuc, quand venon lei Cravencs
Queérre de carri d'apalhatge,
Entantdaumens que de sei viatges
I' ajudam faire lo bilhatge,
Dei chatonas de Crau arriba que parlem;

E m'an retrach vosta Mir¢lha
Tant de mon gost, qu'a vosta idéia
Se trovatz Veranet, voste gendre sara...
— Veranet! Posquesse lo veire,
Cridet Ramond, que de ton réire,
De mon amic lo gardian Péire
Lo sagatum florit non pou que m'onorar! -

E come un dme que rénd gracia
Au Senhor Dieu, dins leis espacis
Auboret sei dos mans 'm' aquesta exclamacion:
— Mai qu'agrades a la pichota,
(Car es soleta e la minhota!)
En promieratge de la dota
Lo sant tostemps t'avéngue e la benedicion!

E sona quatequand sa chata,
E ié ditz 1éu de qué se tracta,
Palla subitament, lo regard enebit,
E tremolanta de crenhénga,
— Mai vosta santa coneiss€nga,
I¢ faguet 'nsin, paire, en que pensa,
Que voguetz, luenh de vos, tan joina me chabir?

Ve, fau que plan aquo se mene,
M'avetz agut dich, pér se préner!

Fau conéisser lei gents, fau n'éstre coneigut...
E lei cong¢isser, qu'es encara?...
E dins la nébla de sa cara
Subitament pareiguet clara

Una doca pensada. Un matin qu'a plogut,



Se vei ansin lei flors negadas
A traves 1'aiga bautugada.
La maire de Mir¢lha aprovét sa reson...
E lo gardian emé 'n sorrire:
— Méste Ramond, ditz, me retire!
Car dau moissau, ai a vos dire
Qu'un gardian camarguenc congeis la ponheson. -

Au mas, dins lo meme estivatge,
Venguet, dei patis dau Sauvatge,
Pér véire la chatona, Orrias lo tocador.
Dau Sauvatge, negra, malina,
E renomada es la bovina...
Ai solelhas, a la plovina,
Sota lo batedis dei glavas negadors,

Aqui, tot sol emé sei bravas,
Orrias tot I'an lei pasqueirava.
Nascut dins la manada, abarits 'mé lei buous,
Avia dei buous l'estampadura,
E l'uelh sauvatge, e la negrura,
E I'ér menébre, e 1'ama dura.
Un bilhon a la man, lo véstit trach pér sou,

Quant de cops, rufe desmanaire,

D'entre lei possas de sei maires
N'avid pas derrabats, destetats lei vedeus!

E sus la maire encorrogada

Rots de barrons una bracada,

D'aqui que fugue l'espéussado,
Orlanta, e revirada entre lei pinatéus!

Quant de doblencs e de ternencas,
Dins lei ferradas camarguencas,
N'avia pas debanats! Ne'n gardava, tanben.
A l'entrecilha, una cretassa
Come lo niu qu'un tron estraca;
E leis enganas e lei tirassas
De son sang regolant s'éran tenchas per temps.

Era un béu jorn de grand ferrada.
Pér venir faire la virada,
Lei Santas, Faraman, Aigas-Mortas, Aubaron.
Avian mandat dedins leis ¢rmes
Cent cavaliers de sei plus fermes.
Aqui pasmens onte es lo terme,



E monte un poble fou embarra un vaste rond,

Destressonats dins la sansoira,
Acosseguits de la fichoira
Que i¢ tanca au galop lo bolhént tocador,
A corsa f0la, taurs e tauras
Venian come un bronziment d'aura,
En escrachant sanha' e centauras,
Venian de s'acampar, tres cént, au marcador.

La tropelada banaruda
S'aplanta, espavordida e muda.
Mai, I'arma dins lei costas, a cocha d'esperon,
Tres fes encara i¢ fan batre
Lo virolhon de 'anfitiatre,
Come lo chin apres lo matre,
Come apres lei ratiers l'aigla dau Leberon.

Quau lo creiria? de sa cavala,
Contra l'usatge, Orrias davala.
Ai portas de 'arena amolonats, lei buous
Terriblament subran s'esbrandan,
E dins l'arena I¢u s'alandan
Cinc bovachons, que seis uelhs brandan
E que traucan lo ceu de sei fiérs cabassous!

Come lo vént Orrias s'abriva;
Come lo vent apres lei nivols,
Lei secuta a la corsa, a la corsa lei ponh;
Quora a la corsa lei davanga,
Quora lei cota emé la langa,
A l'endavant quora i¢ danga,
Quora lei remochina emé 'n dur cop de ponh.

Ai! tot lo poble dei mans pica:
Orrias, blanc de poussa olimpica,

Pér lei banas, a la corsa, a la fin n'a pres un,
E testa e morre, e forga a forga!
Vou desclavar sei banas torsas,
Lo negre mostre, e se bidorsa,

E brama de furor, e nifla sang e fum.

Vana furor! bonds inutiles!
Lo bovatier, d'un cop subtile,
Amorra a son espatla, en ié trossant lo cou,



L'orra testassa dau bestiari;
E rudament e pér contrari
Butant la béstia, come un barri
E crestian e bestiau barrutlan pér lo sou.

Una esglariada cridadissa
Estrementis lei tamarissas:
Bon ome, Orrias! bon ome!... E cinc drolles espatluts
Teniéan lo brau: de son emperi
Pér ié marcat lo batistéri,
Orrias eu-meme pren lo férri,
E 'mé lo férri caud ié rima lo maluc.

Un vou de filhas d'Arle, en séla,
Emé lo sen que i¢ bacéla,
Enfloradas au galop de sei cavalots blancs,
Venon i' adurre una grand bana,
Rasa de vin; e dins la plana,
Zo mai! lo foleton s'esvana...
Un vou de cavaliers lei seguisson, brutlants.

Orrias vei que buous a-n-abatre...
E ne'n demora encara quatre;

Mai come lo dalhaire es a tombar lo fen
Tant mai ardént que mai ne'n resta,
Al durs esforgs de la batésta
Sémpre que mai eu tenia tésta,

E de quatre animaus despoder¢t lei rens.

Tacas de blanc, banas supérbas,
Lo que restava tondia 1'érba.
— Orrias! n'i a pron! n'i a pron! tétei lei vielhs vaquiers
I¢ cridéron. Vana restanca!
Contra lo brau dei tacas blancas,
Lo ficheiron pausat sus I'anca,
Relént, despeitrinat, deja se bandissia.

Zan! come en plen morre l'encapa,
Lo ficheiron vola en esclapas.
L'atro¢o ponhedura endemonia lo brau;
Lo tocador ié sauta ai banas;
Parton enséms, e de la plana
Enséms afodran leis enganas.
Sus sei longuei forquelas apielats d'a chivau,

Lei vaquiers d'Arle e d'Aigas-Mortas
Tenian d'a ment la lucha forta:



A vincre, totei dos ferons, acarnassits,
L'0me domptant lo buou bramaire,
Lo buodu emportant lo domptaire,
E 'm' un lengau escumejaire

Lipant, tot en corrént, son morre ensaunosit.

Misericordia! lo buou ganha!
Come una vila rastelanha

L'0me i a darbonat davant, dau vanc qu'avia...
— Fai lo mort! fai lo mort! — En térra
Lo buou 'mé sei piveus l'aférra,
E dins leis érs, sa tésta feéra

A sét canas d'autor lo bandis a l'arrier!

Una esglariada cridadissa
Estrementis lei tamarissas....
Alin luenh lo pauras vai tombar d'abochons,
Amalugat. Dempuei portava
La creta que lo descarava.
Sus la cavala que montava,
Venguét donc vers Mirelha, armat de son ponchon.

Aqueu matin, la piuceleta
Era a la font tota soleta;
Avia 'stropat sei manchas emé son cotilhon
E netejava lei faiss¢las
De la consouda fretar¢la.
Santa de Dieu! come éra béla,
Quand dins lo sorgent clar gafavan sei petons!

Orrias faguet: — Bonjorn, la bela!
Ben? refrescatz vostei faisselas?
A-n-aqueu sorgent clar, se vos fasia pas mai,
Abeurariau ma béstia blanca.
— Ol n'es pas l'aiga, aici, que manca,
Respondeguét: dins la restanca
Podétz la faire beure, autant come vos plai.

— Bela, diguet l'enfant sauvatge,
Se, pér mariatge 0 romavatge,
Veniatz a Seuva-Riau, onte la mar s'enténd,
Bela, n'auriatz pas tant de pena;
Car la vaca de negra mena,
Libra e ferotja, se permena,
E jamai non se mos, e lei femnas an béu témps.



— Jovént, monte lei buous demoran,
De languiment lei chatas moron.
— Beéla, de languiment, en estént dos, n'i a ges!
— Joveént, quau ailalin s'esmarra,
Dison que beu una aiga amara,
E lo soléu i' usclo la cara...
— Bela, sota lei pins a I'ombra vos tendretz.

—Jovent, dison qu'ai pins i' escala
De tortolhons de sérps verdalas!
— Beéla, avém lei flamencs, avem lei serpatiers
Qu'en desplegant son mantéu rose
I¢ fan la caga, long dau Rose...
— Jovent, escotatz (que vos crose),
Son trop luenh, vostei pins, de mei falabreguiers.

— Be¢la, entre capelan e filha,
Non podon saupre la patria

Onte anaran, se ditz, manjar son pan un jorn.
— Mai que lo mange emé quau ame,
Jovént, rén autre non reclame
Pér que de mon nis me desmame.

— Beéla, s'aquo's ansin, donatz-me voste amor!

— Joveént, l'auretz, diguct Mirelha;
Mai 'quélei plantas de ninféia
Portaran peravans de rasims colombaus!
Auperavans vosta forcola
Gitara flor; aquélei colas
Come de cira vendran mola,
E s'anara pér aiga a la vila dei Baugs!



Cant cinquen

La batesta

Lo bovatier s'entorna, furids dau refus de Mir¢lha. — Calinhatge de Mir¢lha emé Vincent. — L'érba
dei frisons. — Orrias rescontra Vincenet, e brutalament ié cérca rena. — Lei pregits: Jan de
'Orse. — Mortala batésta dei dos rivaus dins la Crau vasta. — Victoria e generosetat de
Vincenet. — Treitessa dau tocador.— Orrias trauca Vinceént d'un cop de ficheiron, e fugis au
galop de sa cavala. — Arriba au Rose. — Lei tres barquiers fantastics. — Lo batéu s'enarca sota
lo pes de I'assassin. — La nuech de Sant-Medard: procession dei negadis sus lo dogam dau
flume. — Orrias s'aprefondis. — Danca dei Tréva sus lo pont de Trencatalha.

L'ombra deis aubas s'alongava;
La Ventoresa bolegava,
Lo soléu avia 'ncara un paréu d'ora d'aut:
E lei boiers que laboravan
Veérs lo soléu se reviravan
De temps en teémps, car desiravan
Lo retorn dau seren, ¢ sei femnas au lindau.

Lo tocador se retornava:

Dins sa cabega remenava
L'escorna que venia de recaupre a la font.

Sa tésta éra destimborlada,

E de sa rabia recaptada

De temps en temps lei lancejadas
I¢ gitavan lo sang e la vergonha au front.

E tot en lampant dins lei térras,
Remiutejava sa coléra;

E de I'aspre despiech que i¢ gonfla son lcu,
Ai codes que la Crau n'es plena
Come un boisson de seis agrenas,
Pér se batre auria cercat rena!

Aurid de son ponchon fichoirat lo soleu!...

Un porc-singlier que de sa tosca
An fach partir, e que tabosca

Sus lei morres desérts de 1'0Olimpe negras,
Avans de correr sus lei chinas
Que lo secutan, revechina
Lo rufe peu de son esquina,



En amolant sei pivas ai petges dei blacas.

A l'endavant dau garda-vaca
Que lo morbin ponchona e maca,
Dins lo meme dralhou lo béu Vincént venia;
E dins son ama risoleta,
Ravassejava ai parauletas
Que l'amorosa piuceleta
I' avia dicha un matin dessota 1'amorier.

Drech come un canier de Durénga,
Eu caminava; e de plasénca,
E de patz e d'amor clarejavan seis érs;
L'aureta mola s'engorgava
Dins sa camisa que badava;
Dins lei codolets caminava,
Descaug, e lougeiret, e gai come un lesert.

Soveéntei fes, a 1'ora fresca
Onte la térra s'emmoresca,
Alor que dins lei prats lei fuelhas de treulon
Se replegan afrejolidas,
Ais alentorns de la bastida
Onte restava la polida,
Venia, tot trebolat, faire lo parpalhon.

E d'escondons, emé 'n fin gaubi,

Dau lucre d'or 0 dau reinaubi
Imitava de luenh lo cantar dindolet:

La joveineta afeccionada,

Qu'a Iéu comprés quau I'a sonada,

Venia léu a la boissonada,
Cauta-cauta, ¢ lo cor dogament tremolet.

E lo clar de luna que dona
Sus lei botons de corba-dona;
E l'aureta d'estiu que frusta, a jorn falit,
L'auta barbena deis espiga,
Quand, sota la mola cotiga,
En mila e mila regomigas
Se fringolhan d'amor come un sen trefolit,

E la joia desmemoriada
Qu'a lo chamés, quand a sei piadas
Tot un jorn a sentit, dins lei rocs dau Queiras,



Lei cacaires que lo fan correr,
E qu'a la longa sus un morre
Escalabrés come una torre,
Se véi sol, dins lei meles, au mitan dei conglas:

N'es qu'una aiganha, en comparanca
Dei momenets de benuranga
Que passavan alor e Mirelha e Vinceént...
Mai parlem plan, 0 mei boquetas,
Que lei boissons an d'aurilhetas!
Esconduts dins 1'ombra calheta,
Sei mans d'a pauc a pauc se mesclavan enseéms.

Puéi se taisavan de long rode,
E sei pes turtavan lei codes;
E tantost, non sachént que se dire autrament,
Lo calinhaire novelari
Contava en risént leis auvaris
Que i arribavan d'ordinari:
E lei nuechs que dormié sota lo fiermament,

E dei chins de mas lei dentadas
Contra sa cueissa enca cretada.

E Mir¢lha, tantost, de la vuelha e dau jorn
I¢é racontava seis obretas,
E lei prepaus de sa maireta
Emé son paire, e la cabreta

Qu'avia desverdegat tota una trilha en flor.

Un cop Vincent fuguet plus mestre:
Sus I'érba rufa dau campeéstre

Cochat, come un catfer, venguet de rebalons
Tocant lei pés de la joineta...
Mai parlem plan, 0 mei boquetas,
Que lei boissons an d'aurilhetas!

— Mirelha! acorda-me que te fague un poton!

Mir¢lha, ditz, mange ni beve,

De I'amor que de tu receve!
Mir¢lha! vodridu estremar dins mon sang
Tot alen que lo vént me rauba!

A tot lo mens, de I'auba a I'auba,
Reén que sus 1'orle e ta rauba
Laissa-me que me vieute en la potonejant!

— Vincent! aqud's un pecat negre!
E lei boscarlas emé lei piegres



Van pug¢i dei calinhaires esbrudir lo secrét.
— Agues pas paur que se ne'n parle,
Que ieu deman, ve, desboscarle
Tota la Crau enjusqu'en Arle!

Mir¢lha! vese en tu lo paradis escrét!

Mire¢lha, escota: dins lo Rose,
Disia lo fiu de Méste Ambrose,
I a 'na ¢rba, que nomam l'erbeto dei frisons;
A dos floretas, separadas
Bén sus dos plantas, e retiradas
Au fons deis ondas enfresqueiradas.
Mai quand ven de I'amor pér ¢élei la seson,

Una dei flors, tota soleta,
Monta sus l'aiga risoleta,
E laissa, au bon soléu, espandir son boton;
Mai, de la veire tan polida,
I a l'autra flor qu'es trefolida,
E la veses, d'amor emplida,
Que nada tant que pou pér ié faire un poton.

E, tant que pou, se desfrisona
De I'embuscum que 1'empresona,
D'aqui, paureta! que rompe son pecolet.
E libra enfin, mai mortinéla,
De sei boquetas pallin¢las
Frusta sa sorre blanquinéla...
Un poton, puei ma mort, Mirelhal... e siam solets!

Ela éra palla; eu per delice
La mirava... Dins son brolice,
Come un catfér s'enarca alor, e vitament
De son anqueta enredonida
La chatoneta espavordida
Vou escartar la man ardida
Que deja l'encentura; eu tornarmai la pren...

Mai parlem plan, 0 mei boquetas,
Que lei boissons an d'aurilhetas!

— Finisse! ela gemis, e lucha en se torcent.
Mai d'una cauda caranchona
Deja lo drolle 1'empresona,
Gauta sus gauta... La chatona

Lo pessuga, se corba, e s'escapa en risent.



E 'm' aquo puei la belugueta
De luenh en se trufant: Lingueta!
Lingueta! ié cantava... Es ansin, élei dos,
Que semenavan a la bruna
Son blat, son polit blat de luna,
Mauna florida, ur de fortuna
Qu'ai pacans come ai reis Dieu lei manda abondos.

Un véspre donc, en la Crau vasta,
Lo beu trenaire de banasta
A l'endavant d'Orrias venid dins lo dralhou.
Lo tron d'una chavana acipa
Lo promier aubre que lo pipa,
E, l'ira borrolant sei tripas,
Vaici come parlét lo domptaire de buou:

— Es benléu tu, fiu de bodréia,
Que l'as enclausa, la Mir¢lha?
En tot cas, o' spelhat, d'abord que vas d'alin,
Diga-i¢ 'n pauc que m'enchau d'ela
E de son morre de mostela,
Pas mai que dau vielh trog de tela
Que te cuerbe la peu!... L'auses, béu margolin? -

Vincenet ressautét; son ama
Se revilhét come la flama;
Son cor i€ bombiguet come un fudc gréc que part:
— Pantol! vos donc que te costible
E que mon arpa en dos te gible? -
I¢ fai en l'alucant, terrible
Come quand, afamat, se revira un leupard.

E de son ira lei trambletas
Fasian frenir sei carns viouletas.
— Sus la grava, ditz 'autre, anaras morrejar!
Car as lei mans trop mistolinas,
E non sids bon, rauba-galina,
Que per giblar 'n brot d'amarina,
Pér caminar dins 1'ombra, e pér gorrinejar!

— O, come torcer l'amarina,

Respond Vincent qu'ai¢od 'nverina,
Vau torcer ton galet!... Ve! ve! fuge, se pos,

Fuge, capon, qu'ai la maliga!

Fuge, 0 Sant-Jaque de Galiga!

Reveiras plus tei tamarissas,



Car vai, 'quest ponh de férre, embrenigar teis 0s!

Meravilhat de trovar 'n dme
Sus quau enfin sa rabia gome:
— Un moment! ié respond lo vaquier reganhds,
Un momenet, mon joine tochi,
Qu'abrem la pipa!... E de sa pochi,
Tira un borson de péu de bochi,E 'n negre cachimbau qu'emboca; e desdenhos:

— Quand te bregava au pe d'un orse,
T'a jamai contat Jan de 1'Orse,

Ta boumiana de maire? a Vincént diguét 'nsin.
I a Jan de 1'Orse, I'0me doble,
Que, quand son mestre, emé dos cobles,
Lo mandét foire sei restobles,

Arrapét, come un pastre arrapa un barbesin,

Lei béstias toteis ataladas,
E sus 'na pibol encimelada
Lei bandiguet per 1'ér, emé l'araire apres.
E tu, marrias, bonur t'arriba
Qu'aperaici i a ges de pibol!...
— Levarids pas 'n ai d'una riba,
Grand porc! n'as que de lenga! — E Vincent, a 'arrést,

Come un lebrier tanca un bestiari,
Tancava aqui son adversari.

— Que diga! i¢ cridava a s'esgargamelar,
Long galagut, que t'estrampales
Sus ta ganchela, bén? davales
O te davale?... Cales? cales,

Ara qu'anam sacher quau tetct de bon lach?

Es tu, gusas,que portes barba?
Te caucarai come una garba!
Es tu qu'as mespresat la vierge d'aqueu mas,
Mire¢lha, la flor dau terraire?
0, ieu, lo marrit panieraire,
Ieu, Vincenet, son calinhaire,
Vau lavar tei mespretz dins ton sang, se ne'n as!

Mai lo vaquier brama! Arri! arri!
Boumian, calinhaire d'armari!

Espera, espera-me!... Sus lo cOp sauta au sou;
Aperaila lei véstas volan;
Pican dei mans, leis érs tremolan;
Sota ¢lei lei calhaus regolan;



Un sus l'autre a la fes parton come dos buous.

Ansin dos braus, quand sus leis érmes
Lo solelhas dardalha férme,

An vist lo peu coros e lei largei malucs
D'una vaca joina e moreta
Bramant d'amor dins lei sarretas....
E sus lo cop lo tron lei peta,

E d'amor sus lo cop vénon fous e calucs.

Puei arpatejan, puei s'alucan,
Prenon lo vanc, e zo! s'ensucan.

E prenon mai lo vanc, e de morre-bordon,
Fan restontir lei cops de testa.
Longa e marrida es la batesta,

Car es I'Amor que leis entésta,
Es I'Amor poderds que lei buta e lei ponh.

Ansin ¢lei dos tabassavan,
Ansin, ferons, s'escabassavan.
Orrias a recagat lo promier lava-deént;
Mai come l'autre lo menaga
D'un noveu cop, sa grand manassa
S'aubora en I'ér come una magca,
E d'un large gautas amacola Vincent.

—Te! te&! frestéu, para aqueu lepi!
— Tasta, mon Oome, s'ai lo grepi!
Se cridan 1'un a l'autre. — Ardit! compta, bastard,
Lei blavairous monte s'enfonza
La rintradura de meis ongas!
— E tu, mostras, compta leis ongas,
Leis ongas de sang viu qu'espiran de ta carn! -

Alor s'arrapan, se poutiran,
S'agromelisson e s'estiran,

Espatla contra espatla em' artéu contra artéu;
Lei brag se trogan, se fringolhan
Come de serps que s'entortolhan;

Sota la péu lei venas bolhon,
Leis esforgs fan tiblar lei téntas dei botéus.

Longtémps, immobile, s'estélan,
Emé lei flancs que ié bacélan,
Come quand bat de I'ala un pallot estardon;



Imbrandable, la lenga muta,
Un cotant 'autre dins sa buta,
Come lei pielas granda' e brutas
Dau pont espetaclos qu'encamba lo Gardon.

E tot d'un cop se desseparan,
E tornarmai lei ponhs se barran,
Lo trisson tornarmai engruna lo mortier:
Dins la furor que lei conjongla,
I¢ van dei dénts, i€ van deis onglas...
Dieu! quéntei cop Vinceént i' ajongla!
Dieu! quéntei bacelas manda lo bovatier!

Abasimanta' éran lei monhas
Qu'aquest largava a plen de ponha;
Mai lo Valabregan, rapide e picadis
Come una grela que desbonda,
A son entorn bonda e rebonda,
Revolunds come una fonda,
— Vaici, ditz, lo turtau, gorrin, que t'espotis!

Mai come torg l'esquina a réire,
Pér mieus picar son empenhgéire,
Lo galhard tocador subran l'arrapa ai flancs;
A la maniera provengala
Te lo bandis darrier 'espatla,
Come lo blat dessus la pala,
E vai picar de costa' aperaila au mitan!

— Acampa! acampa l'eiminada
Qu'em¢ ton morre as darbonada,
E s'ames lo poutras, vermenon, manja e beu!
— Pron de dichs! béstia malestrucha,
I a que lei tres cops que fan lucha!
Respond lo drolle, en quau s'enclucha
L'amar verin. Lo sang i¢ monta au bot dei peus.

Se releva, lo panieraire,
Come un colobre; e, fiér luchaire,
A l'agrat de perir vo de venjar son nom,
Part sus lo Camarguenc sauvatge,
E d'una forca e d'un coratge
Meravilhos pér aquel atge,
I' alonga dins lo pitre un mortau cop de ponh.

Lo Camarguenc trantalha, tasta
Pér cotar son esquina vasta;



Mai a seis uelhs neblds i€ sémbla quatequand
Qu'a son entorn tot fai que correr;
La tressusor ié monta au morre,
E pataflou! come una torre

Tomba lo grand Orrias, au mitan dau trescamp!...

La Crau éra tranquilla e muda.
Aperalin son estenduda

Se perdia dins la mar, e la mar dins 1'ér blu:
Lei ciunes, lei focas luséntas,
Lei becaruts, qu'an d'ala' ardentas,
Venian de la clartat morenta

Saludar, long dei clars, lei béus darriers belucs.

Dau vaquier la cavala blanca
Tondia deis agarrus lei brancas;
E vuege, leis estrius, lei grands estrius ferrats,
Balin-balou contra son ventre...
— Breguinha mai! senon t'esveéntre!
Leis omes, ara, bregand, pos séntre
S'a la cana vo au palm se dévon mesurar! -

Dins lo silénci dau campeéstre,

Lo panieraire, d'un pé mestre,
Esquichava lo piech d'Orrias amalugat.

Sota la camba que lo sarra,

Lo tocador luchava encara,

E pér lei bregas e pér lei narras
Racava a gros mochons un sang encre e macat.

Tres cops voguet gitar de caire
Lo pé onglut dau panieraire;
Tres cops d'un talh de man lo fiu de Méste Ambroi
L'esterniguet mai sus la grava;
E lo vaquier qu'escumejava,
Em¢ d'uelhs torges, retombava
En bofant e badant come un orre baudroi.

— Leis omes, donc, 0 barataire,
Leis a pas totei fach, ta maire!

Vincenet ié cridava. Ai buous de Seuva-Riau
Vai, vai contar quenta es ma ponha!
Vai-t'en escondre tei bodonhas,

Ton arroganga e ta vergonha
Au fons de ta Camarga, au mitan de tei braus!



Aquo dich, lachet la bestiassa.
Tau un tondg¢ire, dins la jaga,
Retén entre sei cambas un grand aret banard;
Mai tan l¢u i a tombat son abi,
Sus lo maluc i¢ manda un babi
E lo bandis. Gonfle de rabia,
Ansin, e tot poussoés, lo vaquier sauta e part.

Una pensada maladita
A traves champ lo precepita;

Gitava d'escomenges; orlant e frenissent,
Dins leis avaus, dins lei genestas
Que cerca donc?... Ai! ai! s'arrésta...
Ai ! ai! ai! branda sus la testa

Son ficheiron terrible, e lampa sus Vincent.

Quand se veguét sota la langa,
Sénsa revenge ni 'speranca,
Vincenet palliguet come au jorn de sa mort:
Non que la mort ié fugue dura,
Mai ¢0 qu'aclapa sa natura,
Es de se veire la captura
D'un felon que I'engana avid fach lo plus fort.

— Traite! ausarids? faguét que dire.
E, volontés come un martire,
S'aplanta....Alin, alin, dins leis aubres escondut,
I' avia lo mas de sa mestressa.
Se ié viret 'mé grand tendressa,
Come pér dire a la pastressa:
Mirelha, espincha-me, que vau morir pér tu!

O béu Vinceént! d'aquela qu'ama
Enca pantaiava son ama...
— Fai ta preguiera! Orrias ié venguet come un tron
D'una voés despietosa e rauca.
E de son férre aqui lo trauca.
Em' un fort géme, sus la bauca
Lo paure verganier barrutla de son long.

E I'érba plega, ensaunosida;
E de sei cambas enterrosidas
Lei fornigas de champ fan deja son camin.
Mai lo tocador galopava.
— Au clar de luna, sus la grava,
Tot en fugent eu pregitava,



La Crau éra tranquilla e muda.
Aperalin son estenduda

Se perdia dins la mar, e la mar dins 1'ér blu;
Lei ciunes, lei focas luséntas,
Lei becaruts, qu'an d'ala' ardentas,
Venian de la clartat morenta

Saludar, long dei clars, lei béus darriers belucs.

E galopa, vaquier, galopa,
Que galoparas!... — Opa! opa!"
I¢ venian come aquo leis esclapaires verds
A sa cavala que chaurilha
Deis uelhs, dei narra' e deis aurilhas.
Sota la luna deja brilha
Lo Rose, entredormit dins son liech descubeért

Come un romiu de Santa-Bauma
Que, nus, de lassitge e de cauma
S'estaloira e s'endor au fons d'un vabre. — Ou!
L'ausétz?... ou de la ratamala!
Ou! du!.. En cubérta vo'n cala,
Me passariatz 'mé ma cavala?
De luenh lo caponas crida a tres barcairous.

— Véne léu, véne, bona-volha!
Respondeguét 'na voes galoia,

Que, per veire montar de la nuech lo caléu,
Entre lei rema' e la partega
Lo peis entrefolit vanega...
La pesca préssa, aquo bolega,

Mon ome! 1'ora es bona... Aborda, aborda 1éu. —

En popa lo fenat s'asséta.
La cavala, darrier la béta,
Nadava, la caugana estacada a I'estrop.
E lei grands péis, vestits d'escaumas,
Abandonant sei fonsei baumas,
dau Rose movian la calauma,
E lusénts, bombissidn a I'entorn de la pro.

— Meéstre pilot, dona-te garda!
La nau, sembla que vén panarda!
E lo qu'avia parlat, p¢ sus banc, sus lo rém



Tornar se pleguet come un vise.

—1 a'n momenet que me n'avise...

Portam un marrit pes, vos dise, —
Respondét lo pilot; e puei diguet plus rén.

La ratamala trantalhava,
D'un biais, de l'autre, gancolhava
D'un balang esfraidos come un 0me embriat.
La ratamala ¢ra marrida,
Avia lei posts mitat porridas...
— Tron de Dieu! lo tocador crida...
E s'arrapa a I'empenta, e s'aubora esfraiat.

Mai, sota una invesibla forga,
La nau sémpre que mai bidorsa,
Come una serp en quau un pastre em' un clapas
A copar leis esquinas. — Soci,
Perqué fasétz aqueu trigoci?
Voletz done que me négue? ai mossi
Venguet lo tocador, palle come un gipas.

— Pode plus mestrejar la barca!
Respondét lo pilot. S'enarca

Sota ieu, e bombis come una escarpa fai:
As tuat quauqu'un, miserable!
—Ieu?... Quau te I'a dich?... Que lo diable
S'aquo's verai, 'mé son rediable

Me poutire subran au fons dei garagalhs!

— Al contuniét lo pilot blave,
Es ieu que me trompe! dublidave
Qu'es anuech Sant-Medard. Tot paure negadis,
Dei tomple' afros, dei revous sornes,
Pér fons que l'aiga I'encafone,
Sus térra anuech fau que retorne...
La longa procession adeja s'espandis:

Ve-leil... paureis amas plorosas!
Ve-lei! sus la riba peirosa
Montan a pés descaug: de sei viestis limats,
De son peu amecholit, cola
A gros degots l'aiga trebola.
Dins I'ombra, sota lei pibolas,
Caminan a renguiera, em' un cire alumat.

Come regardan leis estelas!
Dau sablas que leis empestela



En derrabant sei cambas, arrampidas, pecai!
Emé sei brag blus, 'mé sa testa
Monta la nita encara résta,
Es ¢élei, come una tempesta,

Que tuertan lo bateu d'aqueu rude trantralh.

Totjorn quauqu'un de mai arriba,
E monta, afeccionat, la riba.
Come bevon l'ér linde, e la vista dei Craus,
E la sentor que vén dei foure!
E come trovan dos lo moure,
En regardant sei viestis ploure!..

I a de vielhs, de joines, de femnas,
Disié lo mestre de la rema...
(Come espoussan la fanga e 1'orror dau pesquier!)
De formas descarnadas e bércas;
De pescadors qu'éran en cerca
D'agantar lo lampre e la pérca,
E qu'ai pérca' em' ai lampre an servit de pasquier.

Ve! regarda aqueu vou qu'esquilha,
Desconsolat, sus lei gravilhas....

Es lei belei chatonas, es lei folas d'amor,
Que, de se veire separadas
De I'0me amat, desesperadas,
An demandat la retirada

Au Rose, pér negar son immensa dolor!

Ve-léi!... O paurei pichonélas!
Dins la sornura clarinéla,
Bolegan, sei sens nus, em' un tau rangolum,
Sota l'auga que lei mascara,
Que, de son peu neblant sa cara
A longs trachéus, ieu dobte encara
S'es d'aiga que regola, 0 s'es I'amar plorum. -

Lo pilot quinqueét plus. Leis amas
A la man tenian una flama,
E seguian a la muda, e plan, lo ribeirés.
Auriatz ausit volar 'na mosca...
— Meéstre pilot! mai, dins la fosca,
Vos sémbla pas que son en bosca?
I¢ fai lo Camarguenc, d'orre e d'espaime pres.



— Oc, son en bosca... Ve, pecaire!
Come testejan de tot caire!
Cercan lei boneis obra' e leis actes de fe
Que sus la térra semenéron,
Espés 0 clar, quand ié passéron.
Tre qu'apercevon ¢o qu'esperon,
Come au fresc margalhon vesém correr l'aver,

Se precipitan; e, culida,
Entre sei mans 1'0bra polida
Vén una flor; e quand pér un boquet n'an pron,
A Dieu, alégres, lo fan véire,
E vérs lei portas de sant Péire
La flor emporta lo culhéire.
Dins I'engrau de la mort tombat de revirons,

Ai negadis ansin Dieu meme
Dona un relais peér se redeme.
Mai sota lo glavas dau fluvi segrenos,
Avans que l'aubeto s'enaure,
Ve n'en que tornaran s'enclaure:
Negaire de Dieu, manja-paures,
Tuaires d'omes, traites, escabot vermenos,

Cercan una oObra que lei sauve,
E non possigan dins leis auves

Que pecatas e crime', en forma de calhaus
Monte son artéu nus s'embronca.
Fin de muou, fin de cops de ronca!
Mai élei, dins 1'érsa que ronca,

Séns fin barbelaran lo perdon celestiau!!

Come un bregand an un recoide,
Orrias aqui 'arrapa au coide:
— L'aiga dins lo batéu! — I a I'agotar, respond,
Tranquille, lo pilot. En aia,
Orrias agota, e zo! travalha
Come un perdut!... De Trencatalha
Lei Treva' aquela nuech dangavan sus lo pont.

E zo! agota, Orrias, agota,
Qu'agotaras!... La cavalota,

Pér se descabestrar, fola! — Blanca, de qu'as?
As paur dei morts? ié ditz son mestre
Qu'a lei peus drechs de I'escauféstre.
E, sornarut, lo tomple aiguéstre



De long dau bregancu, afloca, ras a ras.

— Sabe pas nadar, capitani!...
La sauvaretz la barca? — Nani!
Encara un virar-d'uelhs, la barca tomba a fons.
Mai, de la doga, onte varalha
La procession que tan t'esfraia,
Lei morts nos van mandar 'na tralha.
E come a dich, la barca au Rose se prefond.

E dins la luencha escuresina,
E de vilholas foscarinas
Qu'ai mans dei negadis tremolan, un 1ong rai
D'una riba a l'autra lampeja.
E come, au soléu que poncheja,
Come una aranha que fieleja
Se laissa resquilhar de 1ong dau fiu que trai,

Lei pescadors (qu'éran de Trevas!)
Au rai claret que fai co-léva
Se guindan, e leu-léu s'esquilhan tot de long.
D'entre 1'aiga que l'emmorralha,
Orrias pereu manda a la tralha
Sei mans crespadas!... A Trencatalha,
Lei Treva, aquela nuech, danceron sus lo pont!



Cant sieisen

La masca

A l'auba, tres porcatiers trovan Vinceént dins son sang, estendut dins leis érmes de Crau. —
L'aduson a la braceta au Mas dei Falabregas. — Digression: lo felibre se recomanda a seis
amics, lei felibres de Provénga. — Dolor de Mir¢lha. — Portan Vinceént au Trauc dei Fadas,
caforna deis Esperits de nuech e demoranga de la masca Taven, esconjurarela de tot mau. —
Lei fadas. — Mir¢lha acompanha son calinhaire dins lei bornas de la montanha. — La
Mandragora. — Leis aparicions de la bauma: lei Foleton, 'Esperit Fantastic, la Bugadiera dau
Ventor.— Raconte de la masca: la Messa dei morts, la Chauchaviélha, leis Escarinches, lei
Dracs, lo Chin de Cambau, lo Baron Castilhon. — L'Anhéu negre, la Cabra d'or. — Taven
esconjura la plaga de Vincent. — Enaurament e profetisa de la masca.

A l'auba clara se marida
Lo clar cantar dei boscaridas.
La terra enamorada espéra lo soleu,
Vestida de frescor e d'auba,
Come la chata que se rauba,
Dins la plus bela de sei raubas
Espéra lo jovent que i' a dich: Partem leu!

En Crau tres Omes caminavan,
Tres porcatiers, que s'entornavan
de Sanch Amas lo riche, onte éra lo marcat.
Venian de véndre sa tocada,
E, tot en fasént la charrada,
Sus I'espatla, a 1'acoustumado,
Portavan seis argents dins sei ropa' amagat,

Quand tot d'un cop: — Chut! cambaradas,
Fai un dei tres. I a 'na passada

Que me sémbla d'ausir sospirar dins lei bruscs.
— Ou! fan leis autres, es la campana
De Sant Martin 6 de Maussana,
O benléu bén la tremontana

Que gancolha en passant lei toscas d'agarrus. -

Come acabavan, dei genestas
Sort un planhon que leis arresta,
Un planhon tan dolént que trencava lo cor.



— Jeésus! Maia ! totei fagueron,
I a mai que mai! — e se sinhéron,
E d'aise, d'aise, caminéron
De monte lei planhons venian totjorn plus fort.

O! que 'spectacle! Dins I'erbatge,
Sus lei calhaus, 'mé lo visatge
Revessat pér lo sou, Vincent era estendut:
La térra a I'entorn chaupinada,
Leis amarina' escampilhadas,
E sa camisa espelhandrada,
E 1'érba ensaunosida, e son pitre fendut!

Abandonat dins la campanha,

Em¢ leis astres per companha,
Aqui lo paure drolle avié passat la nuech;

E l'auba umida e clarinéla,

En ié picant sus lei parpélas,

Dedins sei venas mortinelas
Reviscolét la vida, e ié durbét leis uelhs.

E lei tres 0mes, tot en aia,
Quiteron tot d'un témps la dralha;
E, corbats totei tres, ié faguéron un breg
De sei ropas, qu'espandigueron,;
Puéi entre totei lo prengueron
A la braceta, e 'adugueron
Au Mas dei Falabregas, onte éra lo plus prés....

O dog amics de ma jovénca,
Valeénts felibres de Proveénca,
Qu'escotatz, atentiu mei cancons d'autre témps:
Tu que sabes, 0 Romanilha,
Entrenar dins teis armonias
E lei plors de la pacanilha,
E lo rire dei chatas, e lei flors dau primtémps!

Tu que dei boscs e dei ribeieras
Cerques lo sorne e la fresquiera,
Pér ton cor comborir de pantai amords,
Fiér Aubaneu! e de tei sobras,
Tu, Crosilhat, qu'a la Tolobra
Fas mai de nom, que ne'n recobra
De son Nostradamus, I'astrolog solombros.

E tu tanbén, Matieu Anséume,
Que, dei trilhas sota lo téume,



Regardes, pensatiu, lei chatas que fan gaug;
E tu, Paulon, fin galejaire;
E tu, lo paure trenquejaire,
Tavan, umble cangonejaire

Emé lei grilhets qu'espinchan ton magau!

Tu mai, que dins la durengada
Trempes encara tei pensadas,

Tu qu'a nostei soléus caufes lo franchimand,
Mon Adoufe Daumas: grandida,
Quand puei Mirelha s'es gandida
Luenh de son mas, nova e candida,

Tu que l'as, dins Paris, menada pér la man!

Tu 'nfin, de quau un vent de flama
Ventola, emporta e foita l'ama,
Garcin, 0 fiu ardént dau manescau d'Alens!
Veérs la frucha béla e madura,

O vautrei totei, a mesura
Que ieu escale mon autura,
Alenatz mon camin de voste sant alen!...

— Méste Ramond, bonjorn! diguéron
Lei porcatiers, quand arribéron:
Avem trovat, pecaire! aqueu paure jovent
Aperavau dins la champina;
Podétz cercar de pata fina,
Car a 'n beu trauc a la peitrina! -
Sus la taula de péira alor pausan Vinceént.

Au bruch de la malemparada,
Mir¢lha cor, despoderada,
Que venia dau jardin, e sus l'anca tenia
Son plen panier de lieume; corron
Totei leis Omes que laboran...
Mir¢lha, en I'ér sei brag s'auboran:
— Maire de Dieu! puéi quila, e tomba son panier.

— Vincent! mai, que t'an fach, pecaire!

Qu'as tant de sang? De son fringaire
Auga alor docament la tésta, e'n un moment

Lo regarda, muda, atupida,

Pér la dolor come arrampida.

De lagrema grossa' e rapidas
S'inondava enterin I'auturon de son sen.



De I'amorosa pichoneta
Vincent coneiguct la maneta;

E d'una voés morénta: O! ditz, aguetz pietat!
Ai de besonh que m'acompanhe
Lo bon Dieu, car sidu ben de planher!
— Laissa que ta boca se banhe,

Faguét Méste Ramond, d'un pauc d'agriotat.

— 0, beu-lo léu, qu'aquo remonta,

Reprenguet la joventa. E, prompta,
Arrapet lo flasquet; e degot a degot,

En i¢ parlant lo fasi4 beure,

E ié lavava lo mau-viure.

— De tau malur Dieu vos deliure,
Vinceént comencet mai, e vos pague de tot! -

En refendént una amarina,
L'esquichave sus ma peitrina,
Quand lo férri m'esquifa e me pica au mameu. -
Voguét pas dire que pér ela
S'éra batut come una grela...
Mai sa paraula, d'esper ela,
Revenia vérs I'amor, come la mosca au méu.

— La dolor, ditz, de vosta cara
Mai que ma plaga m'es amara!
Co qu'aviam comengat, lo canestéu polit,
Fau donc, par¢is, que non s'acabe
E que la trena se derrabe!...
Pér quant a ieu, Mir¢lha, sabe
Qu'auridu de voste amor vogut lo veire emplit.

Mai tenétz-vos aqui!... Que vegue
Vosteis uelhs dog, e que ié begue
La vida enca 'n brison! Vos demande pas mai...
Vos demande.... se podiatz faire
Quauqua ren pér lo panieraire:
Ai alin mon paure vielh paire
Qu'es escrancat de l'atge, e mort per lo travalh. -

Mirelha se desconsolava...

Dau témps, ela pasmens lo lava,
E I'un de l'escarpida esfata lo velot,

D'autres léu landan vérs 1'Aupilha

Cercar lei boneis erborilhas.

Mai sus lo cop Jana-Maria:



— Au trauc dei Fadas, au Trauc dei Fadas portatz-lo!

Tan mai la plaga es dangeirosa,
Tan mai la masca es poderosa! —
Zo donc! au Trauc dei Fadas, a la comba d'Inférn,
Quatre lo portan... Dins lei penas
Que dei Baug¢ forman la cadena,
En un rode que l'alabrena
Tréva, e qu'en virolhant marcan lei capons fers,

Dei romanins entre lei matas,
A flor de roca, un trauc s'acapta.
Alin dedins, despuéi que lo sant Angelus,
En l'onor de la Vierge, pica
Lo bronze clar dei baselicas,
Alin dedins lei fada' anticas,
Pér tostémps, dau soléu an fugit lo trelutz.

Esperitons plen de misteri,
Entre la forma e la matéria
Erravan, au mitan d'un linde calabrun.
Dieu leis avia fach mieg terréstres
E femenins, come pér estre
L'ama vesibla dei campéestres
E pér dei promiers Ome amansir lo ferum.

Mai lei Fadetas — béus come ¢ran, —
Dei fius deis omes s'aflaméron;

E, lei folassa'! au-luoc d'enaurar lei mortaus
Veérs lei celésteis esplanadas,
Dei passions nostra' apassionadas,
A nosta fosca destinada,

Come d'auceus pipats, tomberon d'amondaut.

Dins la gorga estrechana e ruda
De la caforna sornaruda,
Lei portaires pasmens avian laissat Vincent
Se davalar de resquilheta.
Em' eu, dins l'escura dralheta
S'aventurét que Mirelheta,
Recomandant son ama a Dieu, camin fasént.

Au fons dau potz que lei carreja,
Dins una granda bauma freja
Se devineéron; e, soleta au béu mitan



E dins lei songe' ennivolidas,
Taven, la masca, agromelida,
Tenia 'na blesta de calida...

E trista que non sai tot en la regardant:

— Paure peu d'érba serviciable!
Lei gents te noman blat-dau-diable,
Remiutejava, e sias un dei sinhes de Dieu! -
Alor Mire¢lha la saluda;
E come entamena, esmoguda,
L'estigango de sa venguda,
La masca, séns levar la tésta: — Lo sabiau! -

E pu¢i sa voes atremolida
S'adreisset mai a la calida:
— Paura flor de la tepa! es tei fuelha' e tei gres
Que lei tropéus tot I'an rosigan;
E, pecaire! au mai te caucigan,
Au mai teis espigaus espigan,
E vestisses de verd tant 1'uba que I'adrech. -

Taven aqui faguét 'na pausa.
Dins un cruveu de cacalausa
Un lumenon cremava, e fasia rogejar
La paret moissa de la roca;
Sus la forquela d'una broca
I'avia 'na gralha, e toca a toca
Una galina blanca, em' un creveu penjat.

— Quau que fuguetz, diguet la masca
Subitament e come nasca,

E! que me'n chau? la Fe camina de plegons,
La Caritat porta lei plegas,
E non s'escartan de la rega...
Banastonier de Valabrega,

Te sentes fe? — Me sénte! — Enrega mon regon

Adralhada come una loba
Qu'emé sa co lei flancs se zoba,
Pér un trauc desparéis la masca. Estabosits,
Lo Valabregan e Mir¢lha
Apres ié van. Davant la vi¢lha,
S'entendia dins I'orra tubeia
Volastrejar la gralha, e la cluga clucir.

— Davalatz léu, qu'es deja 1'ora
De se cenchar de mandragora! —



E 1¢u, de rebalons, de tirassons, paréu
Que 1'un de 'autre non se branda,
Van a la voés que lei comanda.
En una bauma enca plus granda

Venia se relargar l'infernau gorgarcu.

— Vaqui! Taven i¢ faguet sinhe...
O planta santa de mon sénher
Nostradamus! brot d'or, baston de sant Jousep,
E verga masca de Moise!
Crida; e de I'érba que vos dise,
Crenhénta, coronét lei vises
Emé son capelet qu'a geinons ié pausct.

— Puéi s'auborant: Es l'ora, es 'ora
De se cenchar de mandragora! -
De la planta creissuda a I'ascla dau rocas
Cuelh tres gitelas: ne'n corona
Ela, lo drolle, la chatona....
— Avans totjorn! — E s'enforgona
Ardénta mai que mai, dins lei sornei traucas.

Emé de lume sus I'esquina
Pér enclarir enclarit 'escuresina,
Un vou d'escaravalhs ié camina davant.
— Jovent! a tot camin de gloria
I a son traves de purgatori...
An! coratge! dau Sabatori
Anam ara, ai! ai! ai! franquir leis espravants. —

N'avia pas 'nca barrat la boca,
Una aura forta lei remoca
E ié copa l'alen, subit: — Amorrem-nos!
Dei Foletons vaici lo tronfle! -
Come un gropas, de grela gonfle,
Sota lei crotas passa a ronfle
L'eissame vagabond, quilant, revolunos.

Passan; e de tressusor trempes,
Lei tres mortaus sénton sei tempes
Ventolar, bacelar de 1'ala dei Trevans,
Come un glag pelada e jalébra.
— Anatz plus luenh picar tenébras,
Taven cridét, banda manébra!
Issa, mata-blat! issa! 0 garatz-vos davant!



O! lei pudénts! leis esbrofaires!...
E dins lo bén que podeém faire,
Dire puéi que nos faugue emplegar tala gents!
Car, 0 de meme que lo métge
Sovent tira lo bon dau piéger,
Pér la vertut dei sortiléges
Forcam, nautres, lo mau a congreiar lo bén;

Car siam lei mascas. E non i a causa
Qu'a nosta vista réste clausa.

E monte lo comun v¢i una peira, un foit,
Una malandra, una condorsa,
I¢ destriam, nautres, una forga
Que dins sa rusca se bidorsa,

Come sota la raca un vin noveéu que bolh,

Trauca la tina: la bevénta

Ne'n gisclara tota bolhénta;
Destosca, se tu pos, la clau de Salamon!

Parla a la p¢ira dins sa lenga,

E la montanha, a ton arenga,

E sémpre descendidn dins lei caunas dau mont.

Una pichota voés, malina

Come un quilet de cardelina,
Alor ié fai: Oi! 0i! la comaire Taven!

Vira lo torn ma tanta Jana,

Vira lo torn, e pu¢i debana,

La nuech, lo jorn, son fiu de lana,
E créi fielar de lana, e fiela que de fen!

E zo! ma grand! que lo torn vire!
—Em' aquo 'n 1'ér, vague de rire,
Tot come quand endilha un poutre desmamat.
— De qu'es aquela voes parlanta
Que quora ritz e quora canta?
Vengueét Mir¢lha tremolanta....
— Oi! 0i! en repetant son rire acostumat,

Fagucét la voes enfantolida,
Quau es aquela tan polida?
Al laissa, morranchon, qu'aubore ton fichu....
Laissa qu'aubore.... Es d'avelanas
Que i a dessota, 0 de miougranas? -
E la paureta bastidana:



— A1! anava cridar. Taven ié fai léu: Chut!

Agues pas paur! aqud's un glari
Bon que pér faire de contraris.
Es aqueu foligaud d'Esperit-Fantastic:
Quand dins sei bonas se devina,
Te vai escobar ta cosina,
Triplar leis uous de tei galinas,
Empurar lo gaveu e virar ton rostit.

Mai, que ié prengue un refoleri,

Pos dire adieu!... Que treboléri!
Dins ton ola, i¢ larga un quarteiron de sau;

Empacha que ton fuoc s'alume;

Te vas cochar? bofa ton lume;

Vos anar ai véspra' a Sant Trefume?
T'escond 0 te passis teis ajusts dimenjaus.

—Te! te!... Viclh croc, gibla tei ponchas!
L'auseétz, la carré¢la mau voncha,

Lo leveénti léu-léu ié respond. O carcan,
La nuech, quand dormon lei chatonas,
Tire plan-plan sa cubertona;
Leis espinche, nusa' e redonas,

E que, folas de paur, s'amatan en pregant.

Vese sei dos cocoreletas

Que van ¢ venon, tremoletas;
Vese... E I'Esperiton se'n anava ailalin

Emé son rire... Sot lei baumas,

Lei mascarids fagueéron chauma;

E dins leis ombra' e la calauma
Entendian degotar sus lo sou cristalin,

Degotar lo trespir dei voutas,
E rén qu'aquo, de vouta en vouta.
E vaici, peravau dins la vasta negror,
Vaici qu'una grand forma blanca,
Qu'¢ra assetada sus 'na estanca,
S'auborét drecha, un brag sus 'anca.
Vinceént, come un cairon, aplantat de terror,

E s'aqui meme posquésse estre
Un degolou, de 'escaufestre
Mir¢lha tot d'un vanc se ié trasia. — Que vos,



Taven cridet, long escamandre,

Pér que ta testa se balandre

Come un pibol?... Mei calandres,
Faguét puei au paréu qu'a la mort dins leis 0s,

Coneissetz pas la Bugadiera?
Sus Mont Ventor (qu'es sa cadiera)
Quand la veson, d'en-bas, pér un long nivol blanc
Lei gents la prenon; mai, O pastres,
Leu! 1éu! que voste aver s'encastre!
La Bugadiera de malastre
Acampa a son entorn lei nivols barrutlant;

E quand n'i a pron per la bugada,
Sus lo molon, revertegada

E 'mé furor, bacéla e rebacéla: a brocs,
Ne'n tors la raissa emé la flama,
E, sus la mar que monta e brama,
A la gardia de Nosta-Dama

Lei marins pallinds recomandan sa pro!

E lo boier devers l'estable
Cocha... Un caganh espaventable
I¢ tanca tornarmai la paraula ente dénts:
E de miaular de catamiaulas,
E de brandaments de cadaula,
E de piu-pius e de paraulas
A mitat dicha', e'n quau lo diable sol enténd

Gin! gin! pon-pon!... Quau es que pica
Sus de pairolas fantasticas?...

E d'estrag, e de rire', emé d'esquichaments
Come de femna' abasimadas
Dins lo moment de sei ramadas;
Puei de badalhs, pu¢i de bramadas,

E zo! lo romadam e lei gingolaments!

— Porgétz la man, que vos arrape!
E donatz suenh que non s'escape
La corona de masc que vos cencha lo front!
E dins sei cambas aqui s'encofa
Come una porcada qu'esbrofa:
Un quila, un japa, un rena, un bofa.
Sota un lingou de néu quand la natura drom,

Pér una nuech ventosa e clara,
Quand lei cagaires de fanfara



Espoussan lei romias tot de long dei valats,
Ansin passerons e machotas,
Destressonat dins sa liechota
E 'spavordits, parton a flota,

E 'mé 'n bruch d'auriflant s'emborsan au ficlat;

Mai alor l'esconjurarela:
— Ai, mauvivéntei sautar¢las!
Arri!...malavalisca a vautrei!...passatz-me!
E cossaiant la chorma impura
Emé son dralh, dins la sornura
Trasia de ciucles, de figuras,
De raias luminosa' e color de vermet.

— Entraucatz-vos dins vostei bornas,
O maufatans!... Quau vos destorna?

Ai dardalhons de fudc que ponhon vostei carns,
Sentetz donc pas que sus 1'Aupilha
Lo soléu ros encara brilha?
Pendolatz-vos ai rocassilhas!

Pér lei ratapenadas es encara trop clar...

E de tot caire patusclavan,
E lei bruchs pauc a pauc molavan.
— Fau vos dire, au par¢u diguet Taven alor,
Que dei Trevans aig0's la cauna,
Tant que, sus leis estoblas jaunas,
Lo jorn laissa tombar sa mauna;
Mai una fes que l'ombra estend son drap de mort,

Aica quand la Vielha encanhada
Manda a Febrier sa reguinhada,
Dins lei gleisas desértas e clavada' a tres torns,
Anessiatz pas, femnas tardieras
Lo front pendént sus 'na cadiera,
Restar 'ndormidas!... A la sorniera,
Porriatz veire lei bards s'aigrejar tot autorn,

E s'atubar lei lumenaris,
E, cordurats dins lo susari,
Lei morts, un ara, un puei, s'anar metre a geinons;
Un capelan, palle come élei,
Dire la Messa e I'Evangeli;
E lei campanas, d'esper élei
A brand, plorar de clars emé de long planhons!



Parlatz, parlatz-ne'n ai beuloli:
Dins lei gleisas, per beure 1'0li
Dei lampas, quand, 1'ivérn, davalan dei cloquiers,
Demandatz-ié se vos mentisse,
E se lo clerc que serv 'oufice,
Que met lo vin dins lo calice,
N'es pas solet d'en vida a la ceremonid!

Aica quand la Vielha encanhada

Manda a Febrier sa reguinhada,
Pastre, se non volétz, espelofits de paur,

Restar sét an, lei cambas regdas,

Enclaus aqui 'mé vostei fedas,

Rintratz pusléu dins vostei cledas,
Pastres! lo Trauc dei Fadas a bandit tot son vou!

E dins la Crau, de quatre cambas
O de volada, se ié ramba
Tot ¢o qu'a fach lo pache; e pér lei dralhous torts,
Lei Matagons de Varigola
E lei Mascs de Fanfarigola
Van venir dins lei ferigolas,
En farandolejant, beure a la tassa d'or.

Veétz! come dangan lei garrigas!

En frenissént de I'emboriga,
Deja la Garamauda espéra lo Gripet...

Ui! la panturla endemoniada!

Gripet, morde la caronhada

E 'stripa-la de grafinhadas!...
Despar¢isson.... Vétz mai, que fan orre e tripet!

Aquela, ailavau, que patuscla
Térra-boirons dins lei lachusclas,

Come un laire de nuech que fuge en s'amorrant,
Es la Bambarocha morruda!
Entre seis arpas longarudas

Emporta d'enfantons, totei nus e plorants....

Alilas, vesétz la Chauchaviclha?
Pér lo canon dei chaminéias,
Davala d'a catons sus 1'estomac relént
De l'endormit que se revessa;
Muda, se i' agrova; l'oupréssa
Come una torre, € 1' entraveéssa
De songes que fan afre e de pantais dolénts.



Ausetz desgonfonar lei portas?
Leis Escarinches son pér orta,
Pér orta lo Marmau, lo Barban... Dins I'ermas
Fan nébla; enjusqua dei Cevenas,
Emé sei véntres d'alabrena,
Lei Dracs s'acampan a dotzenas,
E 'n passant, pataflou! desteulisson lei mas.

Que tarabast!... O Luna, 6 Luna,
Que maupassatge t'encantuna,
Pér davalar, tan roja e larga, sus lei Baug?...
Avisa-te dau chin que japa,
O Luna fola! Se t'arrapa,
T'engolara come una papa,
Car lo chin que t'aluca es lo Chin de Cambau!

Mai quau ansin branda leis euses?...
Al! son trossats come de feuses;

E dei fuocs de Sant-Eume, a sauts, a vertolhons,
Bombis la flamada gancherla;
E d'estrepadas, e 'n bruch d'esquerlas
Estrementis la Crau esterla...

Lo galop enrabiat dau Baron Castilhon!

Rauca, desalenada, estenca,
S'éra arrestada la Baucenca.
Mai subran: Tapatz-vos, faguet 'mé lo faudau,
Tapatz 'aurilha e lei parpélas,
Que I'Anheu negre nos apela!
— Quau?... aquel anhelon que béla?
Diguét Vincent. Mai ela: Aurilha sorda, e dau!

Malur, aici, pér quau trabuca!

Mai que lo Pas de la Sambuca
Dangeiros es lo pas dau negre Banarut.

Come ara venétz de 'enténdre,

A 'n tetar-dog, un belar téndre

Que vos atiran a descéndre.
Ai Crestians imprudeénts que se viran au bruch,

Fai lusir I'emperi d'Erode

L'or de Judas, e ditz lo rode
Monta la Cabra d'or fuguet dei Sarrasins

Aclapada. Fin que degolan

Mouson la Cabra tant que volon;

Mai a I'angonia quand rangolan,



Fagan puei demandar lo sacrament divin:

L'anotge negre ié resposta
Em' una rosta sus lei costas!
E pasmens, e pasmens ai témps que siam, mau témps
Escossurats de tota deca,
Quant n'i a d'ama' alucrida' e secas,
Ai! las! que mordon a sa leca,
E qu'a la Cabra d'or fan tubar son encéns!

Aqui lo cant de la galina
Tres cops fendeét la nivolina.
— Dins la tregenca bauma, a la perfin, enfants,
Siam arribats! diguét la viclha.
Lo panieraire emé Mir¢lha,
Sota una granda chamineia,
Veguéron sét cats negre', au fogau se caufant.

Veguéron, entre lei sét mascles,
Una ola de férre au cremascle;
Vegueron dos colobre' en forma de tison,
Que racavan a plen de gola
Dos flama bluia au quiu de 1'ola.
— Pér cosinar vosta borrola,
Vos servétz d'aqueu bosc, ma grand? — Oc mon gargon!

Brutla, aquo, mieus que gens de busca:
Es de soquilhons de lambrusca. -

Mai, en cabecejant, Vincént: De soquilhons,
De soquilhons, lo voletz dire...
Mai fasem léu, qu'es pas de rire. -
Una grand taula de porfire,

Au céntre, espandissia son large virolhon.

A procession e blanquinélas,
Mila colonnas, clarinélas
Come lei jaleirons que pénjan dei cuberts,
D'aqui parton, per anar correr
Sota lei racinas dei rores
E la fondamenta dei morres,
Immensei galaria que lei Fadas an dubert;

Porge majestuds, qu'amaga
Una lusor neblosa e vaga;
Meravilh6s embolh de témple, de palais,



De peristil, de laberinta,
Come ne'n talhéron ansinta
Ni Babilona ni Corinta,
E qu'un alen de Fada esvalis, quand ié plai.

Aqui lei Fadas varalhejan:
Come de rai que trantralhejan,
Emé lei chivaliers qu'enfaderon antan
Contuanian la vida amorosa,
Dins leis andanas solombrosas
D'aquela tranquilla chartrosa...
Mai chut! patz ai paréus dins I'ombra s'acaptant!

L'encantarela, deja leésta,
Quora dreissava sus la tésta,
Quora devers lo sou baissava sei brag nus.
Sus la grand taula de porfire,
Come Lauréng lo sant martire,
Era cochat sénsa rén dire
Vincent lo panieraire, emé sa plaga au bust.

Ferona, creisseguda en talha
Pér 'esperit que la travalha

E d'un vént profetic i¢ gonfla lo galet,
Taven, dins I'ola que revoira
A grosseis ondas bolidoiras,
Planta subran 'escumadoira.

A son entorn lei cats fasian lo rodelet.

Venerabla, emé la menéstra,

La masca, de la man senéstra
Esbolhénta a Vinceént son pitre descaptat;

E, leis uelhs fisses, n'esconjura

La dolorosa ponhedura

En remomiant a voés escura:
Crist es nat! Crist es mort! Crist es ressuscitat!

Crist ressuscitara!....Mestressa
Come ai forests la grand tigressa
Qu'alonga, apres la caca, un cop d'arpa au flanc ros
De sa tremolanta victima,
Sus la fruchaia que trelima
Ansin la masca alor emprima
Tres fes emé I'artéu lo sinhe de la crotz.

E de sa boca, a tota zuerta,
La paraula desbonda, e tucrta



Ai portaus nivolos de I'endevenidor:
Oc ressuscitara! Lo crese!
De la cola entre lei romeses
E lei frejaus, alin lo vese
Que monta, emé son front que sauna a gros degot!

E dins lei romias e dins lei clapas
Monta solet; sa crotz l'aclapa...
Monte es, per 'eissugar, Veronica?... Monte es
Aqueu brave ome de Cirena,
Pér l'auborar, se 'n cOp s'arrena?
Emé son peu que se destrena,
Lei Marias planhénta' onte son?...I' a pas res!

E dins I'ombrum e la terrilha,
Avau, richessa e mai paurilha

Lo regardan que monta, e dison: — Monte vai,
Emé sa fusta sus l'espatla,
Aqueu, amont, que s€mpre escala? -
Sang de Cain, ama carnala,

Dau portaire de Crotz n'an de pietat, pas mai

Que se vesidn dins lo campestre
Un chin acairat pér son mestre!...
Al raga de Jusious, que mordes en furor
La man que t'abaris, e, torsa,
Lipes aquela que t'endorsa,
Dins la mesola de ton orsa
(Lo v0s?) davalaran lei frejolums d'orror!

E ¢0 qu'es peira vendra poussa...
E de l'espiga de la douca
Vai esfraiar ta fam lo mascarum amar...
O! que de langa"! O! que de sabres!
Sus quéntei molas de cadabres
Vese bombir l'aiga dei vabres!...
Pacificas teis ersa, 0 tempestosa mar!...

Ai! de Peire la barca antica
Ais asprei roca monte pica
S'es esclapada!...Oi-ve! lo méstre pescador
A dominat I'onda rebéla;
Dins una barca nova e bela
Ganha lo Rose, e rebombéla
Emé la crotz de Dieu plantada au trepador!



O divin arc-de-seda! imménsa,
Etérna e sublima cleménga!

Vese una térra nova, un soléu que fai gaug,
D'oulivar¢la' en farandola
Davant la frucha que pendola,
E sus lei garbas de paumola

Lei meissoniers jasent que tetan lo barrau.

E, desneblat per tan d'exemples,
Dieu es adorat dins son temple... —
E la masca dei Baug, aquo dich, 'mé lo det
Ai dos enfant mostra una dralha
Qu'un fiu de jorn au bot i€ raia,
Menut, menut... Parton en aia,
E la gaunha aferada, e corbant lo cotet.

De sota térra, au Trauc de Corda
Lo béu paréu enfin aborda:
Remontan au sol¢u... Acaptant lo rocas
Emé sei roina' e son vielhonge,
Mont-Major, I'abadid dei monges,
I' aparéis come dins un songe.
Se fan una bragada, e ganhan lo joncas.



Cant seten

Lei vielhs

Lo vi¢lh panieraire emé son fiu, assetats davant lo lindau de sa boria trenan una canestéla. — Lo
ribeirés dau Rose. — Vincent ditz a son paire d'anar demandar Mir¢lha en mariatge. — Refus e
remostranca dau vielh. — Vinceneta, sorre de Vincent pér ajudar son fraire a tocar Meéste
Ambroi, conta l'istoria de Sivestre emé d'Alix. — Parténca de Meéste Ambroi per Lo Mas dei
Falabregas. — L'arribada e lo gostar dei meissoniers. — Méste Ramond. — Lo labor. — Recit
d'Ambrosi, responsa de Ramond. — La taula de Calénda. — Mir¢lha declara son amor pér lo
fiu dau panieraire. — Amaliciada, emprecacion e refus dei parénts. — Endinhacion de Méste
Ambroi. — Napoleon e lei grandei guerras. — Encanhament de Méste Ramond. — Lo soudard
laboraire. — Farandola dei meissoniers a l'entorn dau fuoc de Sant Jan.

Vos dise, paire, e vos redise
Que ne'n siqu fou!... Cresétz que rise?
En fissant Méste Ambroi emé d'uelhs trebolats.
Fasia Vinceént a son viclh paire.
Lo mistrau, poderds corbaire
Deis autei pibols dau terraire,
A la voes dau jovent apondid son orlar.

Davant son cabanon dau Rose,
Large come un cruveu de nose,
Lo vi¢lh, sus un toc d'aubre, ¢ra assetat au calanc.
E desruscava de redortas;
Lo joine, agrovat sus la porta,
Entre sei mans adrecha' e fortas
Plegava en canestela' aquélei vergans blancs.

Lo Rose, emmaliciat per 1'aura,
Fasia, come un tropéu de tauras,
Correr seis érsas trebla a la mar; mai aici,
Entre lei toscas d'amarina
Que fasian cala e mai ombrina,
Una muelha d'aiga azurina,
— Luenh deis ondas, plan-plan venia s'emperesir.

De vibres, long de la lauseta,
Rosigavan de la sauseta

La rusca amara; alin, a traves lo cristau
De la calama continuia,
Aperceviatz lei branei luias
Barrutlar dins lei fonzors bluias,



A la pesca dei péis, dei béu peis argentaus.

Au long balang dau vént brecaire,
Aqui de long lei debassaires
Avian penjat sei nis; e sei nis blanquineus,
Teissuts, come una mola rauba,
Emé lo cotonet qu'ais aubas
L'aucéu, quand son floridas, rauba,
Bolegavan ai brot de vérna em' ai canéus.

Rossa come una tortilhada,
Una chata escarrabilhada,
D'un large capairon espandissia lei plecs,
Trempe d'aiga, sus 'na figuiera
Lei bestiari de la ribiera,
Nimai lei piegre dei brotieras,
N'avian pas mai de paur que dei joncs tremolets.

Pecaire! ¢ra la chatoneta
de Méste Ambrosi, Vinceneta.
Seis aurilha, degun 1' avia 'ncara traucat,
Avia d'uelhs blus come d'agrenas,
Emé lo sen bodenfle a pena;
Espinosa flor de tapena
Que lo Rose amoros amava d'esposcar.

Emé¢ sa rufa barba blanca
Que i¢ tombava enjusqu'ais ancas,
Meéste Ambroi a son fiu respondet: Bartaveu,
De tot segur lo déves ¢stre,
Car de ta boca sids plus méstre!
— Pér que l'ase se descabestre,
Paire, fau que lo prat fugue rudament béu!

Mai en que sérv que tant vos parle?
Sabétz come éi!... S'anava en Arle,

Lei filhas de son témps s'escondrian en plorant,
Car apres ela an rot lo motle...
Que respondretz a voste drolle,
Quand saubretz que m'a dich: Te vole!

— Richessa e pauretat, folas, te respondran.

— Paire, partetz de Valabrega,
Anatz au Mas dei Falabregas,
E léu-leu! a sei geénts racontatz tot come es!



Digatz-i¢ que 1'0m déu se'n chaure

Se I'0me ¢i brave e non s'¢i paure;

Digatz-i¢ que sabe reclaure,
Desmaiencar lei vinhas e laborar lei gres.

Digatz-i¢ mai que sei sicis cobles,
Sot mon govern, cavaran doble;
Digatz-i¢ que sidu ome a respectar lei vielhs;
Digatz-i¢ que, se nos separan,
Pér totjorn nostei cors se barran,
E, tant ieu qu'ela, nos entarran!...
— Al faguét Meste Ambroi, sids joine, aqui se vei.

Aquo's I'uou de la pola blanca!
Aquo's lo lucre sus la branca!
Aurids gaug de l'aver; 'm' aquo lo sonaras,
[é prometratz la papa au sucre,
Gingolaras fin qu'au sepucre...
Jamai veiras venir lo lucre
Se pausar sus ton det, car non sias qu'un pauras.

— Mai d'éstre paure es donc la pesta
Vincent en grafinhant sa tésta
Cridet. — Mai lo bon Dieu qu'a fach de causa' ansin,
Lo bon Dieu que me veén esclaure
Dau solet bén que me restaure,
Es-ti juste?... Perqué siam paures?
Perqué, dau vinharés embalat de rasims,

Leis uns cuelhon tota la frucha,
E d'autres an que la raca eissucha?
Mai Ambroi tot d'un témps augant lo brag en I'ér
— Trena, vai, trena tei pivelas,
E leéva aquo de ta cervela!
Desempuéi quora la gavéla
Repren lo meissonier?... Lo lombrin 0 la seérp.

Adonc pou dire a Dieu: Pairastre,
Que non de ieu fasids un astre?
Perqué, dira lo buou, m'as pas creat boier?
A-n-eu lo gran, a ieu la palha!...
Mai non, mon fiu: marrida o gaia,
Totei, somés, ténon sa dralha...
Lei cinc dets de la man son pas tdtei pariers!

Lo meéstre t'a fach lagramusa?
Tén-te siau dins ton ascla nusa,



Beu ton rai de soléu e fai ton gramaci.
— Mai, vos ai pas dich que 'adore
Mai que mon Dieu, mai que ma sorre?
Me la fau, paire, 0 senon more!...

E come pér luenh d'eu bandir 'aspre socit,

De long dau flume que ronflava,
Eu en corrent se desgonflava.
Vinceneta, la sorre, en plorant alor vén,
E ié fai au vielh panieraire:
Avans de maucorar mon fraire,
Ausetz-me, pair! I a 'n laboraire,
Au mas onte serviau, qu'éra amoros tanben:

L'éra de la filha dau méstre,
Alix; eu, i¢ disian Sivestre.
Au travalh (tan I'amor l'avia fach coratjos!)
Era un lop! en tota obra abile,
Abaros, matinier, docile..
Lei mestre', anatz, dormian tranquille.
Un matin...— regardatz, paire, s'es pas fachos!

Un matin, la molher dau meéstre
Entendeguet parlar Sivéstre:
Contava d'escondons son amor an Alix.
A dinnar, quand leis Omes intréron
E qu'a la taula se viréron,
Leis uelhs dau mestre s'empuréron!
— Traite! ditz, t& ton compte, e passa que t'ai vist!

Lo bon rafi partiguet. Nautres
S'espinchaviam deis un ais autres,
Maucontent e 'spantat de lo veéire embandit
Tres setmanas, dins lei rompidas,
Lo vegueriam coérrer borrida
Ais alentorns de la bastida,
Tot desvariat, morne, avalat, mau vestit;

Quora estendut, quora a grand corsa
La nuech, I'entendiam come una orsa
Orlar sota lei trilhas en apelant Alix!...
Mai un jorn, puéi, un fudc venjaire
Que flamejava ai quatre caires
Consumet la palhiera, 0 paire,
E dau potz lo trelhau daveret 'n negadis!



Aqui s'auboret Méste Ambrosi:
— Enfant pichot, diguét renosi,
Pichota pena; grand, grand pena. — E monta d'aut
Carga seis autei garramachas
Qu'eu meme autres témps s'era fachas,
Sei bons soliers garnits de tachas,
Sa grand boneta roja, e camina a la Crau.

Eriam au temps que lei terradas
An sei recordas amaduradas:
Era, vos trovaretz, la vuelha de Sant Jan.
Dins lei dralhous, long dei baranhas,
Deja, per nombrosei companhas,
Lei pretzfachiers de la montanha
Venian, bruns e poussos, meissonar nostei champ;

E lei volame' en bandoliera,
Dins lei badocas de figuiera;
Ensoucats dos per dos; chasca souca adusént
Sa ligarela. Una flaveta,
Un tamborin flocat de vetas
Acompanhavan lei carretas,
Onte, las dau camin, lei vi¢lhs éran jasents.

E 'n ribejant 1ong dei toselas
Que, sot lo veént que lei bacela,
Ondejan a grands érsa: O mon Dieu! lei béu blats
Quéntei blats druds! fasian en tropa.
Aquo sara de bela copal
Veétz! come l'aura leis estropa,
E pereu come en 1'ér son l¢éu mai regiblats!

Vaici qu'Ambroi s'ajonhet 'm' élei:
— Son totei preste' come aquélet,
Vostei blats provencaus, mon sénher? — fai subran
Un dei jovents. — I a lei blats roges
Que son encara darrierotges;
Mai, en durant lo témps auroge.
Veiretz que lei volame' a 1'0bra mancaran!

Remarqueriatz lei tres cand¢las,

Pér Nové? semblavan d'estelas:
Rapelatz-vos, enfants, que i' aura graneson
Pér benuranga! — Dieu vos ause,

E dins voste orri la repause,
Bon sénher-grand! -Entre lei sauses,



Emé lo boscatier leis 0mes de meisson,

Entanterin que s'avangavan,
Bonament ansin devisavan.
E s'atrova qu'au Mas dei grands Falabreguiers
Pereu venian lei meissonaires.
Meste Ramond, en permenaire,
Dau mistralas desengranaire
Venia veire pasmens ¢o que lo blat disia.

E de 'espigada planura
Eu travessava la jaunura,
D'aura en aura a grand pas; e lei blats rossinéus
— Méstre, murmuravan, es l'ora!
Vétz come l'aura nos amorra,
E nos estralha, e nos desflora...
Botatz a vostei dets lei dedaus de canéu!

D'autre' ié venidn: Lei fornigas
Deja nos montan ais espigas;

Tot escas plen de calh, nos derraban lo gran...
Vénon pas 'ncara lei gorbilhas? —
Aperalin dins leis aubrilhas
Lo majorau viret lei cilhas,

E son uelhs peralin lei descuerbe subran.

Entre paréisser, tot 1'eissame
Desforreléron lei volames,
E dins I'ér au soléu lei fasian trelusir,
E lei brandavan sus la tésta,
Pér saludar 'mé faire fésta.
Mai a la tropelada agresta
Dau pus luenh que Ramond posquét se faire ausir:

— Benvenguts siatz, tota la banda!
I¢ cridet; lo bon Dieu vos manda.
E léu de ligarela' aguet 'n brande nombros
A son entorn: — O noste méstre,
Tocatz un pauc la man! Benestre
Posque emé vos longamai estre!
N'i aura de garba' a l'iera, aquest an, santa Crotz

— Non fau jutjar tot pér la mina,
Mei beus amics! Quand pér I'eimina
Aura passat l'airou, alor de ¢o que tén



Saubrem lo just. S'¢i vist d'annadas
Que prometian una granada
A fair d'un vint pér eiminada,
E puéi fasian d'un tres!... Mai fau ¢stre conténts! -

E 'mé la facia risoleta,
Tocava en totei la paleta;
Amistadosament parlava a Méste Ambroi,
E tot béu just prenian la I¢ia
De la bastida, que: — Mirelha!
Garnisse léu la cicoréia,
E vai tirar de vin, cridava, tron-de-goi!

Leu aquesta, a plénei faudadas,
Veget sus taula la gostada;
Ramond, lo béu promier, se i' asséta an un bot
E totei fan come eu. En brisa
Lo pan crostds deja se frisa
Sota la deént que I'enfrenisa
Enterin que lei mans pescan ai barbabocs.

La taula fasia gaug, lavada
Come una fuelha de civada;
Lo cachat redolént, I'alhet que fai tubar,
Lei merinjana' a la grasilha,
Lei pebrons, cosenta mangilha,
Lei blondei ceba', a la rapilha
Dessus lei vesiatz correr, a bél ¢ime escampats

Meéstre a la taula come au foire,
Ramond, qu'avia contra eu lo doire,
De temps en temps 'augava, e: Dau! chorlem un cop!
Quand i a de peira' dins leis érmes,
Pér que la dalha se referme,
Ne'n fau banhar lo talh, e férme!
E leis ome', a de réng, aparavan lo got.

— Banhem lo talh!—E dau grand inde
Lo vin raiava, roge e linde,

Ais asprei gargasson dei gorbilhaires.
— Pue¢i, Venguet Ramond a la taulada,
Se 'n cop la fam ¢i sadolada,
E lei forgas reviscoladas,

Pér bén acomencar segon l'usatge vielh,

Copatz, dins lei boscs de rebronda,
Chacun voste balaus de bronda;



Qu'en laupia lei balaus s'amolonan. Mei fius,
Quand l'auta laupia sara lesta,
De véspre, complirem lo résta,
Car de sant Jan anuech 's la fésta,

Sant Jan lo meissonier, sant Jan 1'amic de Dieu!

Ansin lo mestre lei comanda
Dedins la sciéncia nobla e granda
Que fau pér menar 'n beén, que fau pér comandar,
Que fau pér faire espelir, sota
La tressusor que i¢ degota,
L'espigau blond ai négrei motas,
De ne'n saupre come eu res podia se vantar!

Sa vida era paciénta e sobra.
Es verai que sei longueis obras,
Emé lo pes deis ans, 1'avian un pauc giblat;
Mai au temps deis iera', a la cara
Soveéntei fes dei joines miarros,
Fiér e galoi, portava encara
Sus la pauma dei mans dos plens sestiers de blat

Coneissia l'aflat de la luna,
Quora es bona, quora importuna,
Quora buta la saba e quora I'entussis;
E quand fai roda, e quand es palla,
E quand es blanca vo porpala,
Sabia lo témps que ne'n davala.
Pér eu leis aucelons, lo pan que se mousis:

E lei jorns negre de la Vaca,
Pér eu lei neblas qu'Avost raca.
E lei contrasoléus, e 1'auba de Sant-Clar,
Dei quarantenas gabinosas,
E dei secaressas roinosas,
Dei pontannadas plovinosas,
E pereu dei bons ans éran lei sinhes clars.

Dins una térra laboriva,
Quand la factura es temporiva,
Ai de fes agut vist, atalada au cotrier,
Sieis bestias grassa' e nervilhosas;
Era una vista mervilhosa!
La térra, bleta e silenciosa,
Plan-plan devans la reia au soléu se durbia,



E lei si¢is muolas, béla' e sanas,

Seguian de longa la versana;
Semblavan, en tirant, compréner per de qué

Fau que la térra se labore:

Seéns caminar trop plan, ni correr,

Deveérs lo sou baissant lo morre,
Atentiva', e lo cou tiblant come un arquet

Lo fin boier, I'uelh sus la rega,
E la cancon entre lei bregas,
I' anava a pas tranquille, en tenént solament
L'esteva drecha. Ansin anava
Lo tenement que semenava
Meste Ramond, e que menava,
Ufanos, come un réi dins son goveérnament;

Deja pasmens levant la facia,
Lo majorau disid lei gracias
E sinhava son front; e dei travalhadors
L'escarrada partid, galoia,
Pér alestir lo fudc de joia.
D'nei van acampar de boia,
D'autres, dei pins negras tombar lo ramador.

Mai lei dos viélhs réstan a taula,
E Méste Ambroi pren la paraula:
— Véne, ieu, 0 Ramond, vos demandar conséu
M'arriba un arsi qu'avans 1'ora
Me condurra monte se plora;
Car non vese come ni quora
D'aqueu nos de malur podrai trovar lo scu!

Sabétz qu'ai un drolle: jusqu'ara,
D'una sagessa mai que rara
M'avid donat lei prova', e tostémps. Auriau tort
Se venidu dire lo contrari.
Mai tota péira a sei gavarris,
Leis anhéus meme an sei catarris,
E I'onda la plus traita es aquela que dorm.

Sabétz qu'a fach, lo sonja-festa?
S'es anat metre per la tésta

Una chata qu'a vist, de riche mainatgier...
E la vou, e la vou lo néci!
E tan violént ¢i son desféci,
E son amor de tala especia



Que m'a fach paur! En van i’ ai mostrat sa folia,

En van i' ai dich qu'en aquest monde
Richessa créis, paurilha fonde...

— Corretz dire a sei gents que la vole a tot pretz,
A respondut; que fau se'n chaure
Se I'0me es brave e non s'es paure;
Digatz-i¢ que sabe reclaure,

Desmaiencar lei vinhas e laborar lei gres.

Digatz-i¢ mai que sei sicis cobles
Sot mon govern cavaran doble;
Digatz-i¢ que sidu ome a respectar lei vielhs;
Digatz-i¢ que, se nos separan,
Pér totjorn nostei cors se barran,
E, tant ieu qu'ela, nos entarran!
Ara donc, 6 Ramond, que vesétz, ¢o que n'éi,

Digatz-me s'emé mei ropilhas
Anarai demandar la filha,
O bén se laissarai morir mon drolle... — Pou!
Ramond i¢ fai, non larguetz vela
Sus un tau veént. Eu nimai ela,
Botatz, moriran pas d'aquela!
Es ieu que vos lo dise, Ambroi, n'aguetz pas paur.

Mon dme, en voste luoc e placa,

Fariau pas tant de camba lassa:
Acomenga, pichot, de gardar ton repaus.

I¢ vendriau sénsa mistéri,

Que s'a la fin tei refoléris,

Ve! fan esmoure lo temperi,
Sarnipabieune! ve! t'endéutrine em' un pau!

Alor Ambroi: — Quand 1'ase brama,

I' anetz donc plus traire de rama:
Arrapatz un barron, e 'm' aquo 'nsucatz-lo! —

E Ramond: — Un paire es un paire;

Sei volontats dévon se faire;

Tropéu que mena son gardaire
Crussis, a témps 0 tard, dins la gorja dau lop.

Qu'a son paire un fiu reguinhésse,
De noste temps, a! Dieu gardesse!
L'auria tuat, benléu!... Lei familhas, tanbén.



Lei vesiam forta', unidas, sanas,
E resisténta' a la chavana
Come un brancatge de platana!
Avian pron sei garrolha', — aquota, lo sabém.

Mai quand lo vespre de Calenda,

Sota son estelada ténda,
Acampava lo reire e sa generacion,

Davant la taula benesida,

Davant la taula onte presida,

Lo reire, de sa man fronzida,
Negava tot aquo dins sa benediccion!

Mai, afebrida e blavinéla,
L'enamorada pichon¢la
Vén alor a son paire: — Adonc me tuaretz,
O paire! Es ieu que Vincént ama,
E davant Dieu e Nosta Dama,
Res autre qu'eu n'aura mon amal...
Un silénci mortau lei prenguét totei tres.

Jana-Maria es la promiera
Que s'auborét de la cadiera:
— Ma filha! la reson que vénes d'alargar,
I¢ fai ansin 'mé lei mans jonchas,
Es una escorna que nos concha,
Es una espina d'aiguesponcha
Que nos a per longtémps nostei cors trafigats!

As refusat lo pastre Alari,

Aqueu qu'avid mila bestiaris!
Refusat Veranet lo gardian; rebutat,

Pér tei manieras besuquetas,

Orrias, lo tan riche en vaquetas!

Em' aquo puei, em' un fresqueto,
Em' un gala-bon-témps te vas encocordar!

Beén! i' anaras de porta en porta,
Emé ton gus correr pér orta!

Sias tota tieuna, parte, aboumianidal...
Bon! Associa-te 'mé la Rocana,
Emé Belon la Robicanal!
Sus tres calhaus, emé la Cana,

Vai coire ta bolhaca, a la sosta d'un pont!

Meéste Ramond laissava dire;
Mai son uelhs, lusént come un cire,



Son uelhs parpelejava e gitava d'ulhaug
Sota seis ussa' espessa’ e blancas.
De sa coléra la restanca
Puei a la longa se desranca,
E I'onda a bolhs ferons s'esclafis dins lo riau:

— A reson, 0, ta maire! parte,
E que l'auritge luenh s'esvarte!...
Mai non. demoraras, veses?... Quand sabriau
De t'estacar 'mé leis enférris,
E de te metre ai narra' un férri,
Come se fai an un gimerri,
Veguesse ieu subran tombar lo fudc de Dieu!

De facharia morna e malauta,
Veguesse ieu fondre tei gautas,
Come la neu dei cola' a I'uscle dau soleu!
Mir¢lha! come aquela grasa
Dau fogueiron porta la brasa;
Come lo Rose, quand s'arrasa,
Fau que desbonde, e ve! come aqud's un caléu,

Rapela-te de ma paraula:
Lo veiras plus !... E de la taula
Em' un grand cop de ponh destrantralha I'amplor
Come l'aiganha sus lei beérlas,
Come un rasim que sei poperlas
Plovon a l'aura, pérla a pérla
Mir¢lha entanterin escampava sei plors.

— Quau m'a pas dich, malavalisca!
Repren lo vielh, bret de la bisca,
Ambroi, quau m'a pas dich que vos, vos, Méste Ambroi,
Aguetz, 'mé voste tantalori,
Entrepechat dins vosta boria
Aquel infame raubatori!...
L'endinhacion, aquest, 1'enaurét tot revoi.

— Malan de Dieu! cridét tot-d'una,
Se l'avém bassa, la fortuna,
Vuei aprenetz de ieu que portam lo cor aut!
Que sache encara, n'es pas vice
La pauretat, nimai brutice!
Ai quaranta an de bon service,
De service a I'armada, au son dei canons raucs!



Just manejave una partega,
Que sidu partit de Valabrega
Pér mossi de vaisseu. Emplanat sus la mar,
Sus la mar tempestosa 0 linda,
At vist I'empeéri de Melinda,
Emé Sufrén ai trevat I'Inda,
E, mai que la marina, agut de jorns amars!

Soudard pereu dei grandei guérras,
Al barrutlat tota la térra,
Em' aquel aut guerrier que monta dau Miegjorn,
E permenét sa man destruci
De I'Espanha a l'ermas dei Russis;
E come un aubre de perussias
Lo monde s'espoussava au bruch de sei tambors!

E dins l'orror deis arrambatges,
E dins I'angoissa dei naufratges,
Lei riche', pér aquo, n'an jamai fach ma part!
E ieu, enfant de la paurilha,
Ieu que n'avidu dins ma patria
Pas un terron a plantar reia,
Pér ela, quaranta ans, ai matrassat ma carn!

E cochaviam a la plovina,
E manjaviam que de canina!

E jalos de morir, corriam au chapladis,
Pér aparar lo nom de Franga...
Mai, d'aquo, res n'a remembrancga! —
En acabant sa remostranga,

Pér lo mas bandiguet sa jarga de cadis.

— Qu' anatz boscar veérs Mont-de-Vergue
Lo Sant-Pielon? — lo vi¢lh roergue
Rambalha come aico Méste Ambroi, — e mai ieu
Ai ausit 1'0rre tron dei bombas
Dei Tolonencs clafir la comba;
D'Arcolo ai vist lo pont que tomba
E lei sablas d'Egipta embugats de sang viu!

Mai, de retorn d'aquélei guerras,
A foire, a borjonar la teérra
Nos siam mes come d'ome', a se desmesolar
De p¢ e d'onglas! La jornada
Era avans l'auba entamenada,
E la luna dei vesprenadas



Nos a vists mai d'un coOp sus la trenca giblats!

Dison: La térra es abelana
Mai, come un aubre d'avelana,
En quau non la tabassa a grand cops, dona rén;
E comptavan, déstre a destre,
Lei motilhons d'aqueu benestre
Que mon travalh me n'a fach méstre,
Comptarian lei degots de mon front susarént

Santa Ana d'Apt! puéi fau rén dire!
Aurai adonc, come un satire,
Rusticat de contlinia, e manjat mei grapiers,
Pér qu'a l'ostau lo viure abonde,
Pér que de longa se i' aponde,
Pér me metre a I'onor dau monde,
Pue¢i donarai ma filha an un gus de palher!

Anatz-vos-en au tron de Dieune!
Garda ton chin, garde mon ciune. —
Tau fuguet dau pelot lo parlar rabastos.
E T'autre vi¢lh, s'augant de taula,
Prenguét sa jarga emé sa gaula,
E n'apondét que dos paraulas:
Adessiatz! Quauque jorn, non fuguetz regretos

E lo grand Dieu emé seis angels
Mene la barca e leis aranges!... —
E come se'n anava emé lo jorn falit,
Sota lo veént-terrau que brama,
Baneget dau molon de ramas
Una longa lenga de flama.
Au torn, lei meissoniers, de joia trefolits,

Emé sei testas fiera' e libras
Se revessant dins I'ér que vibra,
Totei, d'un meme saut picant la térra ensems,
Fasian deja la farandola.
La grand flamada, que gingola
Au revolum que la ventola,
Empurava a sei fronts de rebats trelusénts.

Lei belugas, a remolinadas,
Montan ai nivols, aferonadas.
Au crussiment dei troncs tombant dins lo brasas



Se mescla e ritz la musiqueta

Dau flaiitet, revertigueta

Come un sausin dins lei branquetas...
Sant Jan, la térra aprens trefolis, quand passatz!

La regalida petejava;
Lo tamborin vonvonejava,
Gréu e continuods, come lo chafaret
De la mar fonza, quand afloca
Pasiblament contra lei rocas.
Lei lamas fora dei badocas
E brandussada' en I'ér, lei dangaires morets,

Tres fes, a grandeis abrivadas,
Fan dins lei flamas la Bravada,

E tot en trepassant lo roge cremador,
D'un rést d'alhet trasian lei venas
Au recaliu; e, lei mans plenas
De trescalam e de verbena,

Que fasian benesir dins lo fudc purgador:

Sant Jan! Sant Jan! Sant Jan! cridavan.
Totei lei cola' esbrilhaudavan,

Come s'avia plougut d'estelas dins 'ombrum!
Enterin la ronflada fola
Emportava I'encens dei colas
Emé dei fuocs la rogeirola

— Vers lo Sant, emplanat dins lo blu calabrun.



Cant vuechen

La Crau

Desesperanga de Mir¢lha. — Atrenadura d'Arlatenca. — La chata, au mitan de la nuech,
fugis 'ostau pairau. — Vai au tombeu dei santei Marias, que son lei patronas de
Provénca, lei suplicar de tocar sei parénts. — Leis Ensinhes. — Tot en corrént a traves de
Crau, rescontra lei pastres de son paire. — La Crau, la guérra dei Gigants. — Lei rassadas,
lei pregadieus d'estobla, lei parpalhons avertisson Mir¢lha. — Mir¢lha, badanta de la set,
e ne'n podént plus de la caud, préga sant Gent, que veén a son secors. — Rescontre
d'Andrelon, lo cacalausier. — Eloge d'Arle. — Recit d'Andrelon: istoria dau Trauc de la
Capa, lei caucas, lei caucaire' aprefondits. — Mirelha cocha au tibanéu de la familha
d'Andrelon,

Quau tendra la forta liona
Quand, de retorn a son androna

Veéi plus son lioneéu? Orlanta sus lo cop,
Lougiera e prima de ventresca,
Sus lei montanhas barbarescas
Patuscla... Un cagaire moresco

Entre leis argelas i' emporta au grand galop.

Quau vos tendra, filha amorosa?..
Dins sa chambreta solombrosa
Monte la nuech que brilha esperlonga son rai.
Mirelha es dins son liech cochada
Que plora tota la nuechada,
Emé son front dins sa junchada
— Nosta Dama d'amor, digatz-me que farai!

O marrit sort que m'estransines
O paire dur que me chaupines
Se vesias de mon cor l'estra¢ e lo combor,
Aurids pietat de ta pichota!
Ieu qu'apelaves ta minhota,
Me corbes vuei sota la jota,
Come s'¢re un fedon atrinable au labor

A! perqué non la mar s'envérsa,
E dins la Crau larga seis ersas!
Gaia, veiridu prefondre aqueu beén au soléu.
Sola encausa de mei lagremas!
O perqué, d'una paura femna,
Perqué nasquére pas ieu-mema
Dins quauque trauc de sérp! .. Alor, alor, benléu



S'un paure drolle m'agradava
Se Vincenet me demandava,
Léu-léu chabida!.. O mon béu Vincenet,
Mai qu'emé tu posquésse viure
E t'embragar come fai l'eurre,
Dins lei rodams anariau beure!
Lo manjar de ma fam sarié tei potonets!

E come, ansin, dins sa breg¢ola
La bela enfant se desconsola
Lo sen brutlant de fébre e d'amor fernissént,
De sei promiéreis amoretas
Come repassa leis oretas
E lei passadas tan claretas,
[¢ raven tot d'un cop un conséu de Vincent:

O, crida, un cop qu'au mas venguéres,
Es beén tu que me lo diguéres:

S'un chin folh, un lesert, un lop 0 'n serpatas
O tota autra béstia corrénta
Vos fai sentir sa dént ponhénta;
Se lo malur vos despotenta,

Corrétz, corrétz ai Santas! auretz 1éu de solag!

Vuei lo malur me despoténta.
— Partem! Ne'n revendrem conténta. —
Aquo dich, sauta léu de son blanc lingolet;
Emé la clau lusénta, duerbe
Lo garda-rauba que recuerbe
Son proviment, moble supérbe,
De noguier, tot florit sota lo ciselet.

Sei tresorons de chatoneta
Eran aqui: sa coroneta
De la promiera fes que faguet son bon jorn;
Un brot de lavanda passida;
Una candeleta, gausida
Quasiment tota, ¢ benesida
Pér esvartar lei trons dins la sorna liunchor.

Ela, emé 'na cord¢la blanca,
D'abord se nosa, au torn deis ancas,
Un roge cotilhon, qu'ela-mema a picat
D'una fina carreladura,
Meravilheta de cordura;
E sus aqueu, a sa centura,
Un autre bén plus béu es 1éu mai atrencat.



Puei, dins una ¢sa negra, esquicha
Lougeirament sa talha richa,
Qu'una espingola d'or sufis a ressarrar,
Pér trenetas longa' e brunelas
Son peu pendola, e i' emmantela
Sei dos espatlas blanquinelas.
Mai ela, n'arrapant lei tracheus separats,

Leu leis acampa e lei restropa,
A plen de man leis agolopa
D'una dentéla fina e clareta; e 'na fes
Tei bélei flota' ansin restrenchas.
Tres cops polidament lei cencha.
Em' un riban a bluia tencha,
Diadéma arlatenc de son front joine e fresc.

Met son faudau; sus la peitrina,
De son fichu de mosselina
Se crosa a pichots plecs lo vierginenc teissut:
Mai son capeu de Provengala,
Son capelon a grandeis alas
Pér aparar lei cauds mortalas,
Oblideét, per malur, de s'en curbir lo suc...

Aquo fenit, I'ardénta chata
Pren a la man sei dos sabatas;
Deis escaliers de bosc, séns menar de varalh,
Davala d'escondons, desplanta
Dau portau la tanca pesanta;
Se recomanda ai bonei Santas,
E part, come lo vént, dins la nuech porta-esfrai.

Era l'ora que leis Ensinhes
Ai barquejaire fan beu sinhe.
De I'Aigla de sant Jan, que se ven d'ajocar,
Ai pes de son Evangelista,
Sus lei tres astres monte ela ista,
Se vesia trantralhar la vista;
Lo témps éra seren, e sol, e 'sperlucat.

E dins lei planuras esteladas
Precepitant sei roda' aladas

Lo grand Carri deis Amas, alin, dau Paradis
Prenia la montada corosa,
Emé sa carga benurosa;
E lei montanhas tenebrosas



Regardavan passar lo Carri voladis.

Mir¢lha anava davant ela,
Come antan Magalona, aquela
Que cerqueét tant de témps, en plorant, dins lei boscs,
Son amic Péire de Provénga,
Qu'eu emportat per la violénca
Deis onda', éra restada sénsa.
Ai confinhas pasmens dau terraire entrefos,

E dins lo pargue recampaire,
I' avia lei pastres de son paire
Qu'anavan deja mouse; e d'unei, 'mé la man,
Tenént lei fedas per lo morre,
Immobile davant lei forres,
Fasian tetar leis anhéus borres;
E de longa entendiatz quauca feda bramant...

D'autres cochavan lei manieras
Veérs lo mousceire; a la sorniera,
Assetat sus 'na péira, e mut come la nuech,
Dei possas gonflas aquest tirava
Lo bon lach caud: lo lach 'spirava
A 1ong raious e s'auborava,
Dins lei bords escumos dau cibre, a vista d'uelhs.

Lei chins ¢ran cochats, tranquilles

Lei béu chinas, blancs come d'iles,
Jasian de long dau cast, 'mé lo morre alongat

Dins lei ferigolas; calauma

Tot a I'entorn, e som, € chauma

Dins lo campas que sént qu'embauma...
Lo témps éra seren, e sol, e 'sperlucat.

E come un lamp, a ras dei cledas
Mirelha passa. Pastre' e fedas,
Come quand leis amorra un subit foleton,

S'amolonéron. Mai la filha:

— Emé ieu, ai Santei-Marias

Res vou venir, de la pastrilha?
E davant, i¢ fusét come un esperiton.

Lei chins dau mas la coneiguéron,
E dau repaus non boleguéron,
Mai ela, deis avaus frustant lei cabassous



Es deja luencha; e sus lei matas
Dei panicauts, dei canforatas,
Aqueu perdigalet de chata
Landa! landa! Sei pées tocavan pas lo soul...

Sovéntei fes a son passatge,
Lei correlis que dins l'erbatge,
Au pé dei regancus, dormian agromelits,
De sa dormida trebolada
Subran partidn a grands voladas;
E dins la Crau sorna e pelada
Cridavan: Correli! correli! correli!

Emé sei peu lusénts d'aiganha,
I'Auba, entrement, de la montanha
Se vesia pauc a pauc davalar dins lo plan
E dei calandras capeludas
Lo vou cantaire la saluda;
E de I'Aupilha baumeluda
Semblava qu'au soléu se movidn lei calancs.

Acampestrida e secarosa,
L'immeénsa Crau, La Crau peirosa
Au matin pauc a pauc se vesia destapar;
La Crau antica, onte, dei réires
Se lei racontes son de créire,
Sota un deluge confond¢ire
Lei Gigants auturds fugueron aclapats.

Lei testolas! em' una escala,
Em' un esforg de seis espatlas
Cresian de cabussar I'Omnipotént! Deja
De Santa-Venturia lo sérre
Era estracgat pér lo pau-férre;
Deja I'Aupilha venidn quérre,
Pér n'apondre au Ventor lei grands baug aigrejats;

Dieu duerb la man, e lo Maistre,
Emé lo Tron, emé I'Auristre,

De sa man, come d'aigla’, an partit totei tres;
De la mar fonza, e de sei vabres,
E de sei tomples, van, alabres,
Espeiregar lo liech de mabre,

E 'm' aquo s'enaurant, come un lord sagarés,

L'Anguielon, lo Tron e 1'Auristre,
D'un vaste curbecéu de sistre



Amagolan aqui leis omenas...
La Crau, ai dotze vénts la Crau dubeérta,
La muda Crau, La Crau desérta,
A conservat 1'0rra cubeérta...

Mir¢lha, sémpre mai, dau terrador pairau

Prenid 1'alongui. Lei raiadas

E lo dardalh dei solelhadas
Empuravan dins 1'ér un lusént tremolum:

E dei cigalas garrigaudas,

Que grasilhava I'érba cauda,

Lei cimbaletas foligaudas
Repetavan séns fin son long cascarelum.

Ni d'aubre, ni d'ombra, ni d'ama!
Car, de l'estiu fugent la flama,
Lei nombrds abeliers que rasclan, dins 1'ivérn,
L'erbeto corta, mai gostosa,
De la grand plana sauvertosa,
Dins leis Aups fresca' e sanitosas
Eran anats cercar de pasquier sémpre verd.

Sota lei fuocs que Junh escampa,
Mirelha lampa, e lampa, e lampa.

E lei rasadas grisas, au reves de sei traucs,
S'entredisian: Fau estre fola
Pér barrutlar lei clapairolas,
Em' un soléu que sus lei colas

Fai dangar lei morvens, e lei code' a la Crau!

E lei pregadieus, a I'ombrina
Deis argelas: O pelerina,

Entorna, entorna-te! ié venian. Lo bon Dieu
A mes ai fonts d'aiga clareta,
Au front deis aubre' a mes d'ombreta
Pér aparar tei coloretas,

E tu, rimes ta cara a 1'uscle de I'estiu!

En van pereu l'avertigu¢ron

Lei parpalhons que la veguéron.
Leis alas de I'Amor e lo vent de la Fe

L'emportan, come 1'aura emporta

Lei blancs gabians que son pér orta

Dins lei sansoiras d'Aigas-Mortas
Tristas, abandonat dei pastre' e de l'aver,



De luenh en luenh pér la campanha,
Par¢is un jag cubert de sanha...

Quand pasmens se veguét, badanta de la set,
Au brutlador tota soleta,
Ni regolon ni regoleta,
Trefoliguét 'na brigoleta...

E faguet: Grand Sant Geént, ermita dau Baucet

O béu e joine laboraire,
Qu'ataleriatz a voste araire

Lo lop de la montanha! o divin garrigaud,
Que durberiatz la roca dura
A dos pichotei coladuras
D'aiga e de vin, refrescadura

Pér vosta maire, lassa e morénta de caud;

Car, come ieu, quand tot somilha,
Aviatz placat vosta familha,

E, solet emé Dieu, ai gorgas dau Baucet
Vos troveét vosta maire. Ansinda,
Mandatz-me 'n fiu d'aigueta linda,
O bon Sant Geént! Lo gres que dinda

Me créma lei peiada’, e more de la set!

Lo bon Sant Gént, de I'empiréeia,
Entendeguet pregar Mir¢lha

E Mir¢lha, autant léu, d'un relaisset de potz,
Alin dins la champina rasa,
A vist beluguejar la grasa.
E dau dardalh fendét la brasa,

Come lo martelet que traveéssa un esposc.

Era un viélh potz tot garnit d'eurre,

Que lei tropéus 1' anavan beure.
Murmurant dogament quauquei mots de cangon

I a 'n pichot drolle que jogava

Sota la piela, onte cercava

Lo pauc d'ombreta qu'amagava;
Contra, avia 'n panier plen de blancs cacalausons.

E l'enfanton, dins sa man bruna,
Leis agantava, una pér una,
Lei paurei meissonencas; € 'm' aquo i€ venia:
Cacalaus, cacalaus morgueta,
Sorte 1éu de ta cabaneta,
Sorte 1éu tei bélei banetas,



O senon, te romprai ton pichot monastier.

La bela Cravenca enflorada,
E qu'au ferrat s'éra amorrada,
Auboret tot d'un cop son polit morranchon:
Minhot, que fas aqui? — Pauseta.
— Dins lo baucatge e lei lausetas,
Acampes de cacalausetas?
— L'avétz ben devinat! respondét lo pichon.

Veétz! quant n'ai dins ma canestela!
Ai de morguetas, de platélas,
De meissonencas... — E puéi, lei manges? -Ieu? pas mai!
Ma maire, totei lei divéndres,
Lei portas an Arle pér lei vendre,
E nos entorna bon pan téndre...
I¢ siatz aguda estada, en Arle, vos? — Jamai.

— Oi! siatz jamai estada en Arle?
I¢ sidu estat, ieu que vos parle!
Ai! paura, se sabiatz la granda vila qu'es, Arle!
Talament s'estaloira
Que, dau grand Rose que revoira,
Ne'n tén lei sét escampadoiras!...
Arle a de buous marins que paisson dins sei tes;

Arle a son cavalin sauvatge;
Arle, dins rén qu'un estivatge,
Meissona pron de blat pér se norrir, se vou,
Sét ans de fila! A de pescaires
Que i¢ carrejan de tot caire;
A d'intrepides navegaires
Que van dei luénchei mars afrontar lei revous...

E tirant gloria mervilhosa
De sa patria solelhosa,
Disia, lo galant drolle, emé sa lenga d'or,
E la mar bluia que tremola,
E Mont-Major que pais lei molas
De plens gorbins d'oulivas molas,
E lo bram qu'ai paluns fai ausir lo bitor.

Mai, 0 ciutat doga ¢ brunéla,
Ta meravilha coronéla,
Oblidet, lo pichot, de la dire: lo céu,



O druda térra d'Arle, dona
La beutat pura a tei chatona,
Come lei rasims a l'autona,
De sentor ai montanha' e d'aleta' a 'auceéu.

La bastidana, inatentiva,
Era aqui drecha e pensativa:
— Béu joveinet, se vos, faguét, venir 'mé ieu,
Emé¢ ieu véne! Sus lei sauses
Avans que la reineta s'ause
Cantar, fau que mon p¢ se pause
De l'autra man dau Rose, a la gardia de Dieu.

Lo drollon i¢ digueét: Pecaire!

Capitatz ben: siam de pescaires,
Emé nosautre', anuech, sota lo tibancu,

Vos cocharetz au p¢ deis aubas

E dormiretz dins vosta rauba;

Mon paire, pu¢i, a la prima auba,
Deman vos passara, dins noste breganéu.

— O! non, me sénte enca pron forta
Pér, esta nuech, restar pér orta...
— Que Dieu vos en preserve! adonc voletz anuech
Veire la banda que s'escapa,
Dolénta, dau Trauc de la Capa?
Ai! ai! ai! ai! se vos encapa,
Em' ela dins lo gorg vos fai passar per uelh!

—E qu'es aqueu Trauc de la Capa?
— Tot en caminant dins lei clapas,
Vos contarai aquo, filheta!... E comencét:
I' avia 'na fes una granda iera
Que regonflava de garbiera.
Sus lo dogam de la ribiera,
Deman veiretz lo rode onte aquo s'abaissét.

Despuéi un mes, e mai passava,
Sus lo plantat que s'espoussava
Un rodet Camarguenc de longa avié caucat.
Pas una vouta de relambi!
Sempre lei batas dins I'engambi!
E, sus lo l'airdu poussos e gambi,
De montanha d'espiga’ a sémpre cavaucar!

Fasia 'n sol¢éu!... La derrabada
Semblava, dison, atubada.



E lei forcas de bosc, de longa, en I'ér, fasian
Sautar de revolums de blesta;
E lo poutras, e leis arestas,
Come de fléchas d'aubaresta,

Ai narras dei chivaus de longa se trasian.

O pér Sant-Péire 6 pér Sant-Charles,
Podiatz sonar, campanas d'Arle!

Ni festa ni dimenge au paure cavalum
Sémpre la matrassanta cauca,
Sempre 'agulhada que trauca,
Sempre la cridadissa rauco

Dau gardian, aplantat dins I'ardént revolum!

L'avare meéstre, ai blancs caucaires
Encara avia botat, pecaire!

Lo morralhon... Venguét Nosta Dama d'Avost.
Deja, sus lo plantat que fuma,
Lei liames, come de costuma,
Viravan mai, trempes d'escuma,

Lo fetge arrapat ai costa' e lo morre bavos.

Vaici que tot d'un cop s'acampa
E la chavana e la cisampa...
Ai! un cop de mistrau escobeta l'airou;
Deis afamats (que renegavan
Lo jorn de Dieu) leis uelhs se cavan;
Lo batedor monte caucavan
Trantralha, e s'entreduerb come un negre pairou!

La grand bancada remolina,
Come en furor; de la tomplina,
Forquejaires, gardians, gardianons, rén posquet
Se ne'n sauvar! Lo méstre, 1'iera,
Lo dralh, lei cabras, lei garbieras,
Lei primadiers, la roda entiera,
Dins lo tomple sens fons tot s'aprofondiguét!

— Me fai fernir! diguét Mir¢lha.
— O! n'i a bén mai, 6 vierginéia!
Deman, diretz bensai que sidu un folineu,
Veiretz, dins son aiga blavenca,
Jogar leis escarpa' e lei tencas;
E lei merlatas palunencas
De contunia a I'entorn cantar dins lei canéu.



Véngue lo jorn de Nosta Dama.
Lo soléu, coronat de flamas,
A mesura que monta a son ponteficat,
Emé¢ l'aurilha contra térra
Botatz-vos plan, plan a I'espéra:
Veiretz lo gorg, de linde qu'éra,
S'ensornir pauc a pauc de I'ombra dau pecat!

E dei fonzors de 1'aiga fosca,
Come de l'ala d'una mosca
Ausiretz pauc a pauc s'auborar lo zonzon,
Puei es un clar dindin d'esquerlas;
Pug¢i, a cha pauc, entre lei berlas,
Come de voes dins una gerla,
Un orre chafaret qu'adutz la fernison!

Es puéi un trot de chivaus maigres
Que sus I'airou un gardian aigre
Leis esbramassa e cocha emé de maugrabieus.
Es d'estrepadas rabastosas;
Es una térra despietosa,
Aspra, secada, sauvertosa,
Que respond come una iera onte caucan, l'estiu.

Mai a mesura que declina
Lo sant soléu, de la tomplina
Lei blastémes, lei bruchs, se fan raucs, mortinéus,
Tossis la manada gancherla
Aperalin; sota lei berlas
Calan lei clars dindins d'esquerlas,
E cantan mai lei merle' au bot dei long canéus.

Tot en parlant d'aquélei causas,
Em' son panier de cacalausas
Davant la chatoneta anava lo drollon.
Linda, serena, acolorida
Pér lo tremont, la cola arida
Emé lo céu deja marida
Seis autei penas bluia' e sei grands testaus blonds;

E lo soléu que, dins la cintra

De sei longs rais, plan-plan s'enintra,
Laissa la patz de Dieu ai paluns, au Grand Clar,

Ais ouliviers de la Vaulonga,

Au Rose qu'ailavau s'alonga,

Ai meissonaire', qu'a la longa,



Auboran son esquina e bevon lo vent larg.

E lo drollon digueét: Jovénta!
Alin, vétz la tela movénta

De noste tibanéu, movénta au ventolet!
Veétz, sus l'auba que ié fai cala,
Veétz, vétz mon fraire Not qu'escala!
Segur aganta de cigalas,

O regarda benléu se torne au tendolet.

Al! nos a vists!... Ma sorre Zeta,
Que i€ fasia la corba-seta,
Se revira... e vela que veérs ma maire cor
I¢ dire que, sens tira-laissa,
Pou alestir lo bolhabaissa.
Dins lo barquet deja se baissa,
Ma maire, e pren lei peis que son a la frescor. -

Mai élei dos, d'una abrivada,
Come escalavan la levada:

— Te! cridét lo pescaire, espincha, que fai gaug,
Femna!... Bén léu, pér mau que vague,
Noste Andrelon, crese que fague
Un pescador dei fiers que i' ague!

Ve-lo que nos adutz la ré¢ina dei pogaus!



CANT NOVEN

L'Assemblada

Desolacion de Méste Ramond e de Jana-Maria, quand trovan plus Mirelha. — Tot d'un témps lo
vielh manda sonar e acampa dins I'iera totei lei travalhadors dau mas. — Lei segaires, lei
rastelarélas, lo feneiratge. — Lei carretiers, I'estrematge dei fen. — lei boiers. — Lei
meissoniers, la meisson, lei glenarelas. — Lei pastres. — Recit de Lauréng de Gout capolier dei
meissoniers: lo cop de volame. — Recit dau segaire Jan Boquet: lo nis agarrit pér lei fornigas.
— Recit dau Marran, baile dei rafis: la marca de mort. — Recit d'Antéume, lo baile-pastre. —
Antéume a vist Mirelha qu'anava ai Santei-Marias. — Estrambord e pregit de la maire. —
Parteéncga de la familha per aver Mirelha.

Lei grands falabreguier ploréron;
Adolentidas, s'embarréron

Dins sei bruscs leis abilha' oublidant lo pasquier
Plen de lachuscla' e de sadréias.
Aveétz rén vist monte ¢i Mir¢lha?
I¢ demandavan lei ninféias,

Ai genteis arnhas bluia' adonada' au pesquier

Lo vielh Ramond emé sa femna,
Totei dos gonfles de lagremas,
Enséms, la mort au cor, assetats dins lo mas
Amaduran son codonh: — C¢rtas.
Fau aguer I'ama escalabértal...
O malurosa! o disavérta!
De la fola joinessa 0 terrible estramas!

Nosta Mir¢lha bela o gafa!
O plors! 'mé lo darrier dei piafas
S'éi raubada, raubada em' un aboumianit!
Quau nos dira, desbardanada,
Lo luodc, la cauna acantonada
Onte lo laire t'a menada?... -
E brandavan ensems sei fronts achavanits.

Emé la sauma e leis ensarrias
Venguét lo chorla, a l'ordinari;
E drech sus lo lindau: Bonjorn! Venidu cercar,
Meéstre, leis uous e lo grand-beure
— Entorna-te, maladiciure!
Cridet lo vielh, que, tau qu'un siure
Me sémbla que sénsa ela ara sidu desruscat!



D'une soleta escorreguda,
Entorna-te de ta venguda,
Chorla! a traves de champs parte come ['ulhaug!
Que lei segaire' e laboraires
Quitan lei dalha' e leis araires!
Ai meissoniers diga de traire
Lei volame', ai mendics, de laissar lo bestiau:

Que veéngan m'atrovar! — Tot d'una,
Mai lougeiret que la cabruna,
Part lo varlet fideu; traveéssa, dins lei gres
Lei béus esparsets roges; passa
Entre leis euses dei ribassas;
Franquis d'un bond lei dralhas bassas.
Sent deja lei perfums dau fen tombat de fresc.

Dins lei lusérnas bén norridas,
Auta', e de blu totei floridas,
Enténd crussir de luenh la dalha; a pas egaus
Veéi avangar lei forts segaires,
Sus l'andana plegats: de caire,
Davant l'acier desverdegaire,
Cabussa la panolha en marra que fan gaug

D'enfants, de chatas risoletas,
Dins I'andalhada verdoleta
Rastelavan; ne'n veéi que meton a molons
Lo fen adeja Ieést; cantavan,
E lei grilhets (que desertavan
De davant lei dalhas), escotavan...
Sus un brancam de frais que tiran dos buous blonds,

Alin pus luenh, vei, auta e larga,
L'eérba fenala que se carga:
L'abile carretier, sus lo viatge, ailamont,
A grand bragous, de la pastura
Que i' embarrava la centura,
Fasia montar sémpre l'autura,
Acaptant parabanda, e roda', e mai timon.

E 'mé lo fen que tirassava,
Quand pue¢i lo carri s'avangava,
D'un bastiment de mar auriatz dich I'embalum!
Vaici pasmens que lo cargaire
S'aubora drech come un targaire,
E tot d'un témps crida ai segaires:



Segaires! aplantatz-vos, i a quauque trebolum! —

Lei carreteirons, qu'a forcadas
I¢ porgissian 1'érba secada,
Torquéron lei degots de son front tot colant;
E, sus la cengla de sa talha,
Pausant la costa de la dalha,
Veérs la planura onte dardalha
Lei segaires tenian la vista en amolant

— Ome'! escotatz qu'a dich lo méstre,
I¢ fai lo mandador campestre
Chorla, m'a dich, subran parte come 1'ulhaug!
Que lei segaire' e laboraires
Quitan lei dalha' e leis araires;
Ai meissoniers diga de traire
Lei volames; ai mendics, de laissar lo bestiau

Que veéngan m'atrovar ! — Tot d'una
Mai lougeiret que la cabruna,

Part lo varlet fidéu: encamba lei regons
Monte trachisson lei garancas,
D'Alten preciosa remembranga;

Veéi de pertot I'Amaduranga
Que daureja la terra ai fuocs de son pegon.

Dins lei garach' 'stelats d'auriolas,
V¢éi, caminant darrier sei muolas,
Lei rafis vigords, corbats sus lo doblis;
Véi, de son ivernenca dorma,
La térra qu'en motas disformas
S'aigreja, e dins la rega lei
Lei guinha-co seguir l'araire, entrefolits.

— Ome'! escotatz qu'a dich lo méstre,
I¢ fai lo mandador campéstre:
Chorla, m'a dich, subran parte come 1'ulhaug!
Que lei segaire' e laboraires
Quitan lei dalha' e leis araires;
Ai meissoniers diga de traire
Lei volames; ai mendics, de laissar lo bestiau:

Que veéngan m'atrovar! — Tot d'una.
Mai lougeiret que la cabruna,
Part lo varlet fideéu: e sauta lei valats



Tétei florits d'érba pradiera;

Trauca lei blanquei civadieras;

Dins lei grands terradas bladieras
E rossa d'espigaus, s'esmarra aperaila.

Quaranta meissoniers, quaranta
Come de flamas devorantas,
De son viesti fogos, redolént, agradiu,
Despulhavan la térra; anavan
Sus la meisson que meissonavan,
Come de lops! Desvierginavan
De son or, de sa flor, e la térra ¢ 1'estiu.

Darrier leis omes, en longuei linhas
Come lei maious d'una vinha,
Tombava la gavéla a de réng: dins sei brag,
Lei ligaréla' afeccionadas
Leéu acampavan lei manadas;
E léu, la garba estént quichada
Em' un cop de geinon, la gitavan detras.

Come leis alas d'un eissame
Beluguejavan lei volames;
Beluguejavan come, a la mar, lei risénts,
Monte au soléu joga la larba;
E confondént sei rufei barbas,
En garbairons leis autei garbas,
En garbairons ponchuts, montavan a cha cént.

Aquo semblava, per lei térras,
Lei pavalhons d'un camp de gueérra:
Come aqueu de Beu-Caire, autres temps, quand Simon,
E la Crosada franchimanda,
E lo legat que lei comanda,
Vengueron, zo! a tota banda,
Sagatar la Provénga e lo Comte Ramond!

Mai enterin lei glenarelas,
D'aqui, d'aila, van, jogare¢las,

E sei glena' a la man; enterin, ai caniers,
O dei garbiera' a 'ombra cauda,
Manta chatona foligauda.

Sota un regard que I'esbrilhauda,

S'alangoris: Amor tanbén es meissonier.

— Ome! escotatz qu'a dich lo méstre
I¢ fai lo mandador campéstre:



Chorla! m'a dich, subran parte come l'ulhaug:
Que lei segaire' e laboraires
Quitan lei dalha' e leis araires:
Ai meissoniers, diga de traire

Lei volames; ai mendics, de laissar lo bestiau.

Que veéngan m'atrovar! -Tot d'una,
Mai lougeiret que la cabruna,

Part lo varlet fideéu: dins leis ouliviers gris
Pren leis acorchis; monte lampa,
Dei vinharés trossa la pampa,
Come un reves de la cisampa;

E, tot sol, velaqui dins lei canta-perdritz.

Dins I'estendard dei Crau brusida
Sota d'éusino aboscassida,

Destosca aperalin lei tropéus achaumats;
Lei pastrilhons, lo baile-pastre,
Fasian miegjorn sus lo mentastre;

En pas corrian lei galapastres
Sus I'esquina dei feda' en trin de remiaumar,

De nivolinas clarinélas,
E volatila' e blanquinelas,

De la mar plan-planet s'enauravan: benleu,
Dins leis autors immaterialas,
Quauca santona celestiala,

De son velet de conventiala

S'éra delougerida en frustant lo soléu.

— Ome! escotatz qu'a dich lo méstre
I¢ fai lo mandador campestre
Chorla, m'a dich, subran parte come 1'ulhaug.
Que lei segaire' e laboraires
Quitan lei dalha' e leis araires,
Ai meissoniers diga de traire
Lei volames; ai mendics, de laissar lo bestiau.

Adonc lei dalhas s'arrestéron,
E leis araires s'aplantéron;
Lei quaranta gavots que tombavan lei blats
Adonc quiteron lei volames,
E venguéron come un eissame
Que, de sa brusca partit flame,
Au bruch dei chaplachous sus 'n pin vai s'assemblar.



Au mas venguét lei ligarelas,
Vengueron lei rastelarelas,
Venguet lo carretier 'mé sei carreteirons;
Venguet lei pastres, lei glenaires,
E lei totobras amolonaires,
Venguet leis engarbaironaires,
Laissant tombar lei garba' au p¢ dei garbairons.

Morne' e muts, dins l'iera teposa,
Lo majorau e son esposa
Esperavan l'acamp, e leis 0me', esmoguts
De co qu'ansin lei destorbavan,
Autorn dau méstre se rambavan,
E ié disian, come arribavan:
Nos avetz mandats querre, O méstre, siam venguts!

Meéste Ramond auget la tésta:
— Sempre a meisson la grand tempesta!
Pauras que totei siam! Pér tan qu'anem d'avis,
Sempre au malur fau que 1'0m pique!
O! diguét, séns que mai m'esplique,
Mei bons amics, vos ne'n suplique,
Léu digue-me, chascun, ¢o que saup, ¢O qu'a vist. —

Lauréng de Gout aqui s'avanga:
N'avia pas, dempu¢i son enfanca:
Mancat 'na sola fes, quand blondejan lei blats,
De se gandir 'mé sa badoca
Ai planas d'Arle. Vielha roca
Monte la mar en van afloca
Come un cairon de gl¢isa avid lo tench brutlat.

Vicelh capitani dau volame,
Que lo soleu rostigue, 0 brame
Lo Maistrau, de longa a 1'0bra lo promier!
Avia 'm' eu sei set drolles, rustes,
Morets come eu, come eu robustes...
Lei meissoniers, come de juste,
L'avian, tot d'un acord, chausit pér capolier.

— S'aquo's verai que plou 0 néva,
Quand, roginas, lo jorn se leva,
Co qu'ai vist, comencet Lauréng de Gout, segur,
Megstre, nos marca de lagremas.
Dieu! esvartatz lo térra-trémol!
Era de matin: I'auba mema



Deja vers lo Ponent fasié correr 1'escur.

Trempe d'aiganha, a l'abituda,
Anaviam faire la fenduda.
Socis, rapelem-nos de lo bén adobar,
I¢ dise, e d'enavans!... M'estrope,
A mon pretzfach, galoi, me grope;
Dau promier cop, méestre, me cope!
I a trenta ans, béu Bondieu! que non m'éra arribat.

E come a dich, mostra seis ongas
Qu'ensaunousis la plaga fonza.

Lei parénts de Mir¢lha an que mai pregemit.
E Jan Boquet, un dei segaires,
Pren la paraula de son caire,
Tarasconenc e Tarascaire,

Beu clapas de jovent, mai dog, e bon amic.

A! quand corria la vielha masca,
Lagadigadéu! la Tarasca!
Que de dangas, de crits, de joia e d'estampeu
La vila morna s'enlumina,
Res que faguésse en Condamina,
Mielhs qu'éu 0 de melhora mina
Volastrejar per I'ér la Pica e lo Drapéu

Entre lei mestres dau segatge
Aurid pres réng, ai pasturgatges,
S'aguésse dau travalh bén tengut lo dralhou;
Mai quand venia lo témps dei votas,
Adieu I'enchaple! Ai grands ribotas
Sota l'autin 0 dins lei crotas,
Ai longuei farandolas, em' ai corsas de buodus,

Era un timon, un fenat! — Méstre,
Come dalhaviam a grand deéstre,
Comencet lo jovent, sota un clot de margalh,

Descate un nis de francoletas
Que bolegavan seis aletas;
E vérs la mata penjoleta,
Pér veire quant n'i' avié, me clinave tot gai;

O! nom de sort! paurei bestiolas!
De fornigassas, roja' e folas,
Dau nis e dei nistons venian de s'emparar:



Tres éran deja morts lo résta,
Empesolit d'aquela pésta,
Sortia fora dau nis la tésta,

Que semblava me dire: O! venétz m'aparar!

Mai una nebla de fornigas
Mai verinosa que d'ortigas,
Ferona, acarnassida, alabra, lei ponhié;
E ieu, apensamentit qu'ere
Contra lo manche de mon férre,
Dins la garriga entendeguere
La maire qu'en plorant piutava e lei planhia. —

Aqueu recit de maluranga
Es tornarmai un cop de langa:

Dau paire e de la maire a gonflar lo segren.
E come, en Junh, quand vers la plana
Monta en silénci la chavana,

Que, cop sus cop la Tremontana

Ulhauga, e que lo témps de tot caire se pren,

Vén lo Marran. Dins lei bastidas
Son nom avia de restontida;

E lo vespre, enterin que lei muous estacats
Tiran dei grupias la lusérna,
Soveént lei rafis, quand iverna,
Abenan I'0li dei lantérnas,

En parlant de la fes que venguét se logar.

S'éra logat per lei semengas:
Chasque boier 1éu acomenca
D'enregar sa versana; e lo Marran, pasmens,
Era darrier que de sa reia
Tascolejava leis aurilhas
O l'aramon 0 lei tendilhas,
Come un que, de sa vida, a tocat l'estrument.

— Te vas logar per laboraire,

E sabes pas montar 'n araire,
Desgaubiat! ié cridét lo promier carretier

Téne qu'un verre emé son morre

Mieus que tu, gafanhard, labore!

— Vosta escomessa, ieu 1'aubore
Respondét lo Marran; e quau sara costier,

De ieu 0 de vos, perdra, baile,
Tres lovidors!... Sonatz dau graile!



Lei dos reias a la fes an fendut lo garach
Lei dos boiers vers l'autra riba
Prenon sinhau en dos grands pibols...
Lei dos forcats fan pa' na gibal...

Pér lo rai dau soléu lei crestencs son daurats.

— Rampau de Dieu! adonc fagueron
Lei logadiers totei tan qu'éran,
Vosta enregada, baile, es d'un Ome de bon
E d'una man rén maladrecha!
Mai fau tot dire: es bén tan drecha,
Aquela d'eu, qu'em' una flecha
Se porria de segur enfielar tot de long!

E lo Marran ganhet lei joias
Au parlament que desmemoia
Lo Marran, eu pereu, venguet donc escampar
Son mot amar; diguét tot blave:
— Adg¢s en cotreiant siblave
Era un brison dur: me tablave
D'alounga 'n pauc la joncha, e 'm' aquo d'acabar.

Tot en un cop vese mei beéstias
Rebufelar son pelos viesti;

Vese la fernison e I'esfrai tot enséms
Que fan aplantar 'qui mon coble
E chaurilhar, ieu, vesiau doble,
Vesiau leis érbas dau restoble

Se clinar vérs lo sou en s'escolorissént.

Coche mei béstias: la Baiarda
Em 'un ér triste m'arregarda,

Mai branda pas; Falét nifava lo crestenc.
Un cop de foit leis enjarreta...
Parton esglaiats; la cambeta,

Una cambeta d'oume, peta;

Emportan bacegon e jota; e palle, estenh,

A ieu m'a pres come un catarri;
Un aucidént involontari
A fach crussir ma maissa; un frejolum me vén;
E sus mei carns estabosidas,
E sus ma tésta agarrussida
Come lei téstas dei caucidas,
Ieu ai sentir la mort qu'a passat come un vent!



— Bona Maire de Dieu! acapta
De ton mantéu ma bela chata!
Cridet la paura maire em' un crit desolat
Es a geinons aqui tombada
E vérs lei nivols encara bada...
Vaici qu'arribo a grands cambadas
Lo baile Antéume, pastre e mouseire de lach.

— Qu'¢éi qu'avia donc tan matiniera,
Pér trevar 'nsin lei cadenieras?

Digueét lo baile Antéume en intrant au conseu.
Nautre', eriam claus dins nostei cledas,
En trin de mouse nostei fedas;
E sus lei vastei claparedas
Leis estelas de Dieu clavelavan lo céu.

Una ama, una ombrinela, un glari
Frusta lo pargue; de 1'esglari
Se ténon muts lei chins, s'amolona I'aver.
— Parla-me donc, se sias bona ama!
Se sias marrida, torna ai flamas!
En ieu pensére... A Nosta Dama,
Mestre, n'ai pas lesir d'entamena 'n Ave.

Emé ieu, ai Santei-Marias,

Res vou venir de la pastrilha?...
Una voes coneiguda alor crida. E 'm' aquo

Tot s'esvalis dins lo campéstre.

Quau vos a pas dich, noste mestre,

Qu'¢ra Mirelha! — Aquo pou estre?
Tot lo monde a la fes adonc fai sus lo cop

— Mirelha! contuniét lo pastre,
L'ai vista a la clartat deis astres,
L'ai vista, ieu vos dise, e m'a fusat davant;
L'ai vista, non plus tala qu'era,
Mai dins sa cara trista e féra
Se coneissid que, sus la térra,
Un cosent desplesir i¢ donava lo vanc! -

D'enténdre la debalausida,
Entre sei mans enterrosidas

Leis o0mes en gemissént piqueron a la fes.
— Ai Santas menatz-me léu, drolles!
Crida la paura maire: vole,
Onte que vague, onte que vole,



Seguir mon aucelon, mon perdigau de gres!

Se lei fornigas l'agarrisson,
Fin que d'una, mei dénts que trissan
Manjaran, trissaran forniga' e forniguier!
Se I'abramado Mort-peleta
Te volia torcer, icu soleta
Embrecarai sa dalha bleta,
E dau témps, fugiras a traves lei jonquiers!

E pér lo champ, Jana-Maria,
Que la crenhéncga desvaria,
Semenava en corrent sei desvagats pregits.
— Carretier, ténda la carreta,
Vonhe I'eissiéu, banha lei fretas.
E léu atala la Moreta,
Qu'es tard, disid lo mestre, e qu'aveém long tregit! -

E sus lo carri bacelaire
Jana-Maria monta, e l'aire
S'emplissid mai que mai d'estrambord pietados:
Ma bela minhota!... Clapoira,
Erme de Crau, vastei sansoiras,
A ma chatona que langoira,
E mai tu, solelhas, fuguetz amistados!...

Mai, 1'abominabla mandrona
Que poutiret dins son androna

Ma chata, e de segur i a vujat, i a 'mpassat
Sei trassegums e sei boconis,
Taven! que totei lei demonis
Qu'espaventéron sant Antoni,

Sus lei rocas dei Baug te vagan tirassar!...

Dins lo trantran de la carreta
S'esperd la voes de la paureta...
E leis 0mes dau mas, en espinchant se res
Apareissia dins la Crau liuncha,
Plan s'entornavan a la juncha..
Urds, entre lei I¢ias junchas,
Lei vous de mosquilhons revolunant au fresc!



CANT DESEN

La Camarga

Mirelha passa lo Rose dins lo barquet d'Andrelon e contlnia sa corsa a traves la Camarga. — Lei
dogams dau Rose entre la mar e Arle. — Descripcioun de la Camarga. — La calor. — La danga
de la Vielha. — Lei montilhas. — Lei sansoiras. — Mirelha es ensucada pér un cop de soleu sus
lei ribas de 1'estanh dau Vacarés. — Leis arabis la revénon. — La romiuva d'amor se tirassa
jusqu'a la gléisa dei Santas. — La preguiera. — La vesion. — Discors dei Santei Maria. — La
vanitat dau bonur d'aquest monde, la necessitat e lo merite de la sofrénga. — Lei Santas, per ié
refermir lo cor, racontan a Mir¢lha seis esprova terréstras —.

Desempuéi Arle jusqu'a Veénga,
Escotatz-me, génts de Provenca!

Se trovatz que fai caud, amics, toteis ensems
Sus lo ribas dei Durengolas,
Anem a santa-repausola!
E, de Marsilha a Valengola,

Que se cante Mir¢lha e se planhe Vincént!

Lo pichot barquet fendia l'aiga,

Seéns mai de bruch qu'una palaiga;
Lo pichot Andrelon menava lo barquet;

E I'amorosa qu'ai cantada

Em' Andrelon s'¢ra avastada

Sus lo grand Rose; e, d'assetada,
Contemplava leis onda' em' un regard fosquet.

Mai I'amorosa qu'ai cantada
Sus lo dogam ¢ra sautada:
— Camina, lo pichot ié cridava, tant que
Trovaras de camin! Lei Santas
A sa capela miraclanta
Tot drech te menaran. — Aganta,
Aquo dich, sei dos remas, e vira son barquet.

Sota lei fuocs que Junh escampa,

Mirelha lampa, e lampa, e lampa!
De soléu en soléu ¢ d'aura en aura, véi

Un plan-pais immeénse; d'érmes

Que n'an a l'uelh ni fin ni térme;

De luenh en luenh e pér tot germe,
De rarei tamarissas... € la mar que paréis...



De tamarissas, de consoudas,
D'enganas, de fraumas, de soudas
Amarei pradarias dei campéstres marins,
Onte barrutlan lei braus negres
E lei cavalots blancs: alégres,
Podon aqui librament segre
Lo ventilhon de mar tot fresc de poverin.

La bluia capa solelhanta

S'espandissia, fonza, brilhanta,
Coronant la palun de son vaste contorn;

Dins la liunchor qu'alin clareja

De fes un gabian volastreja;

De fes un aucelas ombreja,
Ermita cambarut deis estanhs d'alentorn.

Es un cambet qu'a lei pes roges
O 'n galejon qu'espincha, auroge,
E dreissa fierament son noble capelut,
Fach de tres longuei plumas blancas...
La caud deja pasmens assanca:
Pér s'alougerir de seis ancas
La chatona desfai lei bots de son fichu.

E la calor, sémpre mai viva,
Sémpre que mai se recaliva;
E dau soléu que monta a l'afrést dau céu-sin,
Dau solelhas lei rais e 1'uscle
Plovon a jaba come un ruscle:
Sémbla un lion que, dins son ruscle
Devoris dau regard lei deserts abissins!

Sota un fau, que farid bon jaire!
Lo blond dardalh beluguejaire

Fai pareisser d'eissame’, e d'eissames ferons,
D'eissames de guespas, que volon,
Montan, davalan, e tremolan
Come de lamas que s'amolan,

La romiuva d'amor que lo lassitge romp

E que la cauma desalena,
De son ¢sa redona e plena
A levat l'espingola; e son sen, boleguiu
Come dos ondas bessonetas
Dins una linda fontaneta,
Sembla d'aquélei campanetas



Qu'en riba de la mar blanquejan dins 1'estiu

Mai, pauc a pauc davant sa vista

Lo terrador se desentrista;
E vaici pauc a pauc qu'aperalin se mou

E trelusis un grand clar d'aiga:

Lei daladerns, lei bortolaigas,

Autorn de I'érme que s'enaiga
Grandisson, e se fan un capéu d'ombra mou.

Era una vista celestina,
Un fresc pantai de Palestina!
De long de 1'aiga bluia une vila l¢u-leu
Alin s'aubora, emé sei lissas,
Son barri fort que I'empalissa,
Sei fonts, sei gleisas, sei teulissas,
Sei clochiers longaruts que creisson au soléu.

De bastiments e de pin¢las,
Emé sei velas blanquin¢las
Intravan dins la darsa; e lo vént, qu'éra dog,
Fasia jogar sus lei pometas
Lei bandeirons e lei flametas.
Mir¢lha, emé sa man primeta
Eissuguet de son front lei degots abondds;

E de veire tal espetacle,
Cuget, mon Dieu! cridar miracle!
E de correr, e de correr, en cresent qu'éra aqui
La tomba santa dei Marias.
Mai au mai cor, au mai varia
La ressemblanga que I'esbrilha,
Au mai lo clar tabléu de luenh se fai seguir.

Obra vana, subtila, alada,
Lo Fantastic I'avia fielada
Em' un rai de soléu, tenchat emé lei colors
Dei nivolums: sa trama febla
Finis pér tremolar, vén trebla,
E s'esvalis come una nébla,
Mirelha résta sola e néca, a la calor.

E zo lei camélas de sabla,
Brutlantas, movénta', aissablas!
E zo la grand sansoira, e sa crosta de sau



Que lo soleu bofiga e lustra.
E que cracina, e qu'escalustra!
E zo lei plantassas palustras,
Lei caneus, lei triangles, estatge dei moissaus!

Emé Vincent dins la pensada,

Pasmens, dempucei longuei passadas,
Ribejava totjorn I'esmarrat Vacarés;

Deja, deja dei grandei Santas

Vesid la gleisa rossejanta,

Dins la mar luencha e floquejanta
Créisser, come un vaiss€u que poja au ribeirés.

De I'implacabla solelhada
Tot en un cop l'escandilhada
I¢ tanca dins lo front sei dardalhons: vela,
O pecaireta! que s'arreno,
E que, long de la mar serena,
Tomba, ensucada, sus l'arena...
O Crau, as tombat flor! 0 jovént, ploratz-la!...

Quand lo cacaire de la comba
De long d'un riu véi de colombas
Que bevon, innocenta', e que s'aliscan, léu
Qu'entremitan lei boissonaias
Emé son arma vén en aia;
E sempre aquela qu'engranalha
Es la plus bela: ansin faguét lo dur solcu.

La malurosa ¢ra esternida
Sus lo sablas, estavanida.
D'azard, aqui de long, passét 'n vou d'arabis
E 'n la vesent que rangolava,
E son blanc pitre que gonflava,
E dau rebat que la brutlava
Pas un brot de morven que véngue la curbir,

Pietosament lei moissaletas
Fasian vioulon de seis aletas,
E zonzonavan: Léu! polida, leva-te!
Leva-te 1eu! qu'es trop malina
La caud de la palun salina!
E ié ponhian sa testa clina.
E la mar, entrement, de sei fins degotets,

Contra lei flamas de sa cara
Bandissia 'aiganhola amara.



Mir¢lha se levet. Dolénta, e gingolant:
Ai! de ma testa! plan-planeta
Se tirassét la chatoneta;
E, d'enganeta en enganeta,

Ai Santas de la mar venguét balin-balant.

E 'mé de plors dins sei parpelas,
Contra lei bards de la capéla,

Que lo tomple marin banha de son trespir
Piquét sa testa, la paureta!
E, sus leis alas de l'aureta,
Entanterin sa preguiereta

Vaici come ailamont se'n anava en sospir:

O santei Marias,
Que podetz en flor
Chanjar nostei plors,
Clinatz léu l'aurilha
Devérs ma dolor!

Quand veiretz, pecaire!
Mon reboliment

E mon pensament,
Vendretz de mon caire
Pictadosament.

Sidu una chatona
Qu'ame un joveinet,
Lo béu Vincenet!
Ieu I'ame, Santonas,
De tot mon senet!

Ieu I'ame! ieu l'ame,
Come lo valat
Ama de colar,
Come l'aucéu flame
Ama de volar.

E volon qu'amosse
Aqueu fuoc norrit
Que vou pas morir!
volon que trosse
L'ametlier florit!

O santei Marias,
Que podetz en flor
Chanjar nostei plors,



Clinatz léu l'aurilha
Devérs ma dolor!

D'alin sidu venguda
Querre aici la patz

Ni Crau, ni campas,
Ni maire esmoguda
Qu'arreste mei pas!

E la solelhada,

Emé sei clavéus

E seis arnavéus,

La sénte, a raiadas,
Que ponh mon cerveu.

Mai, podetz me creire!
Donatz-me Vincént,

E gai e risént,
Vendrem vos reveire
Totei dos enséms.

L'estra¢ de mei tempes
Alor calara;

E dau grand plorar

Mon regard qu'éi trempe,
De gaug lusira.

Mon paire s'oupausa
A-n-aquel acord:

De tocar son cor,
Vos ¢€i pauc de causa,
Belei Santas d'or!

E mai fugue dura
L'ouliva, lo vént

Que bofa ais Aveénts,
Pasmens l'amadura

Au ponch que conven. -

La nespa, 1'aspérba.

Tan aspra au culir

Que fan tressalir,

I a pron d'un pauc d'érba
Pér lei remolir!

O santei Marias,
Que podetz en flor



Chanjar nostei plors,
Clinatz léu l'aurilha
Devérs ma dolor!

Ai de farfantélas?
Qu'es?... lo paradis?
La gleisa grandis,
Un barenc d'estelas
Amont s'espandis!

O ieu benurosa!

Lei Santas, mon Diéul
Dins 1'ér sénsa niu
Davalan, corosas,
Davalan vérs ieu! ..

O bélei patronas,
Ei vos, bén verai!...
Escondetz lei rais
De vostei coronas,
O ieu morirai!

Vosta voes m'apela?...
Que non vos neblatz,
Que meis uelhs son las!...
Monte es la capéla?
Santas!... me parlatz?... .

E dins I'estiu que I'emporta,
Desalenada, mitat morta,
Mir¢lha, d'a geinons, éra aqui sus lei bards
Lei brag en 1'¢r, la tésta a réire;
E dins lei portas de sant Péeire,
Seis uelhs fixats pareissian veire
L'autre monde, a través la teleta de carn.

A sei boquetas que son mudas
Sa cara b¢la se tremuda,



E son ama e son cors dins la contemplacion
Nadan estabosits: dins 1'auba
Que cencha d'or lo front deis aubas
Pallis de meme e se desrauba
Lo lume que vilhava un 0me en perdicion.

Tres femnas de beutat divina

Pér un dralhou d'estélas finas,
Davalavan d'amont; 06 come, au jorn levant

Un escabot se destropela,

Leis auts pielons de la capela

Emé I'arcéu que 'encapela

Pér i¢ durbir camin, se garavan davant.

E, dins 1'ér linde, blanquinosa,

Lei tres Marias luminosas
Davalavan d'amont: una, contra son sen,
Tenia sarrat 'n vas d'alabastre

E, dins lei nuechs serenas, l'astre
Que dogament fai lume ai pastres
Pou retraire solet son front paradisenc!

Ai jocs de l'aura, la segonda
Laissa anar sei trenetas blondas
E camina, mod¢sta, un rampau a la man;
La tresenca, joineta encara,
De sa blanca mantilha clara
Escondia 'n pauc sa bruna cara
E sei negres vistons lusian mai que diamant

Veérs la dolénta quand fugueron

En dessus d'ela se tengueron
Immobila', e 'm' aquo i¢ parlavan. Tan dog

E clarinéu éra son dire,

E tant afable son sorrire,

Que leis espinas dau martire
Florissian dins Miré¢lha en sola¢ abondos.

* k oskokosk

Assola-te, paura Mir¢lha:
Siam lei Marias de Judeia
Assola-te, fasian, siam lei santas dei Baug!
Assola-te! siam lei patronas
De la barqueta, qu'environa
Lo trigos de la mar ferona



E la mar, quand nos v¢i, retomba, 1éu a paus!

Mai, que ta vista amont s'estaque!
Veses lo camin de sant Jaque
Adés 1' eriam enséms, alin de l'autre bot;
Regardaviam, dins leis estélas,
Lei procession que van, fid¢las,
En romavatge a Compostela
Pregar, sus son tombeu, noste fiu e nebot.

E 'scotaviam lei letanias...
E lo murmur dei fontanilhas
Lo balang dei campanas, e lo declin dau jorn
E lei romius per la campanha,
Tot rendid gloria, de companha
A 1'Apostoli de I'Espanha
Noste fiu e nebot, sant Jaque lo Major.

E, benurosa de la gloria
Que remontava a sa memoria
Sus lo front dei romius mandaviam lo banhum
Dau serenau, e dedins 1'ama
I¢ vejaviam joia e calama.
Ponhents come de gits de flama
Es alor que vers nautres an montat tei planhums.

O chatona, ta fe 's dei grandas;
Mai, que nos pesan tei demandas
Vos beure, dessenada, ai fonts de 1'amor pur!
Dessenada, avans qu'éstre morta,
Vos assajar la vida forta
Que dins Dieu meme nos tresporta!
Dempuci quora as avau rescontrat lo bonur

L'as vist dins 1'0me riche? Gonfle,
Estaloirat dins son trionfle,
Neéga Dieu dins son cor e tén tot lo camin;
Mai, quand es plen, tomba l'iruge;
E que fara de son gonflutge
Quand se veira davant lo Jutge
Que dins Jerusalém intrava sus 'n saumin?

L'as vist au front de la jacuda,

Quand de son lach, tota esmoguda
Porge lo promier rai a son enfantonet?

I a pron d'una mala tetada;

E, sus la bréga descatada,



Regarda-la, despotentada
Que potoneja mort son paure pichonet

L'as vist au front de la novieta

Quand, plan-planet, dins la dralheta
Caminava a la gleisa emé son novi?... Vai

Pér lo paréu que lo chaupina,

Aqueu dralhou a mai d'espinas

Que l'agrenas de la champina

Car tot n'es ailavau qu'esprova e long travalh!

E 'ilavau 1'onda la pus clara,
Quand I'as beguda, vén amara;
Ailavau nais lo vérme emé lo fruch novéu,
E tot degruna, e tot se gasta...
As béu chausir sus la banasta:
L'arange, tan dog a la tasta,
A la longa dau témps vendra come de féu

E tau, te sémbla que respiran
Dins voste monde, que sospiran!.
Mai quau sara 'nvejos de beure an un sorgeént
Que non s'agote e se corrompe,
En sofrissént, que se lo crompe!
Fau que la peira en tro¢ se rompe
Se volétz ne'n tirar la palhola d'argent.

Urdés adonc quau pren lei penas,
E quau en ben fasént s'abena

E quau plora, en vesent plorar leis autres; e quau

Trai lo manteu de seis espatlas

Sus la paurilha nusa e palla;

E quau 'mé I'umble se rebala

E per l'afrejolit fai lampa son fogau!

E lo grand mot que I'ome oublida,
Velaici: La mort es la vida

E lei simple', e lei bons, e lei dogs, benurats!
Emé¢ 1'aflat d'un vent subtile
Amont s'envolaran tranquilles,
E quitaran, blancs come d'iles

Un monde onte lei sants son de longa acairats!

Tanbén, O! se vesias, Mirélha
Peraicamont de I'Empir¢ia
Come voste univers nos pareis marridon,



E folas, e plenas de miscria,
Vosteis ardors pér la matéria,
E vostei paurs dau cementeri

O paura! belarias la mort e lo perdon!

Mai, de davant que lo blat 'spigue
En térra fau que reboligue
E la léi... E mai nautres, avans d'aver de rais,
Aveém begut 'aigre abeuratge;
E pér enfin que ton coratge
Prengue d'alen, de noste viatge
Volém te recontar leis ancia' e leis esfrais.

E se taiséron lei tres santas

E leis ondadas caregantas,

Pér escotar, corrian de long dau ribeirés,
A tropeladas. Lei pinedas
Faguéron sinhe a la verneda;

E lei gabians e leis anedas

Veguéron s'amatar 1'immense Vacarés.

E lo soleu emé la luna,
Dins la liunchor que s'empaluna
Adoréron, clinant sei frontas cremesins;
E la Camarga salabrosa
Trefoliguét!... Lei Benurosas,
Pér donat volha a I'amorosa
Au bot d'un momenet comencéron ansin:



CANT VONZEN

Lei Santas

Lei Santei Marias racontan, qu'aprés la mort dau Crist, fuguéron embandidas, emé d'autrei
disciples, a la bela eisserva de la mar, e qu'abordéron en Provénga e que convertiguéron lei
pobles d'aquela encontrada. — La navigacion. — La tempésta. — Arribada an Arle dei sants
despatriats. — Arle roman. — La fésta de Vénus. — Sermon de sant Trefume. — Conversion deis
Arlatencs. — Lei Tarasconencs veénon implorar lo secors de santa Marta. — La Tarasca. — Sant
Marciau a Limotges, Sant Savornin a Tolosa, Sant Estropi en Aurenja. — Santa Marta dompta
la Tarasca, e puei convertis Avinhon. — La papautat en Avinhon, sant Lazari a Marsilha,
santa Magdalena dins la bauma, sant Massemin a-z-Ais. — Lei santei Marias ai Baug. — Lo réi
Reinier. — La Provénca unida a la Franca. — Mir¢lha, vierge e martira

L'aubre de la crotz, 0 Mire¢lha,
Sus la montanha de Judeia
Era encara plantat: drech sus Jerusalém,
E dau sang de Dieu encara ime,
Cridava a la ciutat dau crime,
Endormida avau dins l'abime:
Que n'as fach, que n'as fach dau réi de Betelem?

E dei carrieras apasimadas

Montavan plus lei grands bramadas;
Lo Cedron tot solet gingolava ailalin;

E lo Jordan, de languituda,

S'anava escondre ai solitudas,

Pér desgonflar sei planhitudas
A l'ombra dei rastencles e dei verds petelins.

E lo paure poble éra triste,

Car vesia bén qu'éra son Criste,
Aqueu que de la tomba augant lo curbeceu,

A sei companhas, a sei creseires,

Era tornar se faire véire,

E puéi, laissant lei claus a Péire,
S'éra come un aiglon enaurat dins lo ceu!

A! lo planhian, dins la Judéia,
Lo béu fustier de Galiléia,
Lo fustier dei peus blonds qu'amansissia lei cors
Emé lo meéu dei parabolas;
E qu'a bél ¢ime sus lei colas
Lei norrissia 'mé de caudolas,
E tocava sei ladres, e revenia, sei morts!



Mai lei doutors, lei reis, lei preires,
Tota la chorma dei vendgires

Que de son temple sant lo mestre avia cagats:
— Quau podra tenir la paurilha,
Se murmuréron a l'aurilha,
Se dins Sion e Samaria,

Lo lume de la Crotz n'éi pas 1éu amogat? —

Alor lei rabia s'encanhéron,
E lei martire temoniéron:
Alor I'un, come Estéve, éra acairat tot viu,
Jaque espirava pér l'espasa,
D'autres, engranar sota una grasot...
Mai sot lo férre 0 dins la brasa,
Tot cridava en morént: O, Jésus 's Fiu de Dieu!

Nautres, lei sorre' emé lei fraires,
Que lo seguiam per tot terraire,
Sus una ratamala, ai furors de la mar,
E sénsa vela e sénsa rema,
Fugueriam embandits. Lei femnas,
Tombaviam un riu de lagremas;
Leis omes vers lo céu portavan son regard.

Deja, deja vesém s'encorrer.
Olivetas, palais e torres;
Vesem de l'aut Carmel lei seérre' e leis estrags,
Qu'aperalin fasian la giba.
Tot d'un cop un crit nos arriba:
Nos reviram, e sus la riba
Vesém una chatona. Auborava sei brag,

En nos cridant, tota afogada:
— O! menatz-me dins la barcada,
Mestressa, menatz-me! Pér Jésus, ieu pereu,
Vole morir de mort amara!
— Era nosta servénta Sara;
E dins lo céu la veses ara
Que lo front ié lusis come una auba d'Abréu.

Luenh d'aqui I'Anguielon nos tira;

Mai Salomé, que Dieu inspira,
Ais érsas de la mar a gitat son velet...

O poderosa fe!... Sus 'onda

Que sautorleja, bluia e blonda,

La chata, que non se prefonda,



Venguet dau ribeirés a noste vaisselet

E I'Anguielon la campejava,
E lo velet la carrejava
Pasmens, quand dins la fosca ailalin vegueriam
Cima a cha cima despareisser
Lo dog pais, e la mar creisser,
Fau l'esprovar pér lo conéisser
Lo langui segrenos qu'alor sentigueriam!

Adieu! adieu, térra sacrada!
Adieu! Judéia malastrada,
Que cossaies tei juste' e claveles ton Dieu!
Ara, tei vinhas em¢ tei datils
Dei ros lions saran lo pati,
E tei muralhas, lo recapti
Dei serpatas!... Adieu, patria, adieu, adieu, —

Una ventada tempestosa
Sus la marina sauvertosa

Cochava lo batéu: Marciau e Savornin
Son ageinolhats sus la popa;
Apensamentits, dins sa ropa
Lo vi¢lh Trefume s'agolopa;

Contra eu era assetat I'evesque Massemin.

Drech sus lo téume, aqueu Lazari
Que de la tomba e dau susari
Avia 'ncara gardat la mortala pallor,
Seémbla afrontar lo gorg que rena;
Em' eu la nau perduda emmena
Marta sa sorre, e Magdalena,
Cochada en un canton, que plora sa dolor.
La nau, que butan lei demonis,
Mena Estropi, mena Sidoni
Jousep d'Arimatio, e Marcela, e Cleon
E, d'apielats sus leis escaumes,
Au silenci dau blu reiaume
Fasian ausir lo cant dei saumes
E, ensems repetaviam: Laudamus te Deum!
O! dins leis aigas beluguetas
Come landava la barqueta
Nos sémbla enca de veire aquélei foletons
Que retorsian en revolinas
Lo povereu de la tomplina,
Puéi, en colonnas mistolinas



S'esvalissian alin come d'esperitons. De la mar lo soléu montava,
E dins la mar se recaptava
E, totjorn emplanats sus la vasta aiga-sau,
Corriam totjorn la béla eisserva.
Mai deis estéus Dieu nos preserva,
Car dins sei vistas nos reserva
Pér adurre a sa I¢i lei pobles provengaus. Un matin sus totei leis autres
Fasia témps sol: de davant nautres
Vesiam correr la nuech 'mé son lume a la man
Come una veusa matiniera
Que vai au forn coire sei tieras
L'onda, aplanada come una iera
Dau batéu tot beéu just batid lei calamans

D'aperailalin nais, se gonfla,
E porta orror dins I'ama, e ronfla
Un bruch desconeissable, un sorne bronziment
Que nos penetra lei mesolas
E seémpre mai orla e gingola.
Isteriam mut! La vista sola
Tan luenh que podi' anar, tenia 'aiga d'a ment.
E sus la mar que s'agronchava,
La brofonid se raprochava
Rapida, formidabla! e morta a noste entorn
Eran leis érsas; e, negra marca,
Enclausa aqui tenian la barca.
Alin, tot en un coOp s'enarca
Una montanha d'aiga, esfraiosa d'autor.
De nivolas encoronada,
La mar entiera amolonada
E que bofa, e que brama, 0 Senhor! en corrént
Venia sus nautres: a la subita,
Un cop de mar nos precepita
Au fons d'un tomple, e nos regita
A la poncha deis ersas, espavordits, morénts
Quénteis espaimes! que destorne
De longs ulhaug féndon lo sorne
E peta cop sus cop d'espaventables trons!
E tot I'Inférn se descadena
Pér englotir nosta carena.
La Labechada sibla, rena,
E contra lo palhou bacéla nostei fronts

Sus I'esquinau de sei camelas
Tantost la mar nos encimela
Tantost, dins la fonzor dei négrei garagais,



Onte barrutlan lei lasamis,
Lei buous-marins e lei grands lamias,
Anam enténdre lo solami
Dei negadis, que 1'onda escobilha, pecai!
Nos vegueriam perduts! S'enversa
Sus nostei téstas una granda ersa

Quand Lazari: Mon Dieu, sérve-nos de timon!
M'as daverat 'n cop de la tomba...
Ajuda-nos! la barca tomba! -
Come l'auron de la palomba
Son crit fénd la chavana e vola peramont.
De I'aut palais onte trionfla
Jésus 1'a vist; sus la mar gonfla

Jésus veéi son amic, son amic qu'entant-léu
Vai estre aclapat sota 1'onda.
Sei uelhs 'mé 'na pietat prefonda
Nos contémplan: subran desbond
A traves lei tempéstas un long rai de soleu.
Alleluia! sus l'aiga amara
Montam e davalam encara

E trempe', e matrassats, bomissém I'amarum.
Mai leis esfrais tot d'un t€émps parton
Lei nivoulados alin s'esvartan,
Lei lamas fiéras s'escavartan,

La terra verdoleta espelis dau clarum

Longtémps, 'mé d'afrosei turtadas,
Nos trigossejan leis ondadas

Puei se corban enfin davant la prima nau
Sota un alen que leis abauca;
La prima nau, come una plauca,
Fusa entre lei rompents, e trauca

De larges flocs d'escuma emé son carenau

Contra una riba sénsa roca,
Alleluia! la barca toca

Sus l'arena aigalosa aqui nos amorram,
E cridam totei: — Nostei téstas
Qu'as poutirat de la tempésta,
Fin qu'au coteu lei vaqui léstas

A proclamar ta lei, 0 Crist! Te lo juram!

A-n-aqueu nom, de joissenca,
La nobla térra de Provénca
Par¢is estrementida; a-n-aqueu crit noveu,



E lo boscas e lo campestre

An trefolit dins tot son €stre,

Come un chin qu'en sentént son mestre
I¢ cor a I'endavant e ié fai lo béu-beu.

La mar avié gitar d'arcelis...

Pater noster, qui es in ceelis
A nosta longa fam mandeéres un renog;

A nosta set, dins leis enganas

Faguéres naisser una fontana;

E miraclosa, ¢ linda e sana
Giscla enca dins la gléisa onte son nosteis 0s.

Plen de la fe que nos afoga,
Dau Rose preném léu la doga
De palun en palun caminam a l'azard;
E puéi, galois, dins lo terraire
Trovam la traga de l'araire;
E puéi, alin, deis Emperaires
Vesém lei torres d'Arle auborar l'estendard.

A l'ora d'uei sias meissoniera

Arle! e cochada sus ton iera,
Pantaies em' amor tei glorias d'autrei fes;

Mai ¢res réina, alor, e maire

D'un tan béu poble de remaires

Que, de ton port, lo veént bramaire
Non podié travessar I'immeénse barcarés.

Roma, de nou, t'avia vestida
En péiras blancas ben bastidas

De tei grandeis Arena' avia mes a ton front
Lei ceént-vint portas; avias ton Ciéri;
Anem, princessa de 'Empeéri,
Pér espassar tei refoleris

Lei pompos Aqueducs, lo Tiatre e 1'l[podrom

Intram dins la ciutat: la fola
Montava au Tiatre en farandola
E zo! montam em' ela. Au mitan dei palais,
A l'ombra dei temples de mabre,
Se gandissia lo poble alabre,
Come quand ronca dins lei vabres
Un lavaci de plueia, a 'ombrina dei plais.

O maladiccion! 0 vergonha!
Ai sons molants de la zambonha
Sus lo pontin dau Tiatre, em¢ lo pitre nus,



Un vou de chatas virolavan,
E sus 'n refrin qu'enseéms quilavan.
En danga ardénta se giblavan
Au torn d'un floc de marbre en quau disidn Veénus

La publica embriagadissa
I¢ bandissia sei bramadissas
Jovénta' e mai jovents repetavan: Cantem!
Cantem Venus, la grand divessa
De quau proven tota alegressa
Cantem Veénus, la senhoressa
La maire de la térra e dau poble arlatenc! -

Lo front aut, la narra dubérta,
L'idola, encoronat de nérta,
Dins lei nivols d'encéns pareissia s'espompir;
Quand, endinhat de tan d'audango
E derrompeént e crits e danga,
Lo vi¢lh Trefume que se langa
En aucant sei dos brag sus lo monde atupit,

D'una voes forta: - Poble d'Arle
Escota, escota que te parle
Escota, au nom dau Crist!... E ne'n diguét pas mai.
Au fronziment de sa granda ussa,
Vaqui I'idola que brandussa,
Génga, e dau pedestau cabussa
Em' eu lei dangar¢la' an tombat de 1'esfrai!

Se fai qu'un crit, s'enténd qu'orladas.
Veérs lei portaus de tropeladas
S'engorgan, e per Arle escampan l'espravant;
Lei majoraus se descoronan,
Lei jovenomes s'enferonon,
En cridant: Zo! nos environan...
En 1'ér mila ponhards lusisson tot d'un vanc.

Pasmens, de nosta vestidura
L'enregoida saladura

De Trefume lo front seren, come encieuclat
De claror santa; e, mai polida
Que sa Venus enfrejolida,
La Magdalena ennivolida

Tot aquo, 'n momenet, lei faguét recular.

Mai alor Trefume: Génts d'Arle
Escotatz-me que ieu vos parle



I¢ cridét tornarmai, apres me chaplaretz!
Poble arlatenc, vénes de veéire
Ton dieu s'esclapar come un veire
Au nom dau mieu! Anes pas creire
Que ma voes 1'a poscut: nosautrei siam pas res!

Lo Dieu qu'a 'sclapat ton idola
N'a ges de témple sus la cola
Mai lo jorn e la nuech veson qu'eu ailamont;
Sa man, per lo crime severa,
Es alarganta a la preguiera;
Es eu solet qu'a fach la terra
Es eu qu'a fach lo céu e la mar e lei monts.

Un jorn, de son auta demora
A vist son ben manjat dei toras
A vist beure a l'esclau sei plors e son verin,
E jamai res que lo consola!
A vist lo Mau, portant 'estola,
Sus leis autars tenir I'escola
Ton filham, I'a vist correr a l'afront dei gorrins!

E pér espurgar tau brutice,
Pér botar fin au long suplice
De la raca omenenca estacada au pielon,
A mandat son Fiu: nus e paure,
Emé pas un rai que lo daure,
Son Fiu es davalat s'enclaure
Dins lo sen d'una Vierge; es nat sus d'estoblon!

O poble d'Arle, peniténcia
Companhon de son existeéncia,

Te podém afortir sei miracles: ailalin,
Ais encontradas monte cola
Lo blond Jordan, entre una fola
Espelhandrada e mau sadola

L'avém vist blanquejar dins sa rauba de lin!

E nos parlava qu'entre nautres
Falia s'amar leis uns leis autres;
Nos parlava de Dieu, tot bon, tot poderds;
E dau reiaume de son Paire,
Que non sara per lei trompaires,
Leis auturds, leis usurpaires
Mai bén per lei pichots, lei simples, lei ploros.



E fasia fe de sa doutrina
En caminant sus la marina
Lei malauts, d'un cop d'uelh, d'un mot lei garissia;
Lei morts, maugrat lo sorne barri,
Son revenguts: vaqui Lazari
Que porrissia dins lo susari!..
Mai, rén que pér aquo, bofres de jalosia,

Lei reis de la nacion jusiola
L'an pres, I'an menat sus 'na cola
Clavelat sus 'n tronc d'aubre, abeurat d'amarum,
Cubert d'escrach sa santa facia,
E puéi auborat dins I'espaci
En se trufant d'eu!... - Gracia! gracia
Esclatet tot lo poble, estofat dau plorum

Gracia pér nautres! Que fau faire?
Pér desarmar lo brag dau Paire
Parla, ome de Dieu, parla! e s'¢i de sang que vou,
I¢ semondrem cent sacrefices!
- Immolatz-ié vostei delices,
Immolatz vosta fam de vice
Respondegucét lo sant, en se gitant per sou.

Nani, Senhor! ¢0 que t'agrada,
N'es pas l'oudor d'una tuada
Ni lei temples de péira: ames, ames bén mai
Lo tro¢ d'arton que 1'dm presenta
A l'afamat, vo la jovénta
Que veén a Dieu, doga e crenhénta
Offrir sa castetat come una flor de Mai. -

Dei bocas dau grand apostoli
Ansin raiét some un sant oli
La paraula de Dieu: e plors de regolar,
E malandroés e rusticaires
De baisar sa rauba, pecaire!
E leis idolas, de tot caire
Sus lei grasas dei temples alor de barrutlar

Entanterin, en testimoni,

L'Avugle nat (qu'éra Sidoni)
Mostrava ais Arlatencs sei vistons netejats,

En d'autres Massemin recita

Lo Clavelat que ressuscita,

La repenténcia qu'es necita...



Arle, aqueu meme jorn, se faguet batejar!

Mai, come una aura qu'escobilha
Davant ela un fudoc de brondilhas
Sentém I'Esprit de Dieu que nos buta. E vaici,
Come partiam, una embassada
Qu'a nostei pés tomba, apreissada
En nos disent: Una passada
Estrangier dau bon Dieu, voguetz bén nos ausir

Au bruch de vostei grands miracles
E de vostei novéus oracles,
Nos mandar a vosteis pés nosta paura ciutat...
Siam morts sus nostei cambas! Alabre
De sang uman e de cadabres,
Dins nostei boscs e nostei vabres,
Un mostre, un fléu dei dieus, barrutla... Aguetz pietat!

La beéstia a la co d'un colobre,
A d'uelhs mai roges qu'un cinobre
Sus I'esquina a d'escauma’ e d'astis que fan pou!
D'un gros lion porta lo morre
E si¢is pes d'ome per mielhs correr;
Dins sa caforna, sota un morre
Que domina lo Rose, emporta ¢o que pou.

Totei lei jorns nostei pescaires
S'esclargisson que mai, pecaire! -
E lei Tarasconencs se botan a plorar.
Mai, sénsa pausa ni chancéla,
Marta s'escrida: Emé Marcela
Ieu i' anarai! Mon cor bacela
De correr a-n-aqueu poble e de lo deliurar. -

Pér la darriera fes sus térra,
Nos embracam, emé I'espéra
De nos reveire au ceu, e nos desseparam.
Limotges aguet Marciau; Tolosa
De Savornin fuguet I'esposa;
E dins Aurenja la pomposa
Estropi lo promier semenét lo bon gran.

Mai onte vas, tu, doga vierge?...
Em' una crotz, em' un asperge
Marta, d'un ¢r seren, caminava tot drech



Veérs la Tarasca: lei Barbares
Non podént creire que s'apare,
Pér espinchar lo combat rare
Eran totei montats sus lei pins de l'endrech.

Destrassonat, ponch dins son sostre,
Agugsses vist bombir lo mostre!...
Mai sota 'aiga santa a béu se trevirar,
De bada rena, sibla e bofa...
Marta, em' un prim sedenc de mofa,
L'emborgina, 1'adutz que brofa..
Lo poble tot entier correguct 1'adorar!

- Quau sias? La cagarela Diana
Venién a la joina Crestiana

O Minérva, la casta e la forta? - Non, non,
I¢é respondeguet la joventa:
Sidu de mon Dieu que la serveénta!
E quatequand leis assaveénta

E 'm' ela davant Dieu plegucron lo geinon.

De sa paraula vierginenca
Piquét la roca Avinhonenca...

E la fe talament a bela onda gisclet,
Que lei Cleméng e lei Gregoris
Pus tard, emé son sant cibori
Vendran ié beure. Pér sa gloria

I' a Roma qu'ailalin setanta ans tremolét!

Pasmens, deja de la Provénca
Montava un cant de renaissénga
Que fasia gaug a Dieu: 1'as agut remarcat,
Tre qu'a plougut 'n degot de plueia
Come tot aubre e tota bruelha
Auboran l¢u sa gaia fuelha
Ansin tot cor brutlant corrié se refremar.

Tu mema, auturosa Marsilha,
Que sus la mar duerbes tei cilhas,

E que rén de ta mar non te pou levar l'uelh,
E qu'en despiech dei vents contraris
Songes qu'a I'0r entre tei barris,

A la paraula de Lazari,

Rebaléres ta vista e vegueres ta nuech!

E dins I'Uvéuna, que s'avena
Emé lei plors de Magdalena,



Laveres davant Dieu ton Orre caitivier...
Vuei tornarmai dreisses la tésta...
Davant que bofe la tempesta,
Ensoveéne-te, dins tei féstas

Dei plors magdalenencs banhant teis ouliviers!

Cola de-z-Ais, crestenc arebre
De la Sambuca, vi¢lh gencbre
Grands pins que vestissetz lei baug de 1'Estereu,
Vos, morvens de la Trevaressa
Redigatz de quinta alegressa
Vostei combas fuguéron pressas
Quand passet Massemin portant la crotz em' eu!

Mai, alin, la veses aquela
Que, sei brags blancs sarrats contra ela
Préga au fons d'una bauma? Ai! paura! sei geinons
Se macan a la roca dura,
E n'a pér tota vestidura
Que sa blonda cabeladura
E la luna la vilha emé son lumenon.

E, pér la veire dins la bauma,
Lo bosc se clina e fai calauma
E i' a d'angels, tenént lo batre de sei cors,
Que l'espinchan per una escléira;
E quand perleja sus la peira
Un de sei plors, en grand presseira
Van lo cuélher e lo metre en un calice d'or.

N'i a pron, n'i a pron, 6 Magdalena!
Lo vent que dins lo bosc alena
T'adutz dempuei trenta ans lo perdon dau Senhor.
E de tei plors la roca mema
Plorara sempre; e tei lagremas
Sémpre, sus tota amor de femna
Come una aura de néu, gitaran la blancor

Mai dau regret que 1'estransina
Rén consolava la mesquina
Ni leis aucelonets qu'en fola au Sant-Pielon,
Pér éstre benesits, nisavan,;
Ni leis angels que l'enaucavan
A la braceta, e la brecavan
Set fes totei lei jorns, en 1'ér sus lei valons



A tu, Senhor, a tu revéngue
Tota lausénja! a nautres avéngue
De te véire séns fin tot lusént e verai!
Paurei femnas despatriadas,
Mai de ton amor embriadas,
De ton etérna solelhada
Aveém, nautrei pereu, escampats quauquei rai!

Cola Baucenca, Aupilha bluia,
Vostei calancs, vosteis agulhas
De nosta predicancga a tostems gardaran
La gravadura peironenca.
La solituda palunenca,
Au fons de 1'iscla Camarguenca
La mort nos alouget de nostei jorns obrants.

Come en tota causa que tomba,
L'6ublid rescondét léu lei tombas

La Provénca cantava, e lo témps correguet
E come au Rose la Durénga
Pérd a la fin son escorrénga
Lo gai reiaume de Provénca

Dins lo sen de la Franga a la fin s'amaguet.

- Franga, em¢ tu mena ta sorre!
Digucét son darrier rei, ieu more
Gandissétz-vos enséms alin veérs 1'avenir,
Au grand pretzfach que vos apéla...
Tu sias la forta, ela es la béla:
Veiretz fugir la nuech rebéela
Davant la resplendor de vostei fronts units. -

Reinier, faguét 'quo béu. Un sera
Qu'entredormié dins sa cocera

1€ mostreriam lo rode onte éran nosteis 0s;
Emé dotze evesques, sei pages,
Sa béla cort, seis equipatges,
Lo réi venguet, sus lo ribatge

E sota leis enganas atrovet nostei cros.

Adieu, Mire¢lha!... L'ora vola,
Vesém la vida que tremola
Dins ton cors, come un lume en anant s'amocar. .
De davant que l'ama lo quite,
Partem, mei sorres, partem vite!
Vers lei bélei cima', es necite



Qu'arribem davant ela, es necite e pressat.

De rosa', una rauba nevenca,
Alestissem-ié: vierginenca

E martira d'amor, la chata vai morir!
Florissetz-vos, celéstei 1€ias!
Santei claror de 'Empir¢ia,
Escampatz-vos davant Mir¢lhal..

Gloria au Paire, em' au Fiu, em' au sant Esperit!



CANT DOTZEN

La Mort

Lo pais deis aranges. — Lei Santas remontan au paradis. — Lo paire em¢ la maire arriban. — Lei
Santencs montan Mir¢lha a la capéla auta, onte 1' a lei relicles. — La gléisa dei santei Marias.
— Lei suplicacions. — La plaja camarguenca. — Vinceént arriba e sa dolor desbonda. — Lo
cantica dei Santencs. — Darriera vesion de Mir¢lha: véi lei santei Marias emplanada dins la
mar — Darriérei paraulas, e luminosa mort de la chatona — Lei complanchas, la desesperanca

Au pais deis aranges, a l'ora
Que lo jorn de Dieu s'espavora
E que lei pescadors, qu'an calat sei jambins,
Tiran sei barcas a la calanca;
E que, laissant partir la branca,
Sus la cabega vo sus l'anca
Lei chatas en s'ajudant cargan sei plen gorbins.

Dei ribas onte I'Argéns varalha,

Dei planas, dei colets, dei dralhas,
S'enauca peralin un long Cor de cangons

Mai belament de la cabruna,

Cant d'amor, ér de canta-bruna,

Pauc a pauc dins lei colas brunas
S'espérdon, e ven I'ombra emé la languison

Dei Marias que s'envolavan
Ansin lei paraulas calavan,

Calavan pauc a pauc, de nivol en nivol d'or;
Semblava un resson de cantica,
Semblava una luencha musica
Qu'en dessus de la gleisa antica

Se'n anava emé¢ 1'aura. Ela, sémbla que dorm

E que pantaia ageinolhada,
E qu'una estranja solelhada
Encorona son front de novelei beutats.
Mais, dins leis érmes e lei joncadas,
Sei vielhs parénts tant I'an cercada
Qu'a la perfin I'an destoscada,
E drech, sota lo porge, alucan espantats.

Prenon pasmens d'aiga sinhada,
Mandan au front sa man banhada.
Sus lo bard que respond e la femna e lo vielh



Dedins s'avangan... Espaurida
Come quand subran una trida
Véi lei cagaires: - Mon Dieu! crida,
Paire e maire, onte anatz? — E de véire quau véi,

Mirelha tomba aqui. Sa maire,
Em' un visatge lagremaire,
I¢ cor, e dins sei brag I'aganta, e i¢ disia:
- Qu'as, que ton front es caud que brutla?
Non, es pas 'n songe que m'embula,
Es ela qu'a mei pés barrutla,
E ela, es mon enfant! - E plorava e risia

Mir¢lha, ma béla minhota,
Es ieu que sarre ta manota,
Ieu ton paire !... E lo vi¢lh, que la dolor estenh,
I¢ recaufava sei mans mortas.
Lo vent deja pasmens emporta
La grand nov¢la: a plen de porta,
Dins la gleisa, esmoguts, s'acampan lei Santencs

- Montatz-la, montatz la malauta !
Venian; a la capela-z-auta
Montatz-la, tot d'un témps! Que toque lei sants 0Os!
Dins sei caissas miraclejantas
Que baise nostei grandei Santas
De sei boquetas angonizantas!
Lei femnas tot d'un témps 1'arrapan entre dos.

De pér d'aut de la gleisa bela,
I'a tres autars, i'a tres capé¢las
Bastidas una sus l'autra en blocs de rocas viu
Dins la capéla sosterrada
I'a Santa Sara, venerada
Dei bruns Boumians; mai auborada,
La segonda es aquela onte ¢i l'autar de Dieu

Sus lei pielons dau santuari,
La capeleta mortuaria
Dei Maria, amondaut, s'enarca dins lo céu,
Meé lei relicles, santei laissas
D'onte la gracia cola a raissa...
Quatre claus pestélan lei caissas,
Lei caissas de ciprés emé sei curbeceus,

Un cop, chasque cent an, lei duerbon,
Uros, urds, quand lei descuerbon,



Aqueu que pou lei veire e lei tocar! Béu temps
Aura sa barca e bona est¢la,
E de seis aubres lei gitelas
Auran de frucha a canestélas,

E son ama cresénta aura lo bon tostémps

Una bela porta de chaine
Rejonh aqueu sacrat domaine,
Richament fustejada, e don dei Béucairencs.
Mai subretot ¢o que l'apara,
Non es la porta que lo barra,
Non es lo barri que 1'embarra:
Es I'aflat que ié¢ vén dei relargs azurencs.

La malauta, a la capeleta,
Dins la viseta viroleta

La monteron. Lo préire, en subrepelis blanc,
Buta la porta. Dins la poussa,
Come un ordi gréu de sei dougas
Qu'un foleton subran espoussa,

Totei sus lo bardat s'abocan en quilant:

- O bélei Santa' umanitosas,

Santas de Dicu, Santa' amistosas!
D'aquela paura chata aguetz, aguetz pietat
- Aguetz pietat! la maire crida,

Vos adurrai, se 'n cop 's garida,
Mon an¢u d'or, ma crotz florida.
E pér vila' e pér champs ieu 'anarai cantar!

O Santa'; aquo's ma pescairola!
O Santa, aquo's ma denierola!
Gemis Méste Ramond en turtant dins I'ombrum
Emé sa tésta atremolida.
Santa', a-n-ela, qu'es polida,
Innocéntona, enfantolida,
La vida ié convén: mai ieu, viélh saborum,

Ieu, mandatz-me femar lei maulas!...
Leis uelhs barrats, sénsa paraula,
Mirélha éra estenduda. Era alor sus lo tard.
Pér que 'aura tamarissiera
Raviscolésse la masiera,
Dessus lei lausas teulissieras
L'avian entrepausada, en vista de la mar.



Car lo portau (qu'es la parpela
D'aquela benida capela),
Regarda sus la gl¢isa alin, perailalin,
D'aqui se vei la blanca rara
Que jonh enseéms e dessepara
Lo ceu redon e l'aiga amara;
Se véi de la grand mar 1'etérne remolin.

De longa leis ersas folassas
Que s'encavaucan, jamai lassa
De s'esperdre en bramant dins lei molons sablos;
Devers la terra una planura
Qu'a gens de fin; pas una autura
Qu'a son entorn fague centura;
Un céu immense e clar sus d'érme' espetaclos.

De clarinelei tamarissas
Au mendre vént bolegadissa
De longs campas d'engana, e dins 1'onda pér fes
Un vou de ciunes que s'espurga;
O bén, dins la sansoira turga,
Una manada que pasturga
O que passa en nadant l'aiga dau Vacarés

Mirelha enfin, d'un parlar feble,
A murmurat quauquei mots trebles
- Devérs la térra, ditz, emé deveérs la mar
Sénte venir dos alenadas:
Una dei dos ¢€i serenada
Come l'alen dei matinadas
Mai l'autra es pantaissosa, ardenta, e sént I'amar. ~

E se taiset... Devers la plana
E devérs leis ondas salanas,
Lei Santencs sus lo cop regardéron venir:
E ne'n veson un qu'esfolissa
De revolum de térra trissa
Davant sei pas; lei tamarissas
Par¢isson davant eu s'encorrer e demenir

Es Vincenet lo panieraire!...
O! paure drolle e de mau-traire
Son paire Méste Ambroi pas pusléu i' aguet dich:
Mon fiu, sara pas pér tei bregas
Lo polit brot de falabrega!
Que tot d'un témps de Valabrega



Pér la veire enca'n cop, partét come un bandit

En Crau ié dison: Es ai Santas!
Rose, palun, Crau alassanta,
Reén l'avia detengut de correr enjusqu'ai tes,
Mai pas pusléu es dins la gleisa,
Pas pusléu vei aquela preissa,
Palle, sus leis artéus se dréissa
E cridava: Monte es? ensinhatz-me monte es!

- Es amondaut a la cap¢la,
Dins una angonia que trampela!
E 1éu come un perdut montet lo marridon.
Entre 1a véire, vérs l'espaci
Levet lei mans e mai sa facia:
— Pér encapar talei desgracias
A Dieu, cridet lo paure, a Dieu que i' ai fach donc

Ai-ti copat la gargaméla
En quau tetere lei mamelas
Esomergat, m'an vist abrar mon cachimbau,
Dins una gléisa a la vilhola?
O tirassar dins leis auridlas
Lo Crucefix, a la Jusiola?..
Qu'ai fach, malan de Dieu! pér aguer tant de mau!

Pas pron que me I'an refusada,
Enca me 1'an martrizada! -

E 'mbrassét son amiga; e de veire Vincent
De la grand forca que trenava,
Lo monde folh qu'environava
Sentian son cOr que tresanava

E pér eu trasian pena, e ploravan enséms.

E come, ai vabres d'una comba,
Lo bruch d'un gaudre que trestomba
Va esmoure lo pastre amont sus lei crestencs,
Dau fons de la gl¢isa montava
La voes dau poble que cantava
E tot lo témple ressautava
Dau cantica tan béu que sabon lei Santencs:

- O Santas, bélei marinieras,
Qu'avetz chausit nostei sanhieras
Pér 1" auborar dins I'ér la torre e lei merlets



De vosta gleisa rossinela
Come fara dins sa pinéla
Lo marin, quand la mar bacela
Se i¢ mandatz pas léu voste bon ventolet

Come fara la paura avugla?
Al! non i' a sauvia nimai bugla
Que poscan i€ garir son lamentable sort;
E, séns mutar, tot lo jorn ista
En repassant sa vida trista...
O Santas, rendétz-ié la vista
Que l'ombra, e totjorn 1'ombra, es pire que la mort!

Réina de Paradis, mestressa
De la planura d'amaressa
Clafissetz, quand vos plai, de péis nostei fielats:
Mai a la fola pecadoira
Qu'a vosta porta se doloira,
O blanquei flors de la sansoira
S'¢i de patz que i¢ fau, de patz emplissctz-la! _

Ansin lei bons Santencs pregavan,
Emé de crits que vos trancavan

E vaici que lei Santas a la paura que jai
Boféron un brison de joia,
E sa cara un brison galoia
S'enfloret d'una doga joia

Car de veire Vincent i' agradet que-non-sai.

- Mon bél amic, de monte vénes
I¢ faguet. - Diga, t'ensoveéne
De la fes qu'emé tu parlaviam aila au mas,
Assetats 'nséms sota la trilha?
Se quauque mau te desvaria
Corre léu 1 Santei Marias,
Me digueres alor, auras léu de solag.

O Vincenet, que non pos véire
Dins mon cor come dins un veire
De solag, de solag, ne'n regonfla mon cor
Mon cor es un lauron que versa:
Abeliment de tota merca,
Gracia, bonur, n'ai a reveérsal..
Deis Angels dau bon Dieu entrevese lei Cors..._

Aqui Mir¢lha s'abaucava,
E dins l'estenduda alucava



Semblava, peralin au fin fons de I'ér blu,
Veéire de causa' espetaclosas.
Puei sa paraula nivolosa
Recomencava: - Urosa', urosas
Leis amas que la carn en térra detén plus!

— Vincent as vist, quand remontavan,
Lei flocs de lume que gitavan!...
Al ditz, lo libre beéu que se ne'n sarid fach,
S'aquélei resons que m' an dichas,
Fin que d'una, s'éran escrichas! -
Vinceént, que lo plorum esquicha
Lachet mai son gonflitge un moment estofat:

- Basta leis aguer vista! basta
Eu cridét, come una langasta

Me saridu a sei rauba' arrapat tot bramant...
O! {' auriau dich, réinas celéstas,
Solet recapti que nos resta,
Prenétz-me leis uelhs de la teésta

E lei dénts de la boca, € lei dets de la man!

Mai ela, ma b¢la fadeta,
O! rendétz-me-la galhardeta!..

- Veléi! veléi venir 'mé sei raubas de lin;
Ela subran se bota a faire
E 'n bolegant pér se desfaire
D'entre la fauda de sa maire

De la man veérs la mar fasia sinhe ailalin.

Quatequand totei se dreisseron
Deveérs la mar totei fisséron
E la man sus lo front: Ailalin descurbém,
Venian entre élei, rén peér ara,
Senon alin la blanca rara
Que jonh lo céu e l'aiga amara...
Non, se vei rén venir... -Si! si! regardatz bén!

Son sus 'na barca sénsa vela
Cridet Mirelha... Davant ela
Vesetz pas come 1'onda aplana sei revous?
O! qu'es bén élei! L'ér clareja,
E l'alen siau que lei carreja
Lo mai plan que pou volastreja..
Leis auceus de la mar lei saludan a vous.



- La paura chata revasseja...
Sus la marina que rogeja

Veseém que lo soléu que vai se cabussar.
- Si! si! leis éi, fai la malauta;
Botatz! mon uelh non me defauta,
E quora fonza, quora-z-auta

O miracle de Dieu! sa barca vén d'aica! _

Mai deja venid 'scolorida,
Come una blanca margarida

Que lo dardalh la rima, entre que s'espandis;
E Vincenet, I'esfrai dins I'ama,
Agrovat contra aquela qu'ama,
La recomanda a Nosta Dama,

La recomanda ai santas e sants dau Paradis

Avian abrat de candeletas...
Cenchat de I'estola viouleta
Venguét lo capelan 'mé lo pan angelic
Refrescar son palais que créma,
I¢ donét puéi l'oncion estréma
E la vonhéet 'mé lo Sant Créma
En sét parts de son cors, segon l'us catolic!

D'aqueu moment tot €ra en pausa;
Non s'entendié dessus la lausa
Que l'oremus dau preire. Au flanc de la paret.
Lo jorn-falit que se prefonda
Esvalissia sei clartats blondas,
E la marina a béleis ondas
Plan-plan venia se rompre em' un long chafaret.

Ageinolhat, son téndre amaire,
Emé son paire, emé sa maire
Trasian de témps en témps un senglut rauc e sord.
- Anem! diguet Mirelha encara,
La despartida se prepara...
Anem! toquem-nos la man ara.
Que dau front dei Marias aumenta la lusor

A l'endavant, lei flamencs roses
Corron deja dei bords dau Rose..
Lei tamarissas en flor comengan d'adorar
O bonei Santas! me fan sinhe
D'anar 'm' élei, qu'ai rén a crénher,
Que, come enténdon ais Ensinhes
Sa barca en Paradis tot drech nos menara



Meste Ramond ié diguét: Miga
D'aver 'stragat tant de garriga

De que vai me servir, se partes dau maset?
Car l'afeccion que m'ajudava
De tu venia! La caud lardava,
Lo fuoc dei motas m'assedava...

Mai te veire emportava e la caud e la set

- Se 'n cop veiretz a voste lume
Quauque sant-feli que s'alume

Bon paire, sara ieu... Lei Santas, sus la pro,
Son drechas que m'esperan... Eta!
Esperatz-me 'na passadeta...
Vau plan, ieu, que sidu malauteta..

La maire alor esclata: O! non, non, aquo's trop.

Vole pas, vole pas que mores!
Emé ieu vole que demores
E pue¢i, ma Mirelhona, e puéi, se'n cop vas ben,
Anarem vers ta tanta Aurana
Portar 'n canestéu de miougrana:
Dei Baug n'éi pas bén luenh Malhana
E se pou dins un jorn faire lo vai-e-vén

— Non, es pas luenh, bona maireta!
Mai, botatz! lo faretz soleta!..

Ma maire, porgetz-me meis ajusts blanquingéus...
Veétz lei blanca' e bélei mantilhas,
Qu'an sus l'espatla lei Marias!
Quand a nevat sus lei montilhas

Pas tan bleuja ¢i la néu, la tafa de la neu! -

Lo brun trenaire de garbélas
I¢ crida alor: Mon tot, ma béla
Tu que m'avias dubert ton fresc palais d'amor!
Ton amor, aumorna florida!
Tu, tu pér quau ma labarida
Come un mirau s'éra clarida
E séns crenta jamai dei marridei rumors;

Tu, la perleta de Provénga,
Tu, lo soléu de ma jovenca

Sara-ti dich que ieu, ansin, dau glag mortau
Tan leu te vegue tressusanta?...
Sara-ti dich, vos, grandei Santas,
Que l'auretz vista angonizant



E de bada embragar vostei sacrats lindaus? -

Sus 'quo d'aqui, la joveineta
I¢ respondeguet plan-planeta
O mon paure Vincént, mai qu'as davant leis uelhs.
La mort, aqueu mot que t'engana,
Qu'es? una nebla que s'esvana
Emé lei clars de la campana
Un songe que revilha a la fin de la nuech.

Non, more pas! Ieu, d'un pe prompte
Sus la barqueta deja monte...

Adieu, adieu... Deja nos emplanam sus mar
La mar, béla plana esmoguda,
Dau Paradis ¢i 1'avenguda,
Car la bluior de l'estenduda

Tot a I'entorn se toca emé lo tomple amar

Ail.. come l'aiga nos tintorla!
De tant d'astres qu'amont penjorla,
Ne'n trovarai bén un monte dos cors amics
Librament poscan s'amar!... Santas,
Es una orguena, alin, que canta?...
E sospiret 'angonizanta
E revesset lo front, come pér s'endormir...

Ais ér de sa risénta cara

Auridn dich que parlava encara...
Mai deja lei Santencs, a l'entorn de I'enfant

Un apres l'autre s'avangavan,

E 'm' un cire que se passavan

Un apres l'autre la sinhavan...
Atupits, sei parents arregardan que fan.

En luoga d'éstre mortinosa,
Elei la veson luminosa

An beu la sentir freja, au cop desconsolat
Non volon pas, non podon créire.
Mai Vincent, eu, quand la vai véire
Emé son front que pénja a reire

Sei brag enregoits, sei uelhs come entelats.

- Es mortal... vesetz pas qu'es morta ?..
E come torcon lei redortas
A la desesperada eu torceguet sei ponhs;



E 'mé sei brag fora dei manchas,

Acomenceéron lei complanchas:

- I'a pas que tu que saras plancha
Emé tu de ma vida a tombat lo cepon

Es morta!... Morta! Es pas possible
Fau qu'un Demoni me lo sible...

Parlatz, au nom de Dieu, bonei génts que siatz 'qui,
Vautres, avetz agut vist de mortas:
Digatz-me s'en passant lei portas
Risolejavan de la sortal..

Pas verai qu'a seis €rs quasiment ajoguits

Mai de qué fan?... Viran la tésta,
Son tétei gonfles! A! n'i a de résta!
Ta voes, ton dog parlar, ieu l'entendrai pas plus
Aqui de totei lo cor bonda,
Un lavaci de plors desbonda,
Lo créba-cor au plang deis onda
Apondeguet subran un desbord de sengluts

Ansin, dins una grand manada
Se 'na ternenca es debanada

A l'entorn dau cadabre estendut pér totjorn,
Nou vespre a de réng, taurs e tauras
Van, solombros, plorar la paura,
E la palun, e I'onda, e 'aura

De sei dolords brams restontisson nou jorns.

- Vielh Méste Ambroi, plora ton drolle
Ai! ai! ai! Vincent fasia, vole

Santencs, que dins lo cros em' ela m'emportetz
Aqui, ma bela, a mon aurilha
Tant e puéi mai de tei Marias
Me parlaras,... e de coquilhas

O tempéstas de mar, aqui nos acaptetz!!

Bravei Santencs, de vos me fise!..
Fasetz pér ieu ¢o que vos dise

Pér un dou come aqueu es pas pron lo plorar
Cavatz-nos dins l'arena mola
Pér totei dos qu'una bregola!
Auboratz-i¢ 'na clapairola

Pér que 1'onda jarnai nos posque separar!

E d'enterin qu'ai ludcs monte éra
Se turtaran lo front sus térra



Dau remors, ieu em' ela, enclaus d'un blu seren
Sota leis aigas atremolidas,
0, ieu 'mé tu, ma tan polida!
Dins de bragadas trefolidas

Longamai e séns fin nos potonejarem! _

E, desvagat, lo panieraire
A la perduda ven se traire

Sus lo cors de Mirélha, e lo desfortunat
Dins sei bragadas ferneticas
Sarra la morta... Lo cantica,
Ailavau dins la gléisa antica

Come aig0 tornarmai s'entendia ressonar.

O bélei Santas, senhoressas
De la planura d'amaressa
Clafissetz, quand vos plai, de péis, nostei fielats
Mai a la fola pecadoira
Qu'a vosta porta se doloira,
O blanquei flors de la sansoira
S'¢i de patz que ié fau, de patz emplissetz-la!

